
ئایا ئەمجارەیان كۆتایی رۆناڵدۆیە

پاشەكشەی سوپای توركیا لە هەرێمی كوردستان نمایشی هێزی دیپلۆماتی 
كوردستان بوو لە بەرامبەر ئەقڵیەتی عەسكەرتاری ژەنەراڵەكانی توركیادا

هونەرمەند پڕشنگ توانا: 
هونەرمە‌ندی كوردی جارجار بە‌رە‌و 

هە‌ڵدێر دە‌ڕوات

چۆنیەتی پاراستنی بۆیە و 
سووراوی لێو

هاوسەرگیری لەگەڵ ئەوروپییەكان 
تا چەند بەردەوام دەبێ؟

ئاسۆ كەریم

• 22ی ش������وبات، پاش لەشكركێشییەكەی توركیا، كۆشكی 
سپی جەختی لەوە كردەوە كە "ویلایەتە یەكگرتووەكانی ئەمریكا 
لەگەڵ توركیا هاوڕایە كە پەكەكە رێكخراوێكی تیرۆریستەو .. 
دوژمنێكی توركیا، عێراق و ئەمریكایە". دواتر وتەبێژی كۆشكی 
س������پی، Dana Perino گوتی "هەقی توركیایە دیفاع لە 
خۆی بكات." لە كەس������یش شاراوە نییە كە ئەو لەشكركێشییەی 
دوایی، بەئاگاداری ئەمریكا ب������ووە، ئەوە بێ لەوە كە لە دوای 
دیمانەی بۆش- ئۆردوگان لە 2007/11/5دا، بەردەوام ئەمریكا 

زانیاریی ئیستخباراتی لەسەر پەكەكە بە توركیا داوە. 
• راس������تە پێش������وەختە توركەكان بەڵێنی ئەوەیان بە ئەمریكا 
دابوو، كە لەشكركێش������ییەكە هەم لە رووی كات و هەم لەرووی 
ئارمان������ج و هەم قوڵایی تخوب بەزاندنەكە، س������نووردار دەبێت و 
زی������ان لە خەڵكی مەدەنی نادەن، ل������ێ دواتر )وەعدە بە خیلاف( 
دەرهاتن و پاش دەس������پێكردنی ئۆپەراس������یۆنەكەش ئاخاوتنی نا 
روونیان دەدا كە بووە مایەی ئەوە وردە-وردە هەڵوێس������تی وڵاتان، 
لە "نیگەرانی" لە لەشكركێشییەكە ببێتە بەرزبوونەوەی "نارەزایی" 
كە دیپلۆماس������ییەتی ئەمریكی خس������تە هەڵوێستێكی ناسك-ەوە 
كە چۆن وا بكات بەلانس������ێك لەنێ������وان توركیا و كوردی عێراقدا 
رابگرێ������ت و رێگە لە گرژی و تێهەڵچ������وون بگرێت بەتایبەتی 
كە هەم لەس������ەر ئاس������تی میللی و هەم لەس������ەر ئاستی رەسمی 
لەناو عێراقدا، لەم چەند رۆژەی دوایی، پش������تەوانییەكی دیار لە 

هەرێمی كوردستان و سەرۆكایەتییەكەی كرا.
•  ئەوەبوو، رۆبرت گیت������س، وەزیری بەرگریی ئەمریكا بەر 
لەوەی )دەلهی( بەجێ بهێڵێ و بێتە ئەنقەرە، توركیای ئاگادار 
كردەوە كە ئاگای لە "سەروەریی عێراق" بێت و خێرا بچێتە دەرێ 
و، روونیشی كردەوە كە مەبەستی لە كورتخایەن "چەند رۆژێك، 
حەفتەیەك یان دووەو ئا ئاوا، نەك بەمانگان". ش������ایانی گوتنە، 
گیتس لە ئۆكتۆبەری پاریش������دا، س������ەبارەت بە لەشكركێشیی 
توركیا بۆ ناو خاكی عێراق گوتبووی: "تەنگژەیەكی نێودەوڵەتی 
دەنێتەوەو س������ەقامگیری لە عێراقدا پتر تێكدەدا". بۆش-یش، لە 
28ی مانگدا، لە پرێس كۆنفرانسێكدا لە كۆشكی سپی هەمان 
راو بۆچوونی گیتس-ی دوبارە كردەوە، بەڵام ئەمجارە پەكەكەی 
بە "دژمنی هاوبەش������ی توركی������ا، ئەمریكا، عێ������راق بەكوردی 

عێراقیشەوە"دانا. 
• هەرچەن������دە، تورك������ەكان ل������ە 28ی مانگدا، ل������ە وەڵامدا 
گوتیان ئەوان خشتەیان بۆ كش������انەوەی هێزەكانیان دانەناوە، لێ 
بەپێی س������ەرچاوە توركی و عێراقی و ئەمریكییەكان، هەندێ لە 
هێزەكانی توركیا رۆژی هەینی لە خاكی هەرێمی كوردس������تان 
چوون������ە دەرێ و چوونەتەوە ئەو دیوی س������نوور، بەڵام هێش������تا 
بەتەواوەتی نەكشاونەتەوە، لەكاتێكدا بەقسەی رۆژنامەی )زەمان 
تودەی29-ی شوبات( سەرچاوەیەكی ئەمنییی توركی باس لە 
دامەزراندنی )11( بنكەی س������ەربازیی تر دەكات بۆ ماوەیەكی 
كاتی لەناو خاكی كوردستانی عێراقدا لەبابەتی بنكەی بامەڕنی 
و بێگوڤ������ا، گوایا لەمبارەوەش "ئەمریكای������ی و عێراقییەكانیان 

ئاگادار كردۆتەوە". هەرچی ئۆپۆزیسیۆنی توركییە، داوا دەكەن 
لەناو خاكی عێراقدا سەرس������نوورو سەرس������نوور ناوچەیەك داببڕن 
)منطقە عازل������ە- buffer zone(، بەڵام جەمیل چیچەك، 
وتەبێژی رەس������میی حكوومەت ئەوەی������ان بەبەرژەوەندیی توركیا 

نازانێت.
• دەگەڕێمەوە، سەر قسەكانی چەند رۆژ لەمەوبەری گیتس، 
كە پێیوایە توركیا بەرێوشوێنی سەربازی دەرەقەتی پەكەكە نایەت 
و ناتوانێت لەناوی ببات، ئەگەر رێوشوێنی ئابووری و سیاسیشی 
لەگەڵ نەبێت و دڵی كوردەكانی توركیا بۆ لای خۆی رانەكێشێت. 
كەواتە گیتس، بەتەنێ رێگەچارەی س������ەربازی پێ پەسند نییە، 
بۆ رێوشوێنی سەربازی، ئەمریكا زانیاریی ئیستخباراتی لەسەر 
پەكەكە بە توركیا دەدا، كەواتە ئەمریكا، بۆ ئەوەی رێوش������وێنی 
سیاس������ی و ئابووری بۆ دڵراگرتنی كوردی توركیا پەیڕەو بكرێ، 
چ یارمەتیی������ەك پێش������كەش بە توركیا و بە ك������ورد دەكات؟ ئایا 
ئەمریكا چ نەخش������ەو پلانێكی هەیە؟ ئایا مامەڵە لەگەڵ دەتەپە 
)كە ل������ە پەرلەمانی توركی گروپی خۆی هەیەو 54 س������ەرۆك 
شارەوانی لە شارە كوردنشینەكاندا بەدەستە(و حزبە كوردییەكانی 
ت������ر دەكات كە توندوتیژی و زەبروزەن������گ رەتدەكەنەوەو بەرنامەو 
ئەجێندای خۆیان بۆ چارەس������ەركردنی كێش������ەی كورد لە توركییا 
هەی������ە؟ ئایا ئەمریكا دەكارێت لە كەناڵە جیا-جیاكانی خۆیەوە وا 
لە حكوومەتی توركیا بكات دان بەناس������نامەی نەتەوەیی كوردو 
مافە كولتووری و سیاس������ییەكانی لە توركیا بنێت؟ ئایا دەشێت 
گەڵاڵەی نەخش������ەو پلانێك بۆ توركیا بكات كە لە ئاكامدا ناوچە 
كوردنش������ینەكان لە رووی ئابووری و كۆمەڵایەتییەوە ببوژێنەوە؟ 
ئایا ئەمریكا دەكارێت، قەناعەت بە حكوومەتی توركیا بكات كە 
دامەزراندنی پەیوەندی لەگەڵ حكوومەتی هەرێمی كوردستاندا 
لە بەرژەوەندیی هەردوولا و سەقامگیری و ئاشتی ناوچەكە دایە؟ 
ئایا ئەمریكا چ پلان و نەخشەیەكی بۆ پەكەكە پێیە، هەرچەند بە 
دژمنێكی هاوبەشیشی ناودەبات؟ ئایا پلانێكی پێیە بۆ دەركردنی 
لێبوردنێكی گشتی بۆ پەكەكە، چەك پێدانان، دوبارە بارهێنانەوەو 
تێكەڵكردنەوەیان بەپرۆس������ەی سیاس������یی لە توركیادا؟ ئەمریكا 
تاقیكردنەوەی ئەو وڵاتانەی كە "كێش������ەی چەكداری"یان تێدایە 
رەچ������او دەكات و جیاوازی دەكات لەنێوان "قاعیدە" و "پەكەكە"دا. 
ئایا پێویس������ت نییە ئەمریكا هەس������ت لە خەڵكی كورد لە توركیا 
رابگرێ������ت كە چی گەرەك������ە و چی گەرەك نیی������ە؟ لە توركیا 
دامەزراندنی "س������ەحوە" ناخوات، چونكە لەمێژە "قوروچی" هەن. 
یان ئەمریكا )بۆش و گیتس( ئەم قسانەیان تەنیا بۆ هێوركردنەوەو 

ئیحتیواكردنی تەنگژەكەو خاوكردنەوەی گرژییەكانەو بەس!
• ئ������ەی پەكەكە لێ������رە ب������ەدواوە چ دەكات، لەبارێكدا ئەگەر 
توركیا لەشكركێش������ی راگرت و جموجولی دیپلۆماسی و سیاسی 
دەس������تیپێكرد، ئایا پەكەكە غرور دەیگرێت و خۆی بۆ ش������اڵاوی 
بەهارێ ئامادە دەكات یان بانگەش������ە ب������ۆ دایەلۆگ و خیتابی 
ئاش������تیخوازانەو بڕاندنەوەی توندوتیژی دەكات؟ وەڵامی ئەمەیان 

لای سەركردایەتیی پەكەكەیە.

ئەگەر توركیا بەتەواوی كشایەوە، ئەمریكا چ دەكات؟

Aso2karim@yahoo.com

تايبەت بۆ گوڵان دەینووسێ

فەیسەڵ دەباغ

دواش������ت كە كۆش������كی س������پی لێی دەترس������ێ ئەوەی������ە نەوەك 
هەڵبژاردنەكانی سەرۆكایەتی س������اڵی2008ببێتە راپرسییەك لەسەر 
ئەوەی كە ئایا شەڕی عێراق ئەو گەلێرییەی ماوە كە پێشتر هەیبوو 

یان نا، وەڵامی راپرسییەكەشی بە نەرێ بێت.
هەڵبژاردنەكانی كۆنگرێس كە لە س������اڵی2006بەڕێوەچوو، ئەو 
راپرس������ییەی نواند و تێیدا كۆمارییەكان تووشی دربێكی زۆر گەورە 

بوون.
بەڵام سەرۆك بوش كە لەم دواییەدا بڕوایەكی پتەوی بەوە هێنابوو 
كە ستراتیژییەتی زیادكردنی هێزەكان ئەنجامێكی باشی لێكەوتووە، 
ئێس������تا خەریكی هەنگاونانە بۆ ئەوەی عێ������راق بكاتە پاڵدەرێك بۆ 
هەڵبژاردنەكان و، واش������ی پێ باش������ە ت������ا هەڵبژاردنەكانی مانگی 
تش������رینی دووەم ئەنجام دەدرێ هێزێك������ی ئەمەریكی زۆر لە عێراق 
بهێڵێتەوە، بەشێوەیەك ژمارەكەی نزیكی ئەو ژمارەیە بێت كە بەر لە 
زیادكردنەكە ب������وو، واتە)130(هەزار، ئەم بوونە زۆرەی هێز حەتمەن 
ئاگری دیموكراتەكان خۆشتر دەكات و كێبڕكێییەكەی سەرۆكایەتی 
دەكاتە بابەتێكی تاقیكردنەوەی نێوان پاڵێوراوی پارتی كۆماری كە 
لاگیری شەڕەكەی عێراق دەكات و ئەو پاڵێوراوەی پارتی دیموكرات 

كە دژیەتی.
لە واقیعدا س������ەرۆك بوش برەو بەگرەوی س������ەركەوتنی لە عێراق 
دەدات، ئەگ������ەر ت������ا مانگی تش������رینی دووەم ش������ەڕەكە نەتیوانی 
گەلێرییەكی زۆر پەیدا بكات، ئەوە هەڵوێس������تەكە زیان بە پاڵیۆراوە 
كۆمارییەكان و پارتەكە دەگەیەنێ، بەڵام ئەوەی لە س������ەرۆك بوش 
زانراوە كابرایەكە زۆر بایەخ بە راپرس������ی نادات، لە چاوپێكەوتنێكدا 
لەگەڵ كەناڵی فۆكس نیوزدا ئەوەی دركاند كە مێژوو سەرپش������كی 

ئیدارەیە و بە راشكاویەوەش گوتی: من بایەخ بە راپرسی نادەم.
ئێستا گەورە سەركردە س������ەربازییەكانی ئەمەریكا لە مشتومڕی 
ئەوەدان كە كەمكردنەوەی هێز لە عێراقدا و لە كۆتایی ئەمس������اڵدا 

بۆ)100( هەزار، فشارەكە بۆ سەر سوپا كەم دەكاتەوە.
بەڵام سەرۆك بوش ئەو قسەیەی گەورە سەركردە سەربازییەكانی 
ئەمەری������كای پێ هەزم ناكرێ و لە جیات������ی ئەوە دەیەوێ هێزێكی 
زۆر ل������ە عێرقدا بهێڵێتەوە، چونكە پێی وایە لەباری بوونی هێزێكی 
وا زۆردا، ئەگەر س������ەرۆكی داهاتوو كەمیشی بكاتەوە، ناگاتە ئەو 

ئاستەی كە مەترسیدار بێت.
هەر چەندە وەزیری بەرگری دژی ئەو بۆچوونەی سەرۆك بوش 
بوو و دەیویس������ت تا كۆتایی ئەمساڵ ژمارەی هێزەكان بۆ)1000( 
هەزار كەم بكاتەوە، بەڵام ئێستا لەو هەڵوێستەی خۆی پاشەكشەی 

كردووە و هاوڕایە لەگەڵ سەرۆكەكەیدا.
كاتێ مرۆسەیری رەوشی ئەمڕۆی كۆشكی سپی دەكات، بۆی 
بەدیار دەكەوێت كە خەمی گەورەی سەرۆك بوش ئەوەیە كە سەرۆكی 
داهاتووی ئەمەریكا ئەو دەس������كەوتانە بەفیڕۆ نەدات كە لە عێراقدا 
هاتوونەتەدی كە ئەمەیش هۆی كەیف پێ هاتنی سەرۆك بوش بە 
جۆن ماكینی پاڵێوراوی پارتی كۆماری راڤە دەكات، كۆمارییەكان 
وا س������ەیر دەكەن كە تەنیا سیاسەتكارە بەرامبەر بە عێراق لە سەرۆك 

بوش سەر رەقتر بێت.
بەڵام س������ەرۆك بوش زیاتر حەز لەوە دەكات كە سیناتۆر هیلاری 
كلینتۆن ببێ ب������ە جێگرەوەی بە بەراورد لەگەڵ ب������اراك ئوبامادا، 

ئەمەیش زۆر بە روونی لە نیانەوەكانی سەرۆك بوشدا دیارە.
ل������ە دیمانەكەیدا لەگ������ەڵ فۆكس نیوزدا گوت������ی: بەر لە چەند 
مانگێك هەس������تم بەسەركەوتنی كلینتۆن كرد، هەروا بەرگری لەبیل 
كلینتۆنی مێردیشی كرد وگوتی: لە هۆكاری دڵگەرمی سەرۆكی 
پێشوو و بەرامبەر  بە هەڵمەتی خێزانەكەی تێدەگەم، من بڕوام بەوە 
هەیە كە خاتوو كلینتۆن بە كتوپڕی لە عێراق ناكش������ێتەوە، من هیچ 
حسابێك بۆ هەڵمەتەكەی ناكەم، چونكە باش دەیناسم و ئەوەی ئێستا 

دەیڵێ تەنیا پڕۆپاگەندەی هەڵبژاردنە.
سەبارەت بە ئۆباماش، سەرۆك بوش هەست بە جۆرە نیگەرانییەك 
دەكات، بە فۆكس نیوزی راگەیان������د: منیش نازانم باوەڕی بەچی 
هەیە، رەخنەشی لە لێدوانێكی پارساڵی ئوباماگرت كە گوتبووی: 
ئەگەر پێویستی كرد بە تەنیا هێرش دەبەمەسەر پێگەكانی رێكخراوی 
قاعیدە لە پاكس������تاندا و ئامادەشم لەگەڵ سەرۆكی ئێران مەحموود 

ئەحمەدی نەژاد كۆ ببمەوە.
سەرۆك بوش حەز دەكات لەسەر پلانەكانی خۆی بەردەوام بێت و 
لە هەمان كاتیشدا زانیاری پێویست سەبارەت بە عێراق و ئاسایشی 
نەتەوەی������ی ئەمەریكا بداتە پاڵیۆرانی ه������ەردوو پارتی دیموكراتی و 
كۆماری، دەشیەوێ هەردوولا بۆ گفتوگۆكردن بە مەبەستی هێنانە 

دی عێراقێكی ئارام هان بدات.
بەڵام لە س������اڵی هەڵبژاردنەكاندا كە عێ������راق جارێكی تر بووەتە 
تەوەرێكی سەرەكی ئەو هەڵبژاردنە، لەوانەیە دیموكراتەكانی ئەمەیان 
پێ ناخۆش بێت كە هەمیش������ە عێراق بە)ڕووگەی مردن( وەس������ف 

دەكەن.
راستە راپرس������ییەكان ئەوەیان دەرخس������ت كە مەسەلەی ئابووری 
لە مەس������ەلەی عێراق گرنگترە و سەر لیس������تی ئەو كێشانەیە  كە 
دەنگدەری ئەمەریكی بایەخێكی زۆری پێ دەدات، بەڵام ش������ەڕەكە 
هەر وەك باراك ئۆباما دەڵێ:) ئەو عەقڵیەتەی كە تووش������ی شەڕی 
كردین( وەك مەس������ەلەیەكی هەس������تیار دەمینێ ل������ە چوارچێوەی 

هەڵبژاردنەكانی ساڵی 2008 دا.
ئۆباما دەڵێ: )بابەتی عێراق وەك بابەتێكی سەرەكی میدیاركانی 
ئەمەریكا نەماوە، ئەو وڵاتە وەك بەرمیلێكی باروت وایە كە ئەگەر 
گڕی گرت ئیت������ر كەس نازانێ چ كارەس������اتێكی لێ دەكەوێتەوە، 
پاشەكش������ەی توندوتیژی بەهۆی زیادكردنی هێزە ئەمەریكییەكانەوە 
نەبوو، بەڵك������و بەهۆی گۆڕینی تەكتیكی گروپ������ە عێراقییەكانی 
هاوچاو بوو، ه������ەر هۆكارێكی ناوەكی و دەرەكی دەتوانێ ئاگر لەو 
بەرمیلە باروت������ە بەربدات كە ئەمەیش دەبێتە هۆی س������ەر لە نوێ 

هەڵدانەوەی ناكۆكییە بنەڕەتییەكان.
ئێران وەك هێزێكی ئەقلیمی و ئاراس������تەی ك������ورد و زیادبوونی 
گرژی نێوان گروپە شیعییەكانی شەڕكەر لە باشوور و هەروا گرژی 
نێوان گروپە سوننیەكان كە لەم دواییەدا راهێنران و چەككران و هێزە 

شەڕی عێراق لە هەڵبژاردنەكانی ئەمەریكادا

تايبەت بۆ گوڵان دەینووسێ

سەرۆك بوش  زۆر 
بایەخ بە راپرسی 
نادات



ژمارە )673( 2008/2/25

9
ئەمنییەكان������ی عێراق كە ش������یعە كۆنترۆڵی كردوون بوونەتە درز كە 
خەریكە قەوارەی كۆمەڵگەی عێراقی بنكۆل دەكەن و كاریگەریشیان 

رۆژ لە دوای رۆژ لە زیاد بووندایە.
ل������ەم چوارچێوەیەدا، نابێ س������ەرۆك بوش ی������ان لاگیرێكی ئەو، 
وەك)ج������ون ماكینی( بێ������ت و بڵێ: وەلڵا س������ەركەوتنمان لە عێراق 

وەدەست هێناوە.
لە مانگی تش������رینی دووەم، یان بەر لەو مانگەش ململانێیەكەی 
نێوان ه������ەردوو حزبی كۆم������اری و دیموكراتی تووندت������ر دەبێتەوە، 
ج������ون ماكین و هاوپەیمانەكانی تەئكید لەس������ەر پێویس������تی هێنانە 
دی س������ەركەوتنێكی س������ەربازیی دەكەن و لە هەر نزیكبوونەوەیەكی 

دیپلۆماسی دوور دەكەونەوە.
پرس������یار ئەوەیە: چۆن پاڵێ������وراوی دیموكرات������ەكان وەڵامی ئەو 
ئاراستەیەی جون ماكینی دەدەنەوە و ئەو سروشتە دیالۆگییە چییە 

كە دەبێت پەیڕەوی بكەن؟
لە س������ایەی ئەگەری نوێبوونەوەی ململان������ێ و زیادبوونی ئەو 
ململانێیە پێویس������تە لە سەر دیموكراتەكان پەیڕەوی تاكتیكێك بكەن 
كە جیاوازی هەبێ لەو تاكتیكەی كە بەر لە )5( س������اڵ پەیڕەویان 

دەكرد، واتە بەر لەوكاتەی كە زەڵكاوی عێراق دەستی پێكرد.
هەموومان وەبیرمان دێت  كەچۆن بەر لە شەڕی عێراق دەسەڵاتی 
كۆشكی سپی لەس������ەر وەتەری ترس و تیرۆر و ئاسایشی نەتەوەیی 

لێ دەداو حزبی دیموكراتیش خۆی لێ بێ دەنگ كردبوو.
حزبی دیموكرات ئەوكات نەیویست خۆی وا دەربخات كە بایەخ بە 
ئاسایشی نەتەوەیی نادات، بۆیە پشتگیری لە هەڵوێستەكەی سەرۆك 
بوش������ی كرد، كە ئەمەیش بە دیدی چەند پس������پۆڕێكی سەربازی و 

سیاسی هەڵەیەك بوو و ئەو  هەڵەیەش نایەتە چارەسەر كردن.
لە س������اڵی 2003 دا چەند كۆنگرێس������مانێكی حزبی دیموكرات 
داوای������ان لەو حزبە ك������رد بڕیارێك دژ بە ش������ەڕ دەر بكات، چونكە 
دەسەڵاتی كۆشكی س������پی وەڵامی ئەو حزبەی نەداوەتەوە سەبارەت 
ب������ە پاڵنەر و تێچوون و رەنگدانەوەی ئەو ش������ەڕە لەس������ەر ویلایەتە 

یەكگرتووەكانی ئەمەریكا.
ئەوكات ئەو كۆنگرێس������مانانە بە دەنگێكی بەرزەوە هاواریان دەكرد 
و دەیانگوت: ئەو ش������ەڕە بەبێ پاڵپش������تی كۆمەڵگەی نێودەوڵەتی 
هەڵەیەك������ی گەورەیە و ئەنجامی خراپی لێ دەكەوێتەوە، بەتایبەتی 

ئەو كات ئەمەریكا خەریكی شەڕ بوو لە ئەفغانستاندا.
ئەو هەوڵەی������ان س������ەری نەگرت،چونكە س������ەركردەكانی حزبی 
دیموكرات لەوە دەترسان نەوەكو بەلاوازی لە قەڵەم بدرێن، هەندێكیان 
بە هەمان زمانی پێشوو قس������ەیان دەكرد و دەیانگوت: ئێمە لەگەڵ 
س������ەرۆك بوش داین بۆ بەرگریكردن لە نیشتمان، هەندێكی تریشیان 
پێیان وابوو كە ئەگەر پش������تگیری لە سەرۆك بوش بكەن ، بایەخی 

زیاتر بە كێشە ناوخۆییەكان دەدات.
بەرای زۆربەی چاودێرانی سیاس������ی ئەم دوو هەڵوێستەی پارتی 
دیموكراتی هەڵە بوون، چونكە پاش روودانی ش������ەڕەكە هەس������ت بە 
جیاوازییەك نەكرا، ئێس������تا ئەو چاودێرە سیاس������ییانە دووبارە رووی 
خۆیان لە دیموكراتەكان كردووە پێیان دەڵێن: كاتێ مانگی تش������رینی 
دووەم فەش������ەلی سیاسەتی دەرەوەی س������ەرۆك بوش لە رۆژهەڵاتی 
نێونی������دا، ئەمەریكا و جیهان رووب������ەرووی بەرنگاربوونەوەیەكی زۆر 
بوونەتەوە، عێراقێكی ئاڵۆز، ئێران وەكو هێزێك توندڕەوی و تیرۆریست 

و ..... تاد.

ئەو كاتەی باراك ئۆباما دژە شەڕ بوو كە ئەو شەڕە گەلێرییەكی 
زۆری هەب������وو، هەروا خاوەن پرۆژەیەكە ب������ۆ بە كۆتا هێنانی ئەو 
شەڕە، ئەو پرۆژەیەی كە ئەو پرنسیپانەی لەخۆ گرتووە كە گروپی 
لێكۆڵینەوەی رەوتی عێراق بانگەشەی بۆ دەكرد، ئەمەو سەرەڕای 

گرتنەبەر دیبلۆماسیەتێكی بەهێز.
راس������تە ئۆباما  تا ئێس������تا لە پێ������ش هاوچ������اوە دیموكرات و 
كۆمارییەكانە، بەڵام پرسیار ئەوەیە: ئایا ئەو پێشكەوتنەی ئۆباما 
هۆیەكەی بۆ گەلێرییەكەی و توانا شەخسییەكەی و خۆشەویستی 
ئەمەریكیەكان دەگەڕێتەوە؟ یان بەهۆی پاڵپش������تی كۆمارییەكان 
كە پێیان وایە لاوازترین پاڵێوراوی ناو دیموكراتییەكان و پاروێكی 

ئاسانە لەبەردەم جون ماكینی دا؟
بۆ وەڵامدانەوەی ئەو پرسیارە پێویستە ئاورێك لە مێژووی ئۆباما 
بدەنەوە، ئۆباما كەس������ایەتییەكی بەهێزی هەیە بەر لە شەش ساڵ 
وەك پیاوی داهات������وو بەدیاركەوت ئامادش دەكرا بۆ رۆژێكی وا، 
بەتایب������ەت توانایەكی ئیعلامی بەهێزی هەیە لەرێی ئەو توانایەوە 
توانی دڵ������ی خەڵكی بۆ لای خۆی رابكێش������ێت، بەتایبەت رەش 

پێستەكان، بەڵام خاڵە لاوازەكانی بریتییە لە:
-1 ش������ارەزاییەكی ئەو تۆی لە سیاسەتی نێو دەوڵەتی نییە تا 

بتوانێ بەهۆیەوە سەركردایەتی بەهێزترین وڵات لە دنیادا بكات.
-2 باوكی موسوڵمانە و هەر لە ئێستاوە نەیارانی )كۆمارییەكان( 
ئەو مەس������ەلەیەیان بۆ خۆی ئیستغلال كردووە و بەناوی باوكییەوە 

)حوسێن( ناوی دەهێنن.
-3 رەش پێستە و باوەڕ ناكرێ خەڵكی ئەمەریكا ئامادەبن وەك 

سەرۆك كۆمار قەبوڵی بكەن.
با پرس������یارەكەمان بەشێوەیەكی تر بخەینە روو: ئایا سەركەوتنی 
ئۆباما لەسەر هیلاری بەواتای سەركەوتنی كۆمارییەكان دێت لە 

هەڵبژاردنی سەرۆكایەتیدا؟
س������ەرەتا نێ������وان ئۆباما و هی���ل��اری زۆر باش نەبوو قس������ەی 
شەخس������یان بەیەكتر دەگوت، بەڵام پاش������ان وا بە ب������اش زانرا لەو 
قسە شەخس������یانە دووربكەونەوەو تەركیز لەس������ەر كێشە ناوەكی و 
سیاس������ییەكان بكەنەوە، بەڵام بابەتی عێراق ه������ەر وەك بابەتێكی 
س������ەرەكی ئەو ململانێیە دەمێنێتەوە، ئۆباما داوای كشانەوەیەكی 
خێرا لە عێراق دەكات و دەیەوێ تەركیز لەسەر ئەفغانستان بكات، 
واتە ب������ە پێچەوانەی هیلاری كە دەیەوێ ئەو كش������انەوەیە پلەدار 
بێت و زیان بە بەرژەوەندییەكانی ئاسایش������ی نەتەوەیی نەگەیەنێ، 
بۆیە ئەگەر پۆس������تەكەی س������ەرۆك ب������وش بەب������ەر دیموكراتەكان 
بكەوێ، ئەوە حەز دەكات سنیاتۆر، هیلاری بێتە جێی نەك باراك 
ئۆباما،س������ەبارەت بە جون ماكینیش، راس������تە سیاسەتە ناوەكی و 
جیهانییەكەی زۆر جیاوازی لە سیاس������ەتەكەی بەر لەخۆی نابێ 
و شانسیش������ی وەك هەڵبژێراوەكی پارتی كۆماری لەوانیتر زیاترە 
ئەم������ە ئەگەر ئەو بێ ئابڕوییەی ئەو لەگ������ەڵ )فیكی ئیزمان(
ك������ە خاوەنی كۆمپانیای )باس������كۆن( ە و گۆڤاری نێویۆرك تایمز 
تۆمەتبار دەكات كە پەیوەندییەكی  خۆشەویستی لەگەڵیدا هەیە، 
و بۆ پرۆپاگەندە ك������ردن بۆ )ئيزمان( 20 هەزار دۆلاری پێداوە و 
ئەوی������ش لە بەرامبەر ئەوەدا داوای لە لێژنەی گەیاندنی فیدراڵی 
كردووە ئاسانكاری پێویست پێش������كەش بە كۆمپانیای )باكسۆن( 
یكات بۆ دامەزراندنی كەناڵێكی تەلەفزیۆنی لە بێتسبێرگ، كار 

نەكاتە سەر دەنگدەرانی.

مەسەلەی ئابووری لە 
مەسەلەی عێراق گرنگترە و 
سەر لیستی ئەو كێشانەیە  
كە دەنگدەری ئەمەریكی 
بایەخێكی زۆری پێ دەدات

 

سەرۆك بوش زیاتر حەز 
لەوە دەكات كە سیناتۆر 
هیلاری كلینتۆن ببێ بە 
جێگرەوەی بە بەراورد 
لەگەڵ باراك ئوبامادا

سەرەتا نێوان ئۆباما 
و هیلاری زۆر باش 
نەبوو قسەی شەخسیان 
بەیەكتر دەگوت، بەڵام 
پاشان وا بە باش زانرا 
لەو قسە شەخسیانە 
دووربكەونەوەو تەركیز 
لەسەر كێشە ناوەكی و 
سیاسییەكان بكەنەوە

یەكێ لە كارە باش������ەكانی دەسەڵاتی سیاسی لە كوردستان 
فەراهەمكردن������ی پانتای������ی ئازادییە كە س������ەرچاوەكەی لە 
بڕوابوونی دەس������ەڵاتی سیاس������ی ب������ە پڕەنس������یپی ئازادییەوە 
هەڵقوڵاوە، دیارە  لە نێو ئەو پانتاییەدا خەڵك و نێوەندە میللی 
و جەماوەریی و كلتوورییەكان بە ئاراستەی جوداوجودا قسەی 
خۆی������ان دەكەن و لەمەڕ بچووك تا گەورەترین پرس������ی وڵات 
بیروڕاكانی خۆیان دەردەبڕن، كە بە بڕوای من كۆی پرۆسەكە  
خەس������ڵەتێكی مودێرنانەی بە دەس������ەڵاتی سیاسی كوردستان 
بەخشێوە كە ئەویش بڕوابوونی دەسەڵاتی سیاسییە بە ئازادیی 
و دواجار دروس������تكردنی)ڕا(یە لە كوردستاندا!.. دیارە لە نێو 
قسەكردنیشدا هەندێ كەڕەت باش و هەندێ كەڕەتیش خراپ 
قسە دەكرێ، مەبەس������تم لە باش قسەكردن مەدح و پیاهەڵدان 
نییە و مەبەستیش������م لە خراپ قس������ەكردن رەخنە و دەربڕینی 
ناڕەزای������ی نییە، بە پێچەوانەوە م������ن لەو بڕوایەدام حكومەتی 
كوردس������تان و كۆی سیستەمی سیاسی  وڵات نەپێویستی بە 
پیاهەڵدان هەیە و نە لە رەخنەش دەترس������ێ، چونكە لە پش������ت 
هەموو پیاهەڵدانێك جۆرێ������ك لە گەورەكردن هەیە و هەمدیس 
لە پش������ت هەموو رەخنەیەكیش جۆرێك لەراس������تی هەیە، بۆیە 
حكومەتی هەرێمی كوردس������تان هێن������دەی لاگیری رەخنەیە 
نیو هێن������دە مەتڵەبی مەدح و پیاهەڵدان نییە، هەر بۆیەش������ە  
هەموو ئەو دێڕانەی رەخنە لەگەڵ خۆیاندا بە ئاراس������تەیەكی 
دروستدا دەبەن مایەی دڵخۆشییە، چونكە دروستكردنی)ڕا( 
لە كوردس������تان یەكێ لە ئارمانجە بەردەوامەكانی سیستەمی 
سیاسی كوردس������تانە و لە هەر قۆناغێكدا و بەپێی گونجانی 

قۆناغەكە كاری بۆ كردووە!...
دوای ئەم پێشەكییە كورتە دەمەوێ سەرنجتان بۆ حاڵەتێكی 
نێگەتیڤ رابكێش������م كە بەبڕوای من دەبێ قس������ەی لە بارەوە 
بكرێن و بە نێو وردەكاریەكانیدا شۆڕبینەوە كە ئەویش حاڵەتی 

نەدیتنی كارە باشەكانە!...
لە كوردستان لە هەموو بوارەكاندا كار كراوە، لە كۆی هەموو 
ئەو كارانەدا كۆمەڵێك كاری باش������ی سیاس������یی و كلتووریی 
ئاب������ووری كراوە كە هەن������دێ لە چاوەكان ن������ەك هەر  نابینن 
بەڵكو بەردەوامیش لە هەوڵی ناشیرینكردن و بێ زەوەركردن و 

بچووككردنەوەیدان!....
پرسیار ئەوەیە هاووڵاتییەك كە دەیەوێ كارەكانی حكوومەتی 
كوردستان هەڵس������ەنگێنێ و تەنێ لەسەر سلبیات قسە دەكات 
و هەن������دێ كەڕەت ب������ێ زانیارییش دەكەوێتە نێو باس������ەكان و 
شەلم كوێر ناپارێزم نێو ناشیرینكردنی جوانییەكان ئایا لەخۆی 
ناپرس������ێ بۆ چ������اوی ئەو كارە باش������ەكان نابین������ێ، هەروەها 
رۆژنامەنووس������ێك، یا دەزگایەكی راگەیان������دن، یا نێوەندێكی 
كلتووریی و جڤاكی كە خۆی بەش������ێكە لەم ئەزموونە پرسیار 
لەخۆی ناكات بۆ چاوەكانی ئەو كارە باشەكان نابینێ و ئەرێ 
لەخۆی  ناپرسێ هۆی چییە راست و چەپ كەوتۆتە وێزەی 

ئەم هەموو دەسكەوت و كارە باشانە!....
ئایا دەیەوێت قەناعەت بەخۆیی و خەڵك بێنێ كە لە كوردستان  

كارێكی باش نەكراوە و هەندێكی خێر  نەنراوە.!!؟؟....
ئەی باش������ە لەبەرامبەر ئەم هەموو  سووربوون و پێداگرتنە 

نەتەوەییە چی دەڵێ؟!...
ئەی باش������ە لەبەرامبەر ئەم هەم������وو ئاوەدانكردنەوەیە چی 

دەڵێ؟!...
ئ������ەی بەرامبەر بوون������ی ئەو ئازادییە چ������ی دەڵێ كە ئەو 
لەنێو پانتایەكانیدا رەخنە دەگرێ و هەندێ جار سنوورە كەش 

دەبەزێنێ و دەكەوێتە جنێو و ناوزڕاندن!!؟...
ئەی باش������ە بەرامبەر ئەم كرانەوە و پێشكەوتنە خێرایانەی 

كوردستان چی دەڵێ؟!...
ئەی باش������ترین ئەو هاووڵاتیە، یا ئەم رۆژنامەنووسە، یان 
ئەو نێوەن������دە جەماوەرییە هەوڵ ب������دات واقیعەكە  وەك خۆی 
ببینێ و لە نێو بینینی دروستی ئەم واقیعەدا قسەكانی خۆی 

رێكبخات،..
رێكخستنێك رەخنەشی لەنێودا جێ بكاتەوە، بەڵام رەخنەیەك 
دواجار وڵات قازانجی لێ بكات نەك دوژمن!... ئەوەی ئەوان 
دەیكەن، مەبەس������تم ئەو چاوانە ك������ە كاری باش نابینن دەبێ 
پرسیار لە خۆیان بكەن: ئایا بۆ كارێك دەكەن دوژمن قازانجی 

لێ بكات؟!.. ئەمە ئاو كردنە لە ئاشی دوژمن!..
لێرەوە بۆم������ان روون دەبێتەوە كە لە نێ������وان رایەڵەكانی ئەم 
هاوكێش������ەیەدا نزیكییەك هەیە هەندێ ك������ەڕەت رەش دەكا بە 

سپی و بە پێچەوانەوەش!..
دەبێ هاووڵاتی كوردس������تان و تەنانەت نێوەندەكانی میدیا و 

كلتوور و... تاد.
هەر هەموو لەوە وریابن س������پی نەكەن ب������ەڕەش و هەوڵیش 
دەن لە نمایش������كردنی رەنگەكاندا رەخن������ە گربن وەلێ رەخنە 
گرێكی بەرپرس، رەخنەگرێك دواجار رەنگە سپییەكانی خۆش 

بوێ!!..
لە دووماهی ئەم نووسینەدا دەمەوێ ئەوە بڵێم:

دوژم������ن وازمان لێناهێنێ، بەڵام هەر قۆناغە و بە جۆرێك، 
دەبێ وریابین بە كەرەس������ە نێوخۆییەكانی وڵات كاری دوژمن 
نەكەین، هەموو ئەو ش������ەڕانەی لە پەنای ئازادییەوە دەكرێت 
)مەبەس������تم ئیس������تغلالكردنی ئازادیە( وامان لێدەكات س������ەر 
لە نوێ داڕش������تنەوەیەكی نوێ ب������ۆ چەمكی ئازادیی بكەین 
)بێگومان بەبێ ئ������ەوەی تۆزقاڵێك لە ئازادیی كەمكەینەوە(، 
چونكە چەمكی ئازادیی لە كوردس������تان كەلێن و كەلەبەری 

تێدایە!..
بۆ ئەم مەبەستە پێویس������تە حكوومەتی هەرێمی كوردستان 
بە كۆمەڵێك پرۆژەوە دەس������ت بەم پرۆسەیە بكات كە دواجار لە 
قازانجی چەمكی ئازادیی تەواو بێت و كوردستانیش دەربازی 

قۆناغێكی نوێتر بكات!!.
Salar osman@yahoo.com

ئەو چاوەی كارە باشەكان نابینێ!

ئیلنۆر چەڤیك

 PKK ئۆپەڕاسیۆنی زەمینەیی سووپای توركیا لەدژی
لە چیاكانی هەرێمی كوردستانی عێراق كۆتایی پێ هات، 
ئەوی������ش لە ڕۆژی هەینی بوو، ی������ەك ڕۆژ لەدوای ئەوەی 
ویلایەت������ە یەكگرتووەكانی ئەمەریكا جەختی لە توركیا كرد 
ب������ۆ ئەوەی بە زووترین كات كۆتایی بە ئۆپەراس������یۆنەكەی 

بێنێت.
ئێستاش مەزەندەیەكی بەهێز هەیە لەسەر ئەوەی كە توركیا 
لەژێر فشاری واشنتۆن كۆتایی بە ئۆپەڕاسیۆنەكە هێناوە.

لەوانەی������ە ئەمەش تەمومژیی تێدا هەبێت. لەبەر ئەەوەی، 
بە پێ������ی ئەو زانیارییانەی كە لە ناوەوە پێمان گەیش������تووە، 
دەبوایە ئۆپەڕاس������یۆنەكە لە پش������ووی ئەم هەفتەیە كۆتایی 
بهاتایە. توركی������ا ئامادە نییە خۆی بخاتە مەترس������ییەكی 
گەورەوەو لە وەرزە سەختەكەی زستان درێژە بە ئۆپەڕاسیۆنە 
زەمینییەكەی بدات . بەڵام كۆتایی هاتنی ئۆپەڕاس������یۆنی 
زەمینەیی مانای ئەوە نییە كۆتایی هەموو ئۆپەڕاسیۆنەكان 
بێت لەدژی میلیشیاكانی PKK لە هەرێمی كوردستانی 

عێراق.
بەڵك������و بەپێچەوانەوەی������ە، لەبەر ئەوەی س������ووپای توركیا 
بەردەوام دەبێت لە ئەنجامدانی هێرش������ە ئاس������مانییەكانی و 
لەگەڵ هاتنی وەرزی بەهار و مانگە گەرمەكان، س������ووپای 
توركیا دەس������ت دەكاتەەوە بە ئەنجامدانی هێرشی زەمینەیی. 
بەهەرحاڵ، ئەمە نابێتە مایەی ڕوودانی داگیركردنی تەواو، 
بەڵكو شێوەیەك وەردەگرێت لە هێرشی لێدانی كتوپڕ لەدژی 

.PKK بنكەكانی
ویلایەتە یەكگرتووەكانی ئەمەریكا ویس������تی ش������تێك بۆ 
س������ەركردەكانی كوردس������تان بس������ەلمێنێت، كە هەرچەندە لە 
لایەنێك������ەوە لایەنگری توركیا ب������ووە لە جەنگەكەی لەدژی 
PKK، ه������ەر ل������ە یارمەتیدانی بەش������ێوەیەكی چالاكانەو 
دابینكردنی زانیاریی پێویست لەسەر بنكەو حەشارگەكانی 
PKK تاكو دەگاتە كردنەوەی ئاس������مانی عێراقی لەپێشی 
فڕۆك������ە جەنگاوەرییەكانی توركیا، ئ������ەوە لەهەمان كاتدا، 
پش������تی كوردەكانی بەرن������ەداوە. ویلایەت������ە یەكگرتووەكانی 
ئەمەری������كا دەزانێت كورد چەند هەس������تیارە، بۆیە، هەر خێرا 
داوای لە توركیا كرد بۆ ئەوەی بە زووترین كات كۆتایی بە 
ئۆپەڕاسیۆنە زەمینییەكەی بێنێت. بۆیە، ئەنقەرەو واشنتۆن 
ڕێككەوتوونە لەس������ەر پێكهێنانی س������یناریۆیەك سەبارەت بە 
كش������انەوەی هێزەكانی توركیاو پلان������ی ئەمەریكییەكانە بۆ 

ڕازی كردنی كوردەكان.
لەهەم������ان كاتدا، ویلایەت������ە یەكگرتووەكان������ی ئەمەریكا 
جەختی لەوە كردەوە كە شەڕ لەدژی PKK بەردەوام دەبێت 
و واش������نتۆن بەردەوام دەبێت لە پاڵپشتیكردنی توركیا بۆ ئەم 

مەبەستە.
ئەم ئۆپەڕاسیۆنە سەربازییە بووە مایەی پیشاندانی تواناو 
هێزە گەورەكەی توركیا. توركەكان لە س������ەختترین بارودۆخدا 
دەتوانن ئۆپەڕاس������یۆنی زەمینەیی ئەنجام بدەن و گەورەترین 
سەركەوتن بەدەست بێنن. توركەكان دەتوانن لە شەوەكاندا هێرش 
بكەنە س������ەر بنكەو حەشارگەكانی PKKو پێشكەوتووترین 
تەكنەلۆژی������ا بەكاربهێنن و زۆر بەس������ەركەوتوویی ئەنجامی 

بدەن.
بەهەرحاڵ، ئەمەش ئەو ڕاس������تییە دەگەیەنێت كە توركیا 
توانای هەیە لەسەر ئەنجامدانی ئۆپەڕاسیۆنێكی سەركەوتوو 
بۆ لەناوبردنی PKK لە توركیاو هەرێمی كوردستان و ئەم 
كارە تەنها لەڕێگای بەكارهێنانی ڕێگاچارەی سەربازییەوە 

ئەنجام دەدرێت.
س������ەرەڕای ڕێگاچارەی س������ەربازی، ئێمە پێویستیمان بە 
بەكارهێنانی ئیجرائاتی ت������ر هەیە، لەڕووی كۆمەڵایەتی و 
ئابووری و سیاسی. هەروەها پێویستیمان بە دانوستاندنێكی 
پێویست هەیە لەگەڵ س������ەركردەكانی هەرێمی كوردستانی 

عێراق.
ئێس������تاش كاتی ئەوە هاتووە ئەنقەرە بەشێوەیەكی جددیتر 
كوردەكانی عێراق ڕەچاوبكات و دەست بكات بە ئەنجامدانی 
پڕۆسەیەكی ئاسایی كردنەوەی پەیوەندییەكانی لەگەڵ هەولێر 

لەپێناوی زەمینە خۆش كردن بۆ دانوستاندنێكی بەواتا.
ئەمەش دوومانا لە خۆ دەگرێت: پێویستە لەسەر كوردەكانی 
عێراق واز لەو هزرە بێنن كە ئۆپەڕاسیۆنەكانی سووپای توركیا 

لەدژی PKK نییە، بەڵكو لەدژی هەرێمی كوردستانە.
هەروەها پێویستە لەسەر توركەكان واز لەو هزرەیان بێنن كە 
سەرۆك مەسعود بارزانی دۆس������تی توركیا نییە یان دەستی 
هەبووبێت لە چالاكییە تیرۆریس������تییەكان ل������ەدژی توركیا. 
ئێمە بەردەوام لەسەر كەناڵە تەلەفزیۆنییەكانی توركیا بڵاوی 
دەكەینەوە كە ئەمە مەس������ەلەكە نییە. بەڕێز مەسعود بارزانی 
و كوردەكانی عێراق هاوپەیمانن و دۆستێكی گرنگن لەگەڵ 
توركیا. بەڵام ئەمڕۆ، پێویس������تە ئەو ڕاستییانە بەشێوەیەكی 

جددی لە لایەنی ئەنقەرەوە ڕەچاوبكرێت.

كاتی هاتووە
لەنێوان ئەنقەرەو هەولێر دانوستاندن  دەست پێبكات

 تایبەت بە گوڵان دەینوسێت

سامی شۆرش

ئەو شەڕەی سوپای توركیا لە ماوەی سێ هەفتەی رابردوودا 
لە ناوچە س������نووریەكانی كوردس������تانی عیراق بەرپای كرد، بە 
پێچەوانەی هەڵوێس������تە راگەیاندراوەكانی ئەنقەرە، زۆر بە كت و 
پڕی، نەك هەر بڕیاری راگرتنی درا، بگرە بڕیاری كێشانەوەی 
س������وپاو هێزە سەربازیەكانیشی درا لە كوردستانەوە بۆ ناو توركیا. 
بێگومان، ئەم بڕیارە، كە بە س������ەركەوتنێكی گەورە بۆ كورد لە 
قەڵ������ەم دەدرێت، هەروا بە خۆڕایی نەبوو. بەڵكو ئەنجامی چەند 
فاكتەرێكی گرنگە كە بەم شێوەیەی خوارەوە دەتوانین ریزبەندیان 

بۆ بكەین:
یەك������ەم، هاندەری ه������ەرە گەورەی پش������تی بڕیارەكە ویلایەتە 
یەكگرتووەكانی ئەمریكا بوو. بەر لە راگرتنی ش������ەڕ بە رۆژێك، 
وەزیری بەرگری ئەمریكی رۆبەرت گێتس لە ئەنقەرە بوو. دوای 
چەند كۆبونەوەیەكی خەس������ت و چڕ لەگەڵ بەرپرسە گەورەكانی 
دەزگای سیاسی و سوپایی توركیا، لە كۆنگرەیەكی رۆژنامەوانیدا 
ئاش������كرای كرد كە چوار جار بە بەرپرس������انی ئەنقەرەی گوتووە 
دەبێت بە زووترین كات ش������ەڕەكە كۆتایی پێ بهێنن و لە خاكی 
عیراق بكش������ێنەوە. لەوەش زیاتر، گیتس هەر لە هەمان كۆنگرەدا 
رایگەیاند كە ئەو كێش������ەیەی توركیا لە پێناو چارەس������ەركردنیدا 
چۆت������ە ناو خاكی عیراق، نەك بە چەك و ش������ەڕ بەڵكو تەنیا بە 

شێوەی سیاسی و لە ناو خاكی خۆیدا چارەسەر دەكرێت. 
دوای گێتس بە كەمتر لە دانێك، س������ەرۆك جۆرج دەبڵیو بوش، 
لە گوتارێكی دا رایگەیان������د كە بۆچوونەكەی گێتس لە بارەی 
ش������ەڕەكەی توركیاوە بە راس������ت دەزانێت و داوا لە ئەنقەرە دەكات 
بە زووترین كات شەڕەكە كۆتایی پێ بهێنێت. لەوەش بەولاتر، بە 
گۆتەی بوش دەبێت ئەنقەرە ئەم كێش������ەیە بە هاوكاریی ئەمریكاو 
عیراقی������ەكان، واتە حكومەتی كوردس������تان و حكومەتی عیراق، 

چارەسەر بكات.
ئەم فشارەی ئەمریكا، كە هەر لە یەكەم رۆژەوە دەستی پێكرد، 
لە ماوەی چەند رۆژێكدا زۆر خەس������ت بووەوە. بۆیە، دوور نیە، 
گێتس بە ئەنقەرەی راگەیاندبێت كە ئیتر ئەمریكا ناچارە دوای 
چەند رۆژێكی كەم، مۆڵەتی بەكارهێنانی ئاس������مانی عیراق لە 
لایەن فڕۆكە جەنگیەكانی توركیاوە هەڵبوەش������ێنێتەوەو ئیتر رێگە 
نەدات هیچ فڕۆكەیەكی جەنگیی توركی سنوورە ئاسمانیەكەی 
عیراق ببەزێنێت. مەعلومە، ئاس������مانی عیراق هەر لە رووخانی 
رژێمی پێش������ووی عیراقەوە لەژێر سوڵتەی یاسایی ئەمریكادایە. 
واتە هەر فڕۆكەیەكی مەدەنی یان س������ەربازی ئەگەر بیەوێت بە 
ئاسمانی ئەم وڵاتەدا گوزەر بكات، ئەوا پێشەكی دەبێت مۆڵەت لە 

ئەمریكا وەربگرێت. كاتێك ئەنقەرە لە سەرەتای شەڕەوە ئیدیعای 
ئەوەی دەكرد كە واش������نتۆن تیشكی سەوزی بۆ داگیرساندوە بۆ 
هێڕش كردنە سەر عیراق. بەڵام ئەوەی دەشاردەوە كە ئەمریكا بۆ 

ماوەیەكی دیاری كراو ئەو مۆڵەتەی پێ داوە.
هەروەها، دوور نیە گێتس هەڕەش������ەی ئەوەیش������ی لە ئەنقەرە 
ك������رد بێت كە ئیت������ر لەگەڵ راگرتنی مۆڵەتەك������ە، هەموو جۆرە 
زانیاریەكیش������ی لێ رادەگرێت كە ئەمریكا لە رۆژانی ش������ەڕدا 
دەیاندان������ێ بۆ ئەوەی بە هەڵە لە جیات������ی بارەگاكانی )پێ كە 
كە( لە خەڵكی سیڤیل و هێزی پێشمەرگەو پاسەوانانی سنووری 
هەرێمی كوردس������تان نەدەن. بە هەر حاڵ، فشاری سەرۆك بوش 
كاریگەریەكی بێ ئەندازەی هەبوو لە بڕیارەكەی ئەنقەرە. ئەوەی 
هەڵوێس������تی ئەمریكایش������ی بەهێزتر كردبوو هەڵوێس������تی نەتەوە 
یەكگرت������ووەكان و یەكێتی ئەوروپ������ی و كۆمەڵگەی نێودەوڵەتی 
بوو كە هەر هەموویان خوازیاری كش������انەوەی بەپەلەی هێزەكانی 

توركیا بوون لە كوردستان.  
هەڵوێس������تی ئەمریكا لەو تەنگژە سیاس������ی و س������ەربازیەی 
ئەنقەرەدا، س������ەر لە نوێ راس������تیەكی گرنگی س������ەلماندەوە كە 
ئەویش مكوڕ بوونی واش������نتۆنە لەسەر ئەوەی كە جارێكی دیكە 
ئامادە نی������ە هاوپەیمانێتی خۆی لەگەڵ كورد لە دەس������ت بدات 
و پش������ت لە كورد بكات هەتا لە پێن������او بەرژەوەندیی دەوڵەتێكی 
هاوپەیمانی وەك������و توركیا. ئەوەی واش������نتۆن لە كوردی دەوێت 
لەم جۆرە تەنگژان������ەدا، چ لە بەرامبەر عیراق و چ لە بەرامبەر 
توركیاو چ لەگەڵ دەوڵەتانی دیكە، كەمێك دان بە خۆداگرتن و 

سەبرو نەفەس درێژیە.
فاكت������ەری دووەم������ی بڕیاری راگرتنی ش������ەڕ، هەڵوێس������ت 
و وردبینیی جەنابی س������ەرۆكی كوردس������تان بوو. هەر لە یەكەم 
س������ەعاتی راگەیاندنی هێڕش������ەكە، جەنابی س������ەرۆك رووی لە 
ناوچ������ەی بادینان كرد تا لە نزیك������ەوە یەكڕیزی و خۆراگری و 
ورەی میللەتەك������ەی بەرز بكاتەوە. هەر لە یەكەم سەعاتیش������ەوە 
ئیدانەی هێڕشەكەی كردو داوای لە توركیا كرد بە زووترین كات 
لە كوردستان بكش������ێتەوە. لە هەمان كاتدا، بەوپەڕی جورئەت و 
لە خۆبوردووییەوە رایگەیاند كە هێزی پێشمەرگە لە ئامادەباشی 
دایە بۆ روو بە روو بوونەوەی هەر تەعەدایەكی توركی لە خەڵكی 
ك������وردو لە هێزی پێش������مەرگەو ل������ە دامودەزگاكانی حكومەتی 
هەرێمی كوردس������تان. لەوانەش بەولات������ر، زۆر بە پەلە نامەیەكی 
ئاراستەی س������ەرۆك بوش كردو داوای لێ كرد كە تا زووە فشار 
بۆ سەر ئەنقەرە ببات تا دەست لەو هێڕشەی هەڵبگرێت و روو لە 

بۆ سوپای توركیا بەو شێوە كت و پڕە 
لە كوردستان كشایەوە؟

تايبەت بۆ گوڵان دەینووسێ

چارەسەری سیاسی بكات.

لە لایەكی دیكەوە، جەنابی س������ەرۆكی حكومەتی كوردستان، 
سەركردایەتی كردنێكی زۆر بە دیققەتی گۆڕانكاریەكانی دەكرد. 
لە باری خۆیەوە، بەرنامەیەكی زۆر تێروتەسەلی سیاسی و ئیداری 
و میدیایی دەس������ت پێ كرد بۆ روون كردنەوەی هەڵوێستە راست 
و دروس������تەكانی كورد لە بەرامبەر هێڕشەكە. هەروەها ئەوەیشی 
دووپات كردەوە كە تاكە رێگ������ەی چارە لەبەردەم ئەنقەرە رێگای 
دانوستان و گفتوگۆی راس������تەوخۆو دایەڵۆگە. یەك لە دیققەتە 
گەورەكانی جەنابی س������ەرۆكی حكومەت ئەوە بوو كە پێی لەسەر 
ئەوە دادەگرت كە گومانی هەیە لەوەی توركیا مەبەس������تی )پێ 
كە كە( بێت لەو هێڕش������ە، بەڵكو پێ دەچێت مەبەس������ت هەرێمی 
كوردس������تانی عیراق بێت. ئەم پێ داگرتنە، بەشداری كردنێكی 
زیرەكانە بوو لە هوش������یار كردن������ەوەی كۆمەڵگەی نێودەوڵەتی و 
ئەمریكا و ئەوروپا لە راس������تیی ئەوەی كە ئەم ش������ەڕو هێڕش������ە 
دەبێت بە زووترین كات رابوەس������تێت و س������وپای توركیا بكشێتەوە 
ن������او خاكی خۆی، چونكە مەبەس������تی هێڕش������ەكە لە ناو بردنی 
تیرۆرو توندوتیژی و كێش������ەی )پێ كە كە( نیە، بەڵكو مەبەست 
لە ناوبردنی هێمنی و بوژانەوەی ئابووری و سیاس������یە لە عیراق 

و كوردستاندا.
جولانی سیاسەت لە بازنە كوردیەكەی ئەو شەڕەدا، دەریخست 
كە شەڕ، رەنگە بە زەرەری )پێ كە كە( بشكێتەوە، بەڵام گومان 
لەوەدا نیە بە قازانجێكی س������تراتیژی و گەورە بۆ نەتەوەی كورد 
ت������ەواو دەبێت نەك هەر ل������ە عیراق بەڵكو لە ت������ەواوی ناوچەی 
رۆژهەڵاتی ناوەڕاس������تدا. لەو بوارەدا، ئەنقەرە، هیوای زۆری بە 
هەڵوێس������تی ئەو كەس و لایەنانە هەب������وو، چ لە ناو عیراق و چ 
لە ناو كوردس������تان، كە بە دڵساردی و بێ خەمی و بێ بایەخیەوە 
سەیری هێڕش������ەكەیان دەكردو خواخوای ئەوەیان بوو ئەنقەرە بەو 
ساردوس������ڕەیەی ئەوان زۆرتر هان بدرێت بۆ دنەدانی بەرفراوانتر 

كردنی هێڕشەكە.
فاكتەری س������ێیەم، ئەوە بوو هێڕشەكەی توركیا، وەك چاوەڕوان 
دەك������را، دەم������اری بوغزو كینەو هێڕش و س������نوور بەزاندنی لای 
دەوڵەتانی دیكەی دەوروب������ەری عیراقیش گرژ كرد. ئێرانیش لە 
دەوری باقووب������ە و خاڵیس دوژمنی هەیەو لە رێگەی س������نووری 
عیراقەوە، جار جارە هێڕش دەكەنە سەر ئێران. بگرە ئەو دوژمنانە، 
موجاهیدینی خەڵق بۆ نموونە، بۆنی ئەوەیان لێ دەكرێت س������بەی 
رۆژێ لە لایەن ئەمریكاوە لە دژی ئێران بەكار بهێنرێن. كەواتە، 
ئاس������اییە ئێرانیەكان وای لێك بدەنەوە بۆ توركیا هەقی هەبێت بۆ 
هێڕش كردنە سەر عیراق، بۆ ئەوانیش ئەو هەقەیان نەبێت؟ دیارە، 
لە چەند رۆژی رابردوودا هەندێ ناوچەی س������ەر س������نوورەكانی 
عیراق و ئێران جموجولێكی سەربازیی بەرچاوی ئێرانیان پێوە دیار 
بوو. ئەمریكا لە لایەك و حكومەتەكانی ئەوروپا لە لایەكی دیكەوە 
بەڕاس������تی كەوتبوونە مەترس������ی ئەوەی كە رەنگە درێژەكێشانی 
شەڕەكەی توركیا لە كوردستانی عیراق، ببێتە هۆی بەرپا بوونی 
توندوتی������ژی و روو ب������ە روو بوونەوەیەكی ناوچەیی خەتەرناك كە 

رەنگە راگرتنی گۆڕانكاریە خراپەكانی زۆر ئاڵۆزو نادیار بێت.
فاكتەری چوارەم لە پش������ت بڕیارەكەی راگرتنی شەڕ ئەوە 
بوو كە سوپای توركیا بە س������ەرەوخواری حیسابەكانی خۆی 
لە بەرامبەر ش������ەڕی )پێ كە كە( داڕشتبوو. لێرەدا، گرنگ 
ئەوە نیە ئەم حیزبە رێكخراوێكی تیرۆریستیە یان نا؟ شایەنی 
ش������ەڕو لەناو بردنە ی������ان نا؟ بەڵكو گرن������گ ئەوەیە كە ئەم 
حیزبە، بە پێچەوانەی س������وپای توركیا، شەڕێكی گیانی بە 
گیانی دەكات. ئینجا لەوەش گرنگتر، بەم هێڕش������ە، ئەنقەرە 
كورت بینی خۆی دەرخس������ت لە بەرامب������ەر ئەوەی كە وای 
دەزانی عیراقی ئێس������تا دەرفەتی ئەوەی هێش������تا تێدا ماوە 
بەس������ەر كوردو كوردس������تان و حكومەتی هەرێمی كوردستان 
باز بدات و بچێت لەگەڵ بەغدا راس������تەوخۆ پێك بێت. وای 
دەزانی، بە بێ پەیوەندیەكی راش������كاوی هاوكاری و ئیحتیرام 
دەتوانێت دەسەڵاتی خۆی لە عیراق و كوردستاندا بسەپێنێت. 
وای دەزانی، مادامەكی دەوڵەتێكی هاوپەیمانی ئەمریكایە، 
كەواتە بۆی هەیە پەنجە بخاتە ناو كێش������ەی كەركوك و رێگە 
لە سیستەمی فیدرالی لە عیراق بگرێت و دان بە دەستووری 
هەمیش������ەیی عیراقەوە نەنێت و رۆڵی كورد لە ناو پڕۆسەی 

سیاسی عیراقدا كەم بكاتەوە.
بە هەر حاڵ، توركیا كارێكی باش������ی كرد شەڕو هێڕشەكانی 
راگرت و هێزەكانی خۆی كێشایەوە دەرەوەی كوردستانی عیراق. 
بەڵام وا باش������تر بوو هەر لە سەرەتاوە ش������ەڕەكەی نەكردایەو لە 
جیاتی شەڕ بە عەقلی سیاسی بیری بكردایەتەوە، چونكە شەڕو 

هێڕشەكەی كۆمەڵێك كێشەی تازەیان بۆ هێنایە پێشەوە:
ش������ەڕەكە تا رادەیەكی زۆر تەواو بوو، بەڵام )پێ كە كە( نەك 
لە ناو نەچوو بەڵكو بەهێزتر بوو. بە هۆی ئەو ش������ەڕەوە، جیهان 
یەكی گرت ل������ە بەرامبەر ئەوەی كە دەبێت كێش������ەی ئەنقەرەو 
كوردی توركیا بە ئاشتیانە چارەسەر بكرێت. هەروەها ئیرادەیەكی 
نێودەوڵەتی هاتە كایەوە لە ئاس������ت ئ������ەوەی كە دەبێت لەمەو دوا 
ئەنقەرە پەیوەندیەكانی ئاس������ایی بكاتەوە لەگەڵ كوردس������تانی 
عیراق. هەر لەگەڵ ئەو حكومەتەش خەمی بە ئاشتی چارەسەر 
كردنی كێش������ەكانی )پ������ێ كە كە( بخوات. ئیت������ر لە دوای ئەم 
شەڕەوە، دەبێت قەناعەتی بە هاوپەیمانێتی ئەمریكاو كورد هەبێت 
و رێز لەم هاوپەیمانێتیە بگرێت. هەڕەش������ەی هێڕشی سەربازی 
لە دژی كوردو عیراق ب������ەكار نەهێنێت و لێ بگەڕێت ماددەی 

140ی دەستوور بە پەلە جێ بە جێ بكرێت لە عیراقدا. 
لەوانەش بەولاتر، دەبێت ئەنقەرە، لەمەودوا، هیوایەكی زۆری 
ب������ە یارمەتی و هاوكاریی و دۆس������تایەتی ئەو كەس و لایەنانە 
نەبێت كە كش������انەوەی سوپای توركیا تووشی شۆك و داتەپینی 
كردن. ئینجا لەو هەمووەش گرنگتر، پێویس������تە، هەر نەبێ لە 
ناخی خۆی دا، دان بەو راستیە بنێت كە ئەنجامە سیاسیەكانی 
ش������ەڕو ناتەبایی و خووە شەڕانیەكانی توركیا، سەركەوتنێكی لە 
رۆژ رووناكتری بۆ سیاس������ەتە دووربینەكانی س������ەرۆك مەسعود 

بارزانی تۆمار كرد.

كاتێك ئەنقەرە لە 
سەرەتای شەڕەوە ئیدیعای 
ئەوەی دەكرد كە واشنتۆن 
تیشكی سەوزی بۆ 
داگیرساندوە بۆ هێڕش 
كردنە سەر عیراق. بەڵام 
ئەوەی دەشاردەوە كە 
ئەمریكا بۆ ماوەیەكی 
دیاری كراو ئەو مۆڵەتەی 
پێ داوە

ئەنجامە سیاسیەكانی 
شەڕو ناتەبایی و خووە 
شەڕانیەكانی توركیا، 
سەركەوتنێكی لە رۆژ 
رووناكتری بۆ سیاسەتە 
دووربینەكانی سەرۆك 
مەسعود بارزانی تۆمار 
كرد

شەڕەكە تا رادەیەكی زۆر 
تەواو بوو، بەڵام )پێ كە 
كە( نەك لە ناو نەچوو 
بەڵكو بەهێزتر بوو. بە 
هۆی ئەو شەڕەوە، جیهان 
یەكی گرت لە بەرامبەر 
ئەوەی كە دەبێت كێشەی 
ئەنقەرەو كوردی توركیا 
بە ئاشتیانە چارەسەر 
بكرێت

داهاتی سامانە سرووشتییەكان

بۆ بونیادنانەوەی ژێرخانێكی پتەو و 
ئاوەدانكردنەوەی كوردستان بە كاردێت

خەرجكراوە هەر بە داهاتی س������امانی ئەو نەوتە بووە كە لەسەر خاكی 
كوردس������تان دەریانهێن������اوە و داویانە بە چ������ەك و تەقەمەنی و گەلی 
كوردستانیان پێ سەركوت كردووە و، لەم پێناوەشدا چەندین سیاسەتی 
دڕندانە و نامرۆڤایەتیان دژ بەس������ەرجەم گەلی كوردستان بە كورد و 
توركمان و كلد وئاش������وریەوە پیادە كردووە تەنانەت لەو ناوچانەی وەك 
كەركووك و خانەقین و مەندەلی كە سەرچاوەی نەوتی كوردستان بوون، 

هەتا ئێستا سامانی نەوت هۆكارێك بووە بۆ كاولكردنی 
كوردستان

 ل������ەو كاتەوەی كە نەوت لە كوردس������تان دۆزراوەتەوە، داگیركەران لە 
هەوڵی ئەوەدان، كە ناسنامەی نەتەوەییمان بتوێننەوە و دیمۆگرافیا و، 
جوگرافیای كوردستان بشێوێنن، ئەو شەڕانەش كە بۆ سەركوتكردنی 
شۆڕش������ەكانی كوردس������تان پیادەكراون و بەدەیان ملیار دۆلاری تێدا 

            لە ئێستاوە

 ئەو س��ەردەمە بەس��ەرچوو داهاتی سامانە سروش��تییەكانمان بدرێتە چەك و تەقەمەنی و 
كوردستانی پێ كاولبكرێت

 ئێستا داهاتی سامانی نەوت بە ئاوەدانكردنەوەی كوردستان دەگۆڕدرێتەوە.

 كۆمپانیاكانی نەوتی جیهانی متمانەیان بە یاسای نەوت و گازی هەرێمی كوردستان هەیە 
و بەستاندەری جیهانی پێناسەی دەكەن.

 جیۆلۆجیەكان مەزەندە دەكەن رێژەی نەوتی كوردستان بەرزە و داهاتەكەی كوردستانی 
پێ ئاوەدان دەكرێتەوە.

 دروس��تكردنی ئاس��تەنگ بۆ گرێبەس��تەكانی هەرێم لەلایەن وەزارەتی نەوتی عێراقەوە، 
رێگرتنە لە ئاوەدانكردنەوە و بونیادنانەوەی ژێرخانی ئابووری كوردستان.

عێراق ل������ە جێگەیان و زەوتكردن������ی ماڵ وس������امانی هاووڵاتیانی 
كوردستان.

-3 ئەو هاووڵاتییانەی كوردس������تان كە لەو ناوچانە مابوونەوە، مافی 
كڕینی مۆڵك و زەوییان لە شارەكانی كەركووك و خانەقین و مەندەلی 
لێ سەنرابووە، بەڵام رێگەیان پێدرابوو كە موڵك و زەوییەكان بفرۆشن، 
بەڵام بەمەرجێ ئەو كەسەی دەیكڕێت تەنیا عەرەب بێت و هاووڵاتی 

مافی هاووڵاتیبوونیان لەگەلی كوردس������تان بەگشتی و گەلی كورد 
بەتایبەتی سەندبوو و وەك بێگانەیەك لەسەر خاكی خۆیان مامەڵەیان 

لەگەڵدا دەكرا و رەفتارەكانیش بریتی بوون لە:
-1 راگواس������تنی هاووڵاتیانی كوردس������تانی بە بیانووی جۆراوجۆر 

لەوناوچانە و دەركردنیان بۆ شارەكانی دیكەی عێراق.
-2 نیشتەجێكردنی عەرەبی هاوردە لە شارەكانی باشوور و ناوەڕاستی 

 بۆ داهاتوو

كوردستان نەبێت.
-4 رێگرت������ن لە خوێن������دن بە زمانی«زگماكی دایك«ی س������ەرجەم 
زمانەكانی هاووڵاتییانی كوردستان وەك كوردی، توركمانی، سریانی 

تەنیا خوێندن لەو ناوچانە بە زمانی عەرەبی بووە.
-5 دەركردنی ئەوكرێكارانەی كە كورد بوون یان هاووڵاتی كوردستان 
ب������وون لە كۆمپانیاكانی ن������ەوت و دامەزراندن������ی عەرەبی هاوردە لە 

جێگەیان.
ئەمانە و چەندین رەفت������اری نامرۆڤانەی دیكە دژ بە هاووڵاتییانی 
كوردستان لەو ناوچانە پیادە دەكرا كە خاوەنی ئەم سەرچاوە سروشتییە 
بوون، هەر بۆیە س������امانی نەوتی كوردس������تان بب������ووە هۆكارێك بۆ 

كاولكردنی كوردستان
حكوومەتی هەرێمی كوردستان

بەرنامەی نەوت بەرامبەر بە خۆراك 
لەو كاتەوەی كە بەڕێز نێچیرڤان بارزانی س������ەرۆكایەتی حكومەتی 
هەرێمی كوردس������تانی كەوتۆتە سەر شان، دروشمی سەرەكی سەرجەم 
ئەو كابینە وەزارییانەی سەرۆكایەتی كردووە بە كابینەی یەكگرتووی 

هەرێمی كوردستانیشەوە، بریتی بووە لە:
-1 دابینكردن������ی س������ەرجەم خزمەتگوزارییەكان ب������ۆ هاووڵاتیانی 

كوردستان.
-2 هەوڵدان بۆ پیادەكردنی یاسا و بونیادی ژیانی دامەزراوەیی: 

-3 هەوڵ������دان ب������ۆ دابینكردنی س������ەرچاوەی دارایی پێویس������ت بۆ 
جێبەجێكردنی سەرجەم پرۆژە خزمەتگوزارییەكان و پرۆژەی ستراتیژی 

كورت مەودا و درێژخایەن.
ئەم خاڵە س������ەرەكییانە كە كۆڵەگە سەرەكییەكانی سەرجەم بەرنامەی 
ئەو كابینەی وەزارییانە بووە كە نێچیرڤان بارزانی سەرۆكایەتی كردووە، 
بە هەنگاوی لەس������ەرخۆ و هێمنی و لۆژیكانە بەرەوپێش������ەوە براوە و 
حكومەتی هەرێمی كوردس������تان هەوڵیداوە ئ������ەو مافانەی بە زۆر و 
بەزەبری ئاگر و ئاس������ن لە كوردستان سەنراون، بە زمانی دیالۆگ و 

تووێژ و رێككەوتن بیانگێڕێتەوە.
لە دەس������پێكی كابینەی س������ێیەم و چوارەم������ی حكومەتی هەرێمی 
كوردستاندا لەو كاتەی كوردستان لە ژێر باری دووگەمارۆی ئابوری 
نێودەوڵەتی و عێراقدا بوو، حكومەتی هەرێمی كوردستان بونیادنانەوە 
و ئاوەدانكردنەوەی كوردستانی كردبووە ئەولەویەتی بەرنامەی كاری 
خۆی بۆ ئەمەش پشتی بە سەرچاوە داراییە سنووردارەكان بەست كە 

لە داهاتی گومرگەكانەوە دەستی دەكەوت.
پاش ئەوەی بڕیاری 986ی ئەنجوومەنی ئاسایش������ی نێودەوڵەتی كە 
ناس������راوە بە بەرنامەی نەوت بە خ������ۆراك كەوتە واری جێبەجێكردن و 
بەپێی ئەو بڕیارە%13ی داهاتی ئەو بەرنامەیە بۆ بەش������ە ئازادەكەی 

كوردستان تەرخانكرا، بەڵام بە هەندێك مەرج كە بریتی بوون لە:
-1 بڕی داهاتی لە %13ی بەرنامەی نەوت بە خۆراك بەپێی ژمارەی 
دانیش������توان بەسەر هەر س������ێ پارێزگای هەولێر و سلێمانی و دهۆك 

دابەش بكرێت.
-2 ئەم پارەیە لە ژێر كۆنترۆڵی حكومەتی هەرێمی كوردستاندا بوو، 

راستەوخۆ لەلایەن -un - ەوە سەرفبكرێت.
-3 ئەم پارەیە تەنیا بۆ كڕینی خۆراك و پڕۆژەی خزمەتگوزاری سەرف 

دەكرێ������ت، بەڵام هەندێك پرۆژەی گرن������گ هەر بۆ نموونە )بەرگری 
شارس������تانی( كە پێش������تر س������ەر بەوەزارەتی ناوخۆ بووە، كە دەكەوتنە 
 -un-چوارچێوەی بەرنامەی986 ەوە، بەپێی ئەو مەرجە سەپێنراوانە
لەس������ەر عێراق و هەرێمی كوردستانیش لەبەر ئەوەی لە چوارچێوەی 
عێراقدا ب������وو ئەو مەرجانە دەیگرتەوە ئەوە ب������وو هیچ پرۆژەیەك یان 
-un -هیچ كەلوپەلێك بكەوێتە ناو ئەو بەرنامەیەكە بە پێی پۆلینی
بەركاهێنان������ی دوولایەن������ە، هەر بۆنموونە كڕینی م������اددەی كلۆر بۆ 
پاككردنەوەی ئاوی خواردنەوە، دەكەوتە چوارچێوەی ئەو ماددانەی كە 

بەكارهێنانی دوولایەنە دەیگرێتەوە نەدەهات بۆ كوردستان.
-4 حكومەت������ی هەرێم������ی كوردس������تان كە ئەو پ������ەڕی حەماس و 
ئامادەباش������ی هەبوو ب������ۆ ئاوەدانكردوەی كوردس������تان لەبەردەم رۆتین 
و بیرۆكراتیەت������ی دامەزراوەكانی un«كە ل������ە جیهاندا بە رۆتین و 
بیروكراس ناسراون« پرۆژەكان بە ئامادەكراوی لەلایەنunەوە دوا دەخرا 
و، رەوتی ئاوەدانكردنەوەی كوردستان و دابینكردنی خزمەتگوزارییەكان 

وەك خۆیان مانەوە.
5- لەماوەی دەسپێكردنی بەرنامەی986هەتا رووخانی رژێم، كوردستان 
لە بەش������ە داهاتی خۆی خاوەنی 4ملیار دۆلار بوو، ئەم پارەیە ئەگەر 
لەبەردەس������تی حكومەتی هەرێمدا بوایە گۆڕانێكی گەورەی بەسەر 
كوردس������تان دەهێنا، بەڵام دوای رووخانی رژێ������م لە بڕی ئەوەی ئەم 
پارەیە بگەڕێتەوە بۆ كوردس������تان، غەدرێكی گەورە لە كوردستان كراو 
ئەم پارەیە بە حساب دەخرێتە ئەو سندوقەی كە ناویان لێنابوو سندوقی 
ئاوەدانكردنەوەی عێراق، بەڵام ئەو پارەیەش وەك سەرجەم داهاتەكانی 
عێراق بووە بەشێك لەو پرۆسە گەندەڵییەی كە لە بەغدا پیادە دەكرێت و 

نەكوردستان سودی لێوەرگرت و نە ناوچەكانی دیكەی عێراقیش.
حكومەتی هەرێمی كوردستان زۆر هەوڵیدا سوود لە بەرنامەی نەوت 
بە خۆراك وەربگرێت و بۆ ئەم مەبەستەش هەوڵی بێوچانی خستەگەڕ 
كە پڕۆژەكانی كوردس������تان لەگەڵ پۆڵینەكانی un بگونجێت، بەڵام 
لەبەر ئەوەی س������ەرچاوەی داهاتەكە لەدەستی حكومەتی كوردستان 

نەبوو هەموو هەوڵەكانی بەفیڕۆ چوون.

حكوومەتی كوردستان دەبێت خاوەنی سەرچاوەی داهاتی خۆی بێت 
نەوت و سامانی سروشتی بەرامبەر ئاوەدانكردنەوەی كوردستان

ئ������ەو ململانێی و ناكۆكییەی لە هەندێ������ك كاتدا لە نێوان حكومەتی 
هەرێمی كوردس������تان و حكومەتی عێراق روو دەدەن، ململانێیە لەسەر 
دروس������تكردنی پایەكان������ی هەرێمێكی بەهێ������ز و هەوڵدانی ناوەند بۆ 

رووخاندنی ئەو كۆڵەگانە.
لەدوای رووخانی رژێمی بەعسەوە، سەركردایەتی سیاسی كوردستان 
هەوڵیداوە عێراقێك بوونیاد بنرێتەوە، كە پێكهاتە سەرەكییە جیاوازەكانی 
كە بریتین لە كورد شیعە و سوننە بە شێوەیەكی ئارەزوومەندانە پێكەوە 
بژین و بۆ هەتا هەتایە س������ەردەمی س������ەر كوتكاری و بە زۆر پێكەوە 

لكاندن كۆتایی پێ بهێنرێت.
بۆ دروس������تكردنی ئەم عێراقە دەستوورێك نووسرایەوە كە بەشی زۆری 
داخوازیی������ەكان س������ەرجەم پێكهاتەكانی لەخۆی گرت������ووە و دەكرێت 
بە جێبەجكردنی ئەم دەس������توورە عێ������راق پێ بنێتە قۆناغێكی نوێ و 
هەنگاوی گەورەتری بەدوادابێت، بەپێی دەس������تووری عێراق، هەرێمە 

لەماوەی دەسپێكردنی 
بەرنامەی986هەتا 

رووخانی رژێم، كوردستان 
لە بەشە داهاتی خۆی 
خاوەنی 4ملیار دۆلار 

بوو، ئەم پارەیە ئەگەر 
لەبەردەستی حكومەتی 

هەرێمدا بوایە گۆڕانێكی 
گەورەی بەسەر كوردستان 

دەهێنا

فیدرالییەكانی عێراق، كە هەرێمی كوردستان تەنیا هەرێمی فیدرالی 
لە عێراقی تازەدا ئەم مەرجانەی هەیە:

-1 بەپێی ماددەی 140ی دەستووری عێراق دەبێت چارەنووسی ئەو 
ناوچانە یەكلایی بكرێتەوە كە ئێستا ململانێیان لەسەرە وەك شەنگار و 

كەركووك و خانەقین و مەخمور و ناوچەكانی دیكە.
-2 بەپێی دەستووری عێراق، كوردستان هێزێكی چەكداری دەبێت ئەم 

هێزەش بە ناوی گاردی كوردستان بەشێك دەبێت لە سوپای عێراق.
-3 بەپێی دەستووری عێراق بەشە داهاتی كوردستان لە كۆی سەرجەم 
داهات������ی عێراق دیاری دەكرێت ك������ە بەپێی رێككەوتنی حكوومەتی 
هەرێمی كوردس������تان لەگەڵ حكوومەتی كاتی عێراق هەتا ئاماری 

گشتی لە عێراقدا رێكدەخرێت ئەو بەشە لە )%17( مەزندە كراوە.
-4 حكومەتە هەرێمەكان )واتە بۆ ئێستا كە هەرێمی دیكە لە عێراقدا 
نییە، حكوومەتی هەرێمی كوردستان( مافی وەبەرهێنانی لەو كێڵگە 
نەوتییانە هەیە كە دوای نووسینەوەی دەستووری عێراق دەدۆزرێتەوە 
و هەروەها مافی حكومەتی هەرێمی كوردستانە، كە گرێبەست ئیمزا 

بكات بە مەرجێ لەگەڵ دەستووری عێراق هاوتا بێت.
بێگومان ئ������ەم خاڵانە، كە دەبنە كۆمەڵگەی بەهێزی ناس������نامەی 
هەرێمی كوردستان لە چوراچێوەی عێراقدا، سەرچاوەی سەرجەم كێشە 

و ئاستەنگەكانی نێوان هەولێر و بەغدایە.
لەم راپۆرتەدا تەنیا ئاماژە بە دەسەڵاتی حكوومەتی هەرێمی كوردستان 
دەكەی������ن لە بواری وەبەرهێنان نەوت لەو كێڵگە تازانەی كە لە دوای 

نووسینەوە و پەسەندكردنی دەستوور دۆزراونەتەوە.
گرێبەستەكانی هەرێم و ئاستەنگەكانی وەزارەتی نەوتی عێراق

دوای پەسەندكردنی دەس������توور و دیاریكردنی دەسەڵاتی هەرێمەكان، 
پەرلەمان و حكوومەتی كوردستان بۆ رێكخستنەوەی ژیانی هاووڵاتیان 
و دابینكردن������ی پێداویس������تییەكانیان و بە گوڕكردن������ی پرۆژەكانی 
ئاوەدانكردن������ەوە، هەوڵیاندا كە لە چوارچێوەی دەس������تووری عێراقدا، 

دەسەڵاتەكانی خۆیان پیادەبكەن، لێرەدا تەنیا باسی نەوت دەكەین.:
1- پێش ئەوەی یاس������ای نەوت و گازی هەرێمی كوردستان لەلایەن 
پەرلەمانی كوردستانەوە پەسەندبكرێت، سەرۆكی حكومەتی هەرێمی 
كوردستان بە سەرۆكایەتی شاندێك سەردانی بەغدای كردووە، لەگەڵ 
حكومەتی فیدرالی لەسەر یاسای نەوت و گازی عێراق رێككەوتن.

2- پاش چاوەڕوانییەكی زۆر لەلایەن بەغداوە ناوەڕۆكی ئەو یاس������ای 
ن������ەوت و گازە ش������ێوێنرا و هەوڵنەدرا كە زۆریی راس������تبكرێتەوە و 
پەرلەمانی عێراق پەس������ەندی بكات، هەر بۆیە حكومەتی هەرێمی 
كوردستان ناچاربوو، رەشنووسی یاسای نەوتی گازی هەرێم) كەلە بەر 
رۆشنایی دەستوور و رەشنووسی ئەو یاسای نەوت و گازەی عێراق وا 
دارێژرابوو كەلەسەری رێككەوتبوون، بخاتە بەردەم سەرجەم پسپۆڕانی 
یاس������ای نەوت و گازی جیهانی، بۆ ئەم مەبەستەش كۆنفرانسێك لە 
س������ەر ئەم یاس������ایە لە لەندەن گرێدرا و پاش وەرگرتنی راوسەرنجی 
پس������پۆڕانی دەسكاریكردنی یاس������ای نەوت و گازی هەرێم، داوا لە 
حكومەتی عێراق بكات یاس������ای نەوت و گاز بەو شێوەیەی لەسەری 
رێككەوتوون بداتە پەرلەمانی عێراق، بەڵام ئێستاش������ی لەگەڵدا بێت 

حكوومەتی عێراق ئەو یاسایەی نەداوەتە پەرلەمانی عێراق.
3- پاش ئەوەی پسپۆڕان یاس������ایی نێودەوڵەتی تایبەتمەند لە بواری 

نەوت یاس������ای نەوت و گازی هەرێمیان بە ستاندەری جیهانی وەسف 
كرد و ئاس������تەنگ دروس������تكردنیان بۆ ئەو یاس������ایە بە پێشێلكردنی 
دەستووری عێراق لە قەڵەمدا، حكوومەتی هەرێمی كوردستان یاسای 
خۆی پێشكەش������ی پەرلەمانی كوردس������تان كرد و بە تێكڕای دەنگی 

پەرلەمانتارانی كوردستان پەسەندكرا.
4- حكومەتی هەرێمی كوردستان لەبەر رۆشنایی ئەم یاسایە كەوتە 
گرێدانی كۆنتراكت لەگەڵ كۆمپانیا جیهانییەكان بۆ گەڕان بە دوای 
نەوت لە كوردستان و ئەو كۆمپانیانەی كە گرێبەستیان لەگەڵ كراوە 
هەموویان یاسا نەوت و گازی كوردستانیان لەگەڵ دەستووری عێراق 

بەراوردكردووە.
5- وەزارەت������ی نەوتی عێ������راق بەبێ گەڕانەوە بۆ دەس������توور، كەوتە 
بانگەشەی ئەوەی كە یاسای نەوتی كوردستان پێچەوانەی دەستوورە 
و هەڕەش������ەی لە كۆمپانیا جیهانییەكان كرد بەوەی نابێت كۆنتراكت 

لەگەڵ هەرێم ئیمزا بكات.
6- بۆ چارەسەركردنی ئەم گرفتە حكوومەتی هەرێمی كوردستان 
داوای لە بەغدا كرد با هەردوولا بگەڕێنەوە بۆ دەستووری عێراق، 

لەمەش زیاتر با دادگای فیدراڵی ئەم كێشەیە چارەسەر بكات.
7- لە ب������ڕی وەڵامدان������ەوەی ئیجابییانە لە بەرامب������ەر ئەم داوا 
یاساییەی حكوومەتی هەرێمی كوردستان، وەزارەتی نەوتی عێراق 
بەشێوەیەكی تاكلایەنەوە و بەپێی بوونی هیچ بنەمایەكی دەستووری 
هەستا بە بایكۆتكردنی نەوت بۆ ئەو وڵاتانەی كە كۆمپانیاكانیان 

گرێبەستیان لەگەڵ حكومەتی هەرێم ئیمزاكردووە.
8- بۆ ئەوەی ئەم كێش������ەیە بە رێگەی یاسایی چارەسەر بكرێت، 
حكوومەت������ی هەرێم������ی كوردس������تان جارێكی دیك������ە داوای لە 
كۆمپانیایەكی راوێژكاری یاسایی نێودەوڵەتی كرد كە بە یاسای 
نەوتی هەرێمی كوردس������تاندا بچێتەوە و لەگەڵ دەستووری عێراق 
بەراوردی بكاتەوە، پاش بەراوردكردنی تەواو سەلماندنەوەی لەلایەن 
ئەو تیمە راوێژكارییە یاس������اییە نێودەوڵەتییەوە، ئەو كۆمپانییانەی 
كە گرێبەستیان لەگەڵ حكوومەتی هەرێمی كوردستان گرێدابوو 
س������وور بوونی خۆیان لەسەر پاپەندبوونیان لەسەر گرێبەستەكانیان 

دووپاتكردەوە.
لە گرێبەستی نەوتەوە بۆ رێككەوتنی درێژخایەن

ئێس������تا لای هەموو جیهان ئاشكرابوو كە گرێبەستە نەوتییەكانی 
حكومەتی هەرێمی كوردستان یاسایین و نەك هەر كۆمپانیاكانی 
نەوت بەڵكو سەرۆكی دەوڵەتانیش ئامادەن پێشوازی لە سەرۆكی 
حكومەتی كوردس������تان بكەن و داوای لێبكەن پش������كی زیاتر لەو 
گرێبەستانە بداتە كۆمپانیاكانی ئەوان، هەروەها ئامادەن گرێبەستی 

درێژخایەن لەگەڵ حكوومەتی هەرێمی كوردستان ئیمزا بكەن.
بۆ بە دواداچوونی ئەم پرسە گرنگە، گوڵان هەڤپەیڤینی تایبەتی 

لەگەڵ ئەم بەڕێزانە ئەنجامدا:
1- د. پیتەر س������یافتر، بەرێوەبەری گشتی كۆمپانیای movی 

نەمساوی 
2- پرۆفیس������ۆر پارك -هانگ-جۆ، لە بەش������ی كاروباری بزنسی 

دەرەوەی كۆریای باشور.
ئەمەش دەقی ئەو قسانەیە كە هەردوو بەرێز بۆ گوڵانیان كردووە:

 ئەو كۆمپانییانەی كە 
گرێبەستیان لەگەڵ 
حكوومەتی هەرێمی 
كوردستان گرێدابوو 
سوور بوونی خۆیان 
لەسەر پاپەندبوونیان 
لەسەر گرێبەستەكانیان 
دووپاتكردەوە

د. پیتەر سیفتەر بەڕێوەبەری كۆمپانیای movی پەترۆڵی نەمساوی بۆ گوڵان:

یاسای نەوت و گازی هەرێمی كوردستان بە 
ئاستی ستاندەری نێودەوڵەتییە و هەڵوێستی 

وەزیری نەوتی عێراقیش نایاساییە

 د. پیتەر سیفتەر 
بەڕێوەبەری گشتییە 
mov لە كۆمپانیای

ی پەترۆلی نەمساویی 
و  بەرپرسی وەبەرهێنانە 

 mov نەوتییەكانی كۆمپانیا
لە كوردستان.

پاش ئەوەی وەزیری نەوتی 
movعێراقی كۆمپانیای

ی نەمساوی  خستە 
لیستی رەشەوە لەبەر 

ئەوەی كۆمپانیای ناوبراو 
گرێبەستی لەگەڵ حكومەتی 

هەرێمی كوردستان گرێداوە، 
كۆمپانیای ناوبراو لە زاری 

د. پیتەر سیفتەر بە گوڵانی 
راگەیاند كە mov لە 

هەڵوێستی خۆی سەبارەت بە 
پاپەندبوون بەو گرێبەستەی 

لەگەڵ حكوومەتی كوردستان 
كردوویانە پابەندن و هەڵوێستی 

حسێن شەهرستانی وەزیری 
نەوتی عێراقیش هەڵوێستێكی 
نایاساییە و نرخی بۆ دانانێین، 
ئەمەش دەقی ئەو هەڤپەیڤینە 

كە گوڵان لەگەڵیدا 
ئەنجامیداوە.  

كۆمپانیاكەمان لە ساڵی 1955 دامەزراوەو
 بێجگە لە كوردستان لەزۆر شوێنی جیهان گرێبەستمان هەیە

* سەرەتا حەزدەكەین باسی )كۆمپانیایmovمان بۆ بكەن كە بە 
نیازە لە كوردستاندا بە دوای نەوتدا بگەڕێت؟

- كاتێك كۆمپانیاكەمان لە س������اڵی 1955 دام������ەزرا، دوای ئەوەی 
سوپای یەكێتی سۆڤیەت نەمسای بەجێهێشت، لەبەر ئەوەی دوای 
جەنگی جیهانی دووەم لە ساڵی 1945ەوە تاوەكو ساڵی 1955 هەندێ 
لە كێڵگە نەوتییەكانی نەمسا لە لایەن سوپای یەكێتی سۆڤیەتەوە 
بەڕێوەدەبران. كاتێك ئەو سوپایە نەمسای جێهێشت لە ساڵی 1955دا، 
نەمس������ا س������ەربەخۆیی وەرگرت و ئەم كۆمپانیایە دامەزرا. سەرەتا 
تەركیزی لە س������ەر كێڵگە نەوتی و گازییەكان دەكردەوە لە نەمسادا، 

بەڵام دواتر لە سەر ئاستی نێودەوڵەتی كەوتەگەڕ لە ئێران و لیبیا و 
میسر و تونسدا، كە ئەوانە یەكەم هەوڵی بە دواداگەڕانی نەوت بوون 
لە دەرەوە لە لایەن ئێمەوە. دواتر كۆمپانیاكە بە رەوتێكی لەس������ەرخۆ 
گەش������ەی كرد و لە وڵاتانی وەك شانشینی یەكگرتوی بەریتانیا و 
ئیرلەندا دەس������تی بە كاركرد. لە كۆتایی هەش������تاكاندا دەستی كرد 
بە دامەزراندنی وێستگەكانی سووتەمەنی لە وڵاتانی رۆژهەڵاتی 
نەمس������ادا، وەك هەنگاریا و سلۆفاكیا و كۆماری چیك. دواتر ئەم 
كۆمپانیایە بە شێوەیەكی جوزئی تایبەت كرا، كە ئێستا حكومەتی 
نەمسا كەمتر لە سەدا 30ی پشكی لەم كۆمپانیایەدا هەیە، هەروەها 
كۆمپانییای نەوتی ئەبو زەبی نزیكەی لە سەدا 17ی پشكی ئەم 
كۆمپانیایەی هەیە، واتە نزیكەی لە س������ەدا 50ی ئەم كۆمپانییایە 

لە بازاڕی بۆڕسەدا مامەڵەی پێوە دەكرێت. ئەمەش ئەوە دەگەیەنێت 
كە هەندێ لایەن پش������كی گەورەیان هەیە و هەندێكی دیكە پشكی 
بچوكیان هەیە تێیدا و لە گەشە و بەرەپێشچوونی بەردەوامدایە. لە 
دیس������ەمبەری 2004دا بوە خاوەنی بەشێكی گەورەی كۆمپانییای 
نەوت������ی رۆمانیای كە نزیك������ەی پانزە ه������ەزار كارمەندی هەیە و 
ئێس������تا بۆ ماوەی سێ ساڵە لەگەڵ ئەو كۆمپانیایەدا هەڵساوین بە 
دووبارە رێكخس������تنەوەی كاروباری كێڵگە نەوتی و گازییەكان كە 
سەرەتایەكی س������ەركەوتوانەی هەبووە و ئێستاش لە گەشەكردندایە. 
كە توانیمان بەرهەمێكی باش������تری گاز و نەوت پێشكەش بكەین، 
لەگەڵ ش������ێوازی پێشكەوتووتر و باشتر بۆ گەڕان بە دوای نەوتدا. 
ئیستا كۆمپانییاكەمان نزیكەی ش������ەش هەزار كارمەندی هەیە لە 
نەمسا و بەریتانیا و پاكستاندا، هەروەها لە كۆمپانیای نەوت رۆمانی 
ك������ە نزیكەی 35 هەزار كارمەندی هەیە. واتە لە بەرەپێش������چوونی 
بەردەوامدای������ن و رومان كردۆتە وڵاتانی دیكە، لە هاوینی س������اڵی 
2006دا نوسینگەمان لە ئۆسلۆی پایتەختی نەرویج كردەوە، هەروەها 
بەهاری رابردوو لە قاهیرە نوس������ینگەی بە دواداچوون و گەڕان بە 
دوای نەوتمان كردەوە. تازەترین نوسینگەش������مان سێ هەفتە بەر لە 
ئێستا لە هەولێر كردەوە و پێشتریش گرێبەستێكمان لەگەڵ حكومەتی 
هەرێمی كوردستاندا گرێداوە بۆ مەبەستی گەڕان بە دوای نەوتدا، 
گرێبەس������تەكەمان لە نۆڤەمبەری س������اڵی 2007دا ئیمزا كردووە و 
ماوەكەی سێ ساڵە. دوو مەوقیعیشمان دیاری كردووە بۆ مەبەستی 
گ������ەڕان و دۆزینەوە، كە دەكەونە رۆژهەڵاتی هەولێر و باش������ووری 
رۆژهەڵاتی هەولێرەوە، دوای سێ ساڵ لەگەڵ حكومەتی هەرێمی 
كوردستاندا پێكەوە دادەنیشین و گفتوگۆی دەرئەنجامەكان دەكەین، 
گەر دەرئەنجامەكان باش و دڵخۆش������كەر بوون ئەوا گرێبەستەكە بۆ 

ماوەی سێ ساڵی دیكە نوێ دەكەینەوە.
یاسایی نەوت و گازی حكومەتی هەرێمی كوردستان

بە باشی لەگەڵ یاسای نێودەوڵەتی گاز و نەوتدا دەگونجێ
* تێڕوانینی ئێوە چییە لەس������ەر یاس������ای نەوت و گازی هەرێمی 

كوردستان ؟
- ئەو یاس������ایەی حكومەتی هەرێمی كوردستان دەریكردووە كە بە 
باشی لەگەڵ یاس������ای نێودەوڵەتی گاز و نەوتدا دەگونجێت، لەبەر 
ئەوەی گرێبەس������تەی لێرە دەكرێت تا راددەیەك زۆر لەو گرێبەستانە 
دەچێـت كە لە وڵاتانی دیكەدا دەكرێن، تەنیا جیاوازی ئەوەیە كە هەر 
وڵاتێك پشكێكی جیاوازی لە پرۆژەكاندا و باجێكی جیاوازی هەیە 
لەسەریان. گرێبەستەكە زۆر سادەیە، گەر دەست كرا بە بەرهەمهێنانی 
نەوت راستەوخۆ بەشێكی دەدرێت حكومەتە و ئەوی دیكەی دابەش 
دەكرێ������ت بۆ دوو بەش بەش������ێكی بۆ پڕكردن������ەوەی خەرجییەكانی 
گەڕانەكەیە، بەشەكەی قازانجە كە حكومەت بەشێكی زۆری دەبات 
و بەشێكی كەمتری دەدەرێتە ئەو لایەنە نێودەوڵەتییەی هەڵساوە بە 
وەبەرهێنان تێیدا. بۆ ئێمەش ئاسانە گفتوگۆی ئەم گرێبەستانە بكەین 
لەبەر ئەوەی نە جیاوازە و نە تەواو نوێیە، بەڵكو بە هەمان ش������ێوەی 
گرێبەس������تەكانی دیكەیە كە لەگەڵ وڵاتانی دیكەدا ئیمزا دەكرێت. 
هەر بۆیە ئاسان بوو بۆ ئەو لایەنانەی دەیانەوێت بەرهەمهێنان بكەن 
لێرەدا كە لە سروشتی گرێبەستەكە تێبگەن و بۆ ئێمەش گفتوگۆكە 

زۆری نەخایەند.
هەڵوێستی وەزیری نەوتی عیراق لەروویی یاساییەوە هەڵەیە

* چۆن س������ەیری هەڵوێستی وەزیری نەوتی عێراق دەكەن لە ئاست 
كۆمپانیاكەتاندا؟

- بە دڵنیاییەوە ئێمە خۆش������حاڵ نین بەو هەڵوێس������تە، لەبەر ئەوەی 
باوەڕمان وایە لە رووی یاساییەوە ئەوە هەڵوێستێكی هەڵەیە و درەنگ 
یا زوو حەقیقەتەكە روون دەبێتەوە كە یاسای نەوت و گازی كوردستان 
لەسەر زەمینەیەكی یاسایی دروست دانراوە. هەروەها ئەو رەشنوسی 
یاس������ای نەوت و گازەی داڕێژراوە و پێشكەشی پەرلەمان كراوە سەد 
دەر سەد لەگەڵ دەستوری عێراقیدا دەگونجێت، بە هەمان شێوە ئەو 
لێكدانەوە یاساییەی لە لایەن مامۆستاییەكی یاسای نێودەوڵەتییەوە 
لە بەریتانیا خراوەتە روو هەمان ئەو بۆچونە دووبارە دەكاتەوە و دەڵێت 
پێویستە دەستكاری بكرێت بۆ ئەوەی لەگەڵ دەستوردا بگونجێت. 
ئێمە دەڵێن گەر وەزیری نەوتی عێراقی نائومێدی خۆی دەڕبڕیوە كە 
هەندێ لە كۆمپانیاكانی نەوت گرێبەستیان ئیمزا كردووە لێرە، دەكرێت 

دواتر بە شێوەیەكی هێمن و گونجاو چارەسەر بكرێت.
* ئایا نیازتان هەیە لە هیچ ش������وێنێكی كوردستان دەست بكەن بە 

دەرهێنانی نەوت؟
ئێمە مۆڵەتمان وەرگرتوە كە لە دوو شوێندا كاربكەین، لەرۆژهەڵاتی 
هەولێردا و لە باكووری كێڵگەی نەوتی تەق تەقدا، كە ئێمە دەس������ت 
دەكەین بە كاری گەڕان و پشكنین كە دواتر بۆمان دەردەكەوێت ئایا 

دەتوانین نەوتی لێ دەربهێنین و ئایا بڕەكەشی چەندە.
شارەزایان و جیۆلۆجییەكان پێیان وایە كوردستان ناوچەكەی 

باشە و دەكرێت نەوتێكی زۆری لێ بدۆزرێتەوە
* ئایا گەشبینن بەوەی سامانی نەوتی كوردستان بەشی ئەوە دەكات 
ئەوەندە پ������رۆژەی ئاوەدانكاری پێ بخرێتەگەڕ كە ئەو كاولكاری و 

وێرانكارییەی بەسەر كوردستاندا هاتووە بسڕێتەوە؟
- من كەسێكی جیۆلۆجیم، بەڵام كاتێك بوومە بەڕێوەبەر و دەبوو بەرەو 
كوردستان بێم زۆرێك لە هاوڕێ و دۆستەكانم ووتیان ئێمە نیگەرانین 
ل������ە بارەی تۆوە لەبەر ئەوەی ئەو ناوچەیە و عێراق بارودۆخێكی پڕ 
لە مەترسیان هەیە، بەڵام دۆستەكانی خۆم لە كۆمپانیاكەمان پێیان 
راگەیاندم كە تۆ كەسێكی بەخەتەوەریت و پێرۆزبایت لێدەكەین، لەبەر 
ئەوەی كوردستان جێیەكی زۆر گونجاوە و بڕێكی گەورەی نەوتیشی 
تێدایە. كەواتە ش������ارەزایان و جیۆلۆجیەكان پێیان وایە كە كوردستان 
ناوچەیەكی باشە و دەكرێت نەوتێكی زۆری لێ بدۆزرێتەوە، ئەگەری 
پرسیاری ئەوەش بكەین ئایا ئەو نەوتەی هەیە لە كوردستاندا بەشی 
ئاوەدانكردنەوە دەكات، من پێم وایە ئەوە دەوەستێتە سەر نرخی نەوت 
ل������ە بازاڕەكانی جیهاندا، گەر ئەو نرخە بەرز بێت ئەوا نرخی نەوتی 
كوردس������تانیش بەرز دەبێت و ئەو كاتە دەتوانین بڵێین بەڵێ دەكرێت 
كوردس������تانی پێ ئاوەدان بكرێـتەوە. لە لایەكی دیكەوە دەكرێت گاز 
بەرهەم بهێنرێت، كە دەتوانرێت بۆ مەبەس������تی بەرهەمهێنانی كارەبا 
سوودی لێوەر بگێرێت، هەروەها دەكرێت لە رێی توركیاوە و بە هۆی 

بۆرییەوە بۆ وڵاتانی ئەوروپا رەوانە بكرێت.
حكومەتی هەرێمی كوردستان تائێستا توانیویەتی 15 كۆمپانیایی 

نەوت بێنێتە كوردستان و بەدوای نەوتدا بگەڕێن

گرێبەستەكەمان لە 
نۆڤەمبەری ساڵی 2007دا 
ئیمزا كردووە و ماوەكەی 
سێ ساڵە، دوای سێ ساڵ 
لەگەڵ حكومەتی هەرێمی 
كوردستاندا پێكەوە 
دادەنیشین و گفتوگۆی 
دەرئەنجامەكان دەكەین، 
گەر دەرئەنجامەكان باش 
و دڵخۆشكەر بوون ئەوا 
گرێبەستەكە بۆ ماوەی سێ 
ساڵی دیكە نوێ دەكەینەوە

ئێمە مۆڵەتمان وەرگرتوە 
كە لە دوو شوێندا 
كاربكەین، لەرۆژهەڵاتی 
هەولێردا و لە باكووری 
كێڵگەی نەوتی تەق تەقدا



ژمارە )673( 2008/2/25

20
* ئێوە وەكو سەرمایەدارێك زۆر 
بایەخ بە سیستەمی حكومڕانی 
وڵاتان������ەی  ئ������ەو  ل������ە  دەدەن 
وبەرەهێنانی تێدا دەكەن، ئێوە تا 
بە حكومەتی  چەند متمانەتان 
كە  هەیە  كوردس������تان  هەرێمی 

گرێبەستی لەگەڵدا دەكەن؟
- رەنگە من تەنیا بتوانم لە كەرتی 
نەوت و گاز تێبگەم و ئاگاداری 
بوارەكان������ی دیكەنیم و نازانم لە 
بواری ژێرخاندا چی كراوە. بەڵام 
هەروەك ئاماژەم پێكرد من تەنیا 
تایبەتمەندم لە ب������واری گاز و 
نەوتدا و بیروبۆچونی من ئەوەیە 
كە یاسا و گرێبەستە نەوتیەكانی 
كوردستان  هەرێمی  حكومەتی 
بە هەمان ش������ێوەی گەر بەروارد 
بكرێن بە یاس������ا و گرێبەس������تە 
نێودەوڵەتییەكان، كە گفتوگۆكان 
بۆ ماوەی چەند س������اڵێك درێژ 
ناكەن������ەوە بەڵكو ب������ە ووردی و 
بە چ������ڕ و پڕی گفتوگۆ دواتر 
گرێبەس������تەكە ئیمزا دەكەن، كە 
توانیویان������ە پان������زە كۆمپانیای 
نێودەوڵەت������ی ن������ەوت بهێنن������ە 

كوردستانەوە كە لە ماوەی دوو سێ ساڵی رابردوودا گرێبەستیان ئێمزا 
كردووە. لەبەر ئەوە گەر لە كەرتی نەوت و گازی كوردستانی بڕوانیت 
ئەوا بە باشی بەڕێوە براوە و بە شێوەیەكی پیشەوەرانە ) موحتەریفانە( 
هەڵس������وڕێنراوە. گەر كەرتەكانی دیكەش بە هەمان شێوەی گاز و 
ن������ەوت بێت ئەوا ناوچەكە دەرفەتێكی باش������ی دەبێت بۆ ئەوەی بەم 

نزیكانە دووبارە خۆی بنیات بنێتەوە.
نەمسا دەتوانێت بێجگە لە بواری نەوت

لە بوارەكانی دیكەشدا یارمەتی كوردستان بدات
* ئێمە داهاتی نەوتی كوردستان بۆ ئاوەدانكردنەوەی كوردستان بەكار 
دەهێنین، لەبەر ئەوەی تا ئێستا ئەو داهاتانە بۆ كاولكردنی كوردستان 
بەكارهاتووە، ئایا نەمس������ا وەكو ووڵاتێكی پێش������كەوتوو دەتوانێت لە 
بوارەكانی دیكەدا بەش������داری لە ئاوەدانكردنەوەدا بكات بە شێوەیەكە 

سوودی بۆ هەردوولامان هەبێت؟
- نەمس������ا لە رووی پێشەس������ازی ئاس������ن و چیمەنت������ۆ و پەنیەوە 
پێشكەوتنێكی گەورەی بە خۆوە بینیوە لە ماوەی بیست بۆ بیست و 
پێنج ساڵی رابردوودا، راستە ئێمە كۆمپانیای نەوتی گەورەمان هەیە 
بەڵام كۆمپانیای دیكەمان هەیە كە لە بوارەكانی دیكەدا دەس������تی 
باڵایان هەیە وەك ژینگە و پیشەسازی بەكارهێنانەوەی پلاستیك بۆ 
دروستكردنی بەرهەمی نوێ، هەروەها لە بواری ئاوەڕۆدا، بە هەمان 
شێوە لە بواری كۆكردنەوەی زبڵدا و سوتاندنی بە شێوەیەك كە ژینگە 
پیس نەكات. لە بواری گاز و نەوتیش������دا ئێمە نوێترین تەكنەلۆجیا 

بەكار دەهێنین ب������ۆ ئەوەی بە 
باش������ترین ش������ێوە بەرهەمهێنان 

بكەین.
*- ئێوە وەكو كۆمپانیای نەوت 
دەزان������ن چ������ۆن ووڵات بنیات 
دەبینین  كاتێكیش  دەنرێت������ەوە، 
كوردستان  هەرێمی  حكومەتی 
ئەوەندە بایەخ بە رێكخستنەوەی 
دەدات،  ئاب������ووری  ژێرخان������ی 
ئ������ەوا پێش������بینیتان چییە بۆ 
داهاتوی ئەم هەرێمە لە سایەی 
حكومڕانێتیكدا كە بەو شێوەیە 

بیر دەكاتەوە؟
- من پێم وایە ئایندەیەكی باشتری 
دەبێت لەبەر ئ������ەوەی كۆمپانیا 
دەرەكیی������ەكان دێ������ن و خەڵكی 
شارەزا دەخەنەگەڕ لێرەدا ئەمەش 
دەبێتە هۆی دروستكردنی هەلی 
كار بۆ خەڵكی ئێ������رە و دەبێتە 
ئێمە  ئاوەدانكردنەوە.  مای������ەی 
خەڵكانی  كۆمپانیاكەم������ان  لە 
شارەزای كوردمان هێناوە لەگەڵ 
خۆماندا كە لە نەمسا خوێندنیان 
تەواو كردووە، ئێمەش سوود لەم 
خەڵكانە وەردەگرین لەبەر ئەوەی 
هەم ش������ارەزای كارەكەن و لە لایەكی دیكەش������ەوە دەتوانن باشتر لە 
خەڵكی ئێرە تێبگەن، هەروەها باشتر كاریگەر بن لە سەر حكومەتی 
ئێرە و دەس������تی شارەزای زیاتر بهێننە ئەم وڵاتەوە. كەواتە بە هۆی 
پێك������ەوە كاركردنی خەڵكی ئێرە و ئەو ش������ارەزایانەی لە ئەوروپا و 
ئەمریكاوە دێنەوە ئەوا لە ماوەی پێنج ساڵی داهاتوودا بارودۆخەكە 

زۆر باشتر دەبێت لە ئێستا.
بونیادنانەوە لە پەروەردەو فێركردن و بایەخدان بە لاوانەوە 

دەستپێدەكات
*بە حوكمی ئەوەی نەمس������ا وڵاتێكە ل������ە دوای جەنگی جیهانی 
دووەمەوە دەستی كرد بە ئاوەدانكردنەوەی وڵاتەكەی، واتە وڵاتێكی 
دوای شەڕ بوو، چۆن دەكرێت ئێمە سوود لە ئەزمونی ئاودانكردنەوەی 
نەمس������ا وەربگرین كە توانێتی ئابوریەك������ی بەهێز بۆ خۆی بنیات 

بنێت؟
- سەرەتا دەبێت بایەخ بە پەروەدەكردن و فێركردنی نەوەی گەنجانی 
وڵاتەكەتان بدەن، هەروەها سوود لە شارەزای ئەو خەڵكانەی خۆتان 
وەربگرن كە لە ووڵاتانی دەرەوەن. لە لایەكی دیكەوە پێویستە ژیرانە 
وبەرەهێنانی كۆمپانیا دەرەكیەكان بەركاربهێنن و سوود لە سەرچاوە 
سروش������تیەكانی خۆتان وەربگرن و شەڕی گەندەڵی بكەن. دەبێت بە 
هۆش������یارییەوە مامەڵە لەگەڵ بە تایبەتكردندا بكەن. خەڵكی ئێرە 
بە تێڕوانینێكی ئیجابیانەیان هەیە و بە گوڕ و تینن بۆ كاركردن و 

بنیاتنانەوە كە جێی سەرنج و سەرسوڕمانی ئێمەیە.   

شارەزایان و جیۆلۆجیەكان 
پێیان وایە كە كوردستان 

ناوچەیەكی باشە و 
دەكرێت نەوتێكی زۆری 

لێ بدۆزرێتەوە، دەكرێت 
كوردستانی پێ ئاوەدان 

بكرێـتەوە. هەروەها 
دەكرێت لە رێی توركیاوە 

و بە هۆی بۆرییەوە بۆ 
وڵاتانی ئەوروپا رەوانە 

بكرێت



ژمارە )673( 2008/2/25

21

سەرۆك لی بونگ پاك بەنیازە پەیوەندییەكی فراوان لەگەڵ 
حكومەتی هەرێمی كوردستان دابمەزرێنێت

 پرۆفیس������ۆر پارك هانگ 
جۆ كە كۆلۆنێڵی خانەنشینی 
س������وپای كۆریای باشوورە و 
ئێس������تا یەكێكە لە ئەندامانی 
كۆری������ای  دەرەوی  بزنس������ی 
باشوور، یەكێكە لەو بزنسانەی 
كە لە نزیك������ەوە لە هەرێمی 
و  ئ������اگادارە  كوردس������تان 
یەكێكە لەو بزنس������انانەی كە 
پەیوەندییەكی گرنگی لەگەڵ 
حكومەتی هەرێمی كوردستان 

هەیە.
هەر بۆیە بە پێویستمان زانی كە 
بیروبۆچوونی بەڕێزی سەبارەت 
بە ئیمزاكردنی یادداشتنامەی 
لێكتێگەیشتنی نێوان كۆریای 
باشوور و كوردستان بزانین، بۆ 
ئەم مەبەس������تەش پەیوەندیمان 
ك������رد بە ئۆفیس������ی تایبەتی 
پرۆفیسۆر جۆ لە سیئول بەڵام 
ئێوە  ئەوەی  راگەیاندین  پێیان 
لەسیئۆل بۆی دەگەڕێن ئێستا 
لەكوردستان،  خۆتانە  میوانی 
هەر بۆیە كە پەیوەندیمان پێوەكرد، 
لێی  بەسەرسوڕمانەوە  ئەویش 
پرس������ین ئێوە چۆنتان زانی لە 

كوردستانم.
پرۆفیسۆر جۆ دوای دەربڕینی 
خۆشحاڵی خۆی بەم دیدارەی 
لەگ������ەڵ گوڵان، ب������ەر لەمە 
بوو،  كۆبوونەوە  سەرقاڵی  ئەو 
دەرچوونی  دواڕۆژی  ئێمەش 
گۆڤارەكەمان بوو، هەر بۆیە بە 
تەلەفۆن بەمجۆرە رای خۆی 

بە گوڵان راگەیاند.  

سەردانەكەی بەرێز نێچیرڤان بارزانی وەرچەرخانێكە
لە پەیوەندییەكانی نێوان حكوومەتی كۆریاو حكوومەتی هەرێمی 

كوردستان
بارزانی بۆ  نێچیرڤان  *دوای سەردانەكەی سەرۆكی حكوومەت ڕێزدار 
كۆریاو مۆركردنی گرێ بەست لەگەڵ كۆمپانیای KNOCو كۆمپانیای 
"سەنگیۆنگ"، كە گرێبەستەكە ناوی لێ نرا بە ناوی: "یاداشتنامەی 
تێگەیشتن". بەڕای تۆ، سەردانەكەی بەڕێز "نێچیرڤان بارزانی" چۆن دەبینیت 
بۆ كۆریا؟ بەتایبەتی كە گرێبەستی "نەوت بەرامبەر بە بونیاتنانەوە" دەگاتە 

12 بلیۆن دۆلار.

-بەڕای من، سەردانەكەی بەڕێز نێچیرڤان بارزانی سەرۆكی حكوومەت 
كاریگەرییەكی باشی دەبێت لەسەر پەیوەندییەكانی نێوان حكوومەتی كۆریاو 

حكوومەتی هەرێمی كوردستان.
یاداشتنامەی لێكتیگەیشتن

دەرفەتێكی گرنگە بۆ كۆریاو كوردستان
بە  هەڵدەستن  كۆری  ئێوەی  تێگەیشتن،  لێك  یاداشتنامەی  پێی  *بە 
دەرهێنانی نەوت لە كێڵگە نەوتییەكانی هەرێمی كوردستان، كە دەگاتە 
نزیكەی 1-2 ملیار بەرمیل. تا چەند ئێوە پشتتان بە حكوومەتی هەرێمی 

كوردستان بەستووە؟

پرۆفیسۆر پارك هانگ جۆ لە بەشی بزنسی دەرەوەی كۆریای باشوور بۆ گوڵان:

نێچیرڤان بارزانی سەرۆك حكومەتێكی لێهاتووە و 
دەتوانێت كوردستان وەك كۆریای باشوور پێش بخات

- بەڕای من ئەمە دەرفەتێكی زۆر گرنگە، نەك تەنها بۆ كۆریا، بەڵكو بۆ 
حكوومەتی هەرێمی كوردستانیش، بۆ دروستكردنی ئەم جۆرە پەیوەندییانەو 

بۆ دەرهێنانی نەوت لە كێڵگە نەوتییەكانی هەرێمی كوردستان.
سەرۆك لی بەنیازە پەیوەندییەكی فراوان

لەنێوان حكومەتی كوریا و حكومەتی كوردستان دابمەزرێنێت
*لە 25ی شوباتی 2008دا، بەڕێز "لی بیۆنگ باك" بەشێوەیەكی فەرمی 
وەكو سەرۆكی كۆریا هەڵدەبژێردرێت. بەڕێزی بەڵێنی بە سەرۆك حكوومەتی 
هەرێمی كوردستان داوە كە كۆمپانیاكانی كۆریا بەشداری دەكەن و ڕۆڵیان 
دەبێت لە بونیاتنانەوەی هەرێمی كوردستان. دەمانەوێت بزانین، كۆمپانیا 
كۆرییەكان بەنیازن لە چ بوارێك بەشداری بكەن لە پڕۆژەكانی بونیاتنانەوە؟

- هەروەكو دەزانن، بەڕێز "لی" ئابووری ناسە. بەڕێزی پێشتر سەرۆكی 
گرووپی "ئۆشن دای پی"بووە، كە گەورەترین گرووپی بازرگانییە لە كۆریا. 
هەروەها، لەبەر ئەوەی بەڕێزی شارەزاییەكی زۆری هەیە لە بواری ئابووری، 
بۆیە، بەڕێزی بەنیازە پەیوەندییەكی باشترو فراوانتر درووست بكات لەگەڵ 
حكوومەتی هەرێمی كوردستان. لەبەر ئەوەی ئێوە كێڵگەی نەوتیتان هەیە لە 
هەرێمەكەتان و حكوومەتی كۆریا پێویستیی بە نەوت و غازە. ئێوە پێویستیتان 
بە بونیاتنانەوە هەیەو ئێمەش پێویستیمان بە نەوت و غازە. بۆیە، ئەمە 
دەرفەتێكی زۆر باشە بۆ هەردوو وڵات بۆ پتەوكردنی پەیوەندییەكان و بۆ 
هەماهەنگی لەنێوانی هەردوو حكوومەت كە لە هەمان كاتدا دەبێتە مایەی 
دەكەوێتەوەو  لێ  زۆری  كاریگەرییەكی  نەتەوە.  هەردوو  سوودمەندبوونی 

هەماهەنگییەكی فروان درووست دەكات لەنێوانی هەردوو وڵات.
هەرچەندە ئایینەكانمان جیاوازە

بەڵام هەمان تێگەیشتنمان هەیە بۆ ئاییندە
*بەڕێزت ئاشناییەكی زۆرت هەیە لەگەڵ كوردستان و لەنزیكەوە كوردستانت 
بینیوە، لەبەر ئەوەی بەڕێزت لێرە دەژیت، لە هەرێمی كوردستانی عێراق 
هەروەها، ئێستا بێ گومان تێڕوانینی خۆت هەیە لەسەر كوردستان گەر 

بێت و باسی كوردستان بكەیت بۆ كۆرییەكان، ئەوە چییان پێ دەڵێیت؟
- بە تێڕوانینی من، لەبەر ئەوەی لە هەست و هزری خەڵكانی كوردستان 
كۆریا  لەگەڵ  هاوشێوەیە  كوردستان  هەرێمی  بەڕای من،  دەگەم،  تێ 
هەرچەندە ئایینەكانمان جیاوازە، بەڵام هەمان تێڕوانین و تێگەیشتنمان هەیە 
بۆ بابەتەكان. هەروەكو دەبینم، خەڵكانی هەرێمی كوردستان خاوەن دڵێكی 
گەورەو فراوانن، بە تایبەتی لەگەڵ بیانییەكان بۆیە، من لەو بڕوایەدام 
كە لە ئایندە پەیوەندییەكی پتەو و باش درووست دەبێت لە نێوانی هەردوو 

وڵات.
لەو بروایەدام حكومەتی هەرێمی كوردستان

ئایندەیەكی گەش و رووناكی دەبێت
*ئایا ئایندەی كوردستان چۆن دەبینیت؟ ئایا لەو بڕوایە نیت كە حكوومەتی 
هەرێمی كوردستان لەژێر سەرۆكایەتیی ڕێزدار نێچیرڤان بارزانی، كوردستان 

ببێتە نموونەیەك لە ڕۆژهەڵاتی ناوەڕاست؟
- سەبارەت بە ئایندەی حكوومەتی هەرێمی كوردستان، من لەو بڕوایەدام 
كە ئایندەیەكی گەش و ڕووناكی دەبێت ئەویش لەبەر ئەوەی حكوومەتی 
هەرێمی كوردستان خاوەن سەرچاوەو سەرمایەیەكی دەوڵەمەندە،  هەروەها 
لەوانەیە لە سەرەتادا جۆرە ئاستەنگ و ڕێگرێك بێتە پێشتان لە بواری 
بونیاتنانەوەی هەرێمەكەتان، بەڵام خۆش بەختانە ئێوە توانیتان كێڵگەی 
نەوتی بدۆزنەوە لە هەرێمەكە بۆیە، دەرفەتێكی باش لە پێش وڵاتەكەتان 
ڕەخساوە بۆ ئەوەی بتوانن گەشەی پێ بدەن و پێشكەوتنی لێ وەدی بێنن، 
بۆ ئەوەی ئێوەش بتوانن وەكو دوبەی بن لەبەر هەبوونی كێڵگە نەوتییەكان، 

هەرێمەكەتان دەرفەتی باشی لە پێشە بۆ ئایندەیەكی باشتر.

لەبەرئەوەی هەردوولا)كۆریا وكوردستان( پێویستمان بەیەكە
پێویستە پەیوەندیەكانمان فراوانتر بكەین

لەسەر  دەبێت  كاریگەریی  چەند  تاكو  تێگەیشتن  یاداشتنامەی  *ئایا 
پەیوەندییەكانی نێوان هەردوو وڵات، حكوومەتی كۆریای باشوورو حكوومەتی 
هەرێمی كوردستان؟ ئایا دەكرێت ئەم هەنگاوە بە پەیوەندییەكی درێژخایەن 

دابنێین لەنێوانی هەردوو وڵات؟
- ئێمە تاكو ئەمڕۆش پەیوەندییەكی باشمان هەیە لەگەڵ حكوومەتی هەرێمی 
كوردستان، ئێوەی كورد توانیتان كێڵگە نەوتییەكان بدۆزنەوە، پێویستە ئێمەش 
پێشكەوتن وەدی بێنین لەو بوارە، بۆیە لەپێناوی جێبەجێ كردنی ئەم مەبەستە، 
ئێوە پێویستیتان بە تەمویلی زیاتر دەبێت هەروەها پێویستە لەسەرتان بڕی 
تێچوونی ئەو پڕۆسەیە دابین بكەن. هەروەها پەیوەستە بە خێرایی و جموجۆڵیی 
كێڵگە  لە  نەوت  دەرهێنانی  دۆزینەوەو  لەبواری  گەشەسەندن  لەسەر  ئێوە 
نەوتییەكان. سەبارەت بە پەیوەندییەكانی نێوان حكوومەتی عێراق و حكوومەتی 
هەرێمی كوردستان، ئێستا هەرێمی كوردستان بەشێكە لە دەوڵەتی عێراقی، 
بۆیە، پێویستە پەیوەندییە باشەكانتان بپارێزن لەگەڵ حكوومەتی عێراق. لەسەر 
بنەمای پەیوەندییەكی باش و درووست لەنێوانتاندا، دەتوانن بەشێوەیەكی خێراتر 

و باشتر گەشە بە هەرێمی كوردستان بدەن.
ئێمە دەزانین حكومەتی عێراق نەوتی راگرتووە

بەڵام ئەم كێشانە دەبێت بە وتووێژ چارەسەر بكرێن
تێگەیشتن  یاداشتنامەی  مۆركردنی  لەدوای  دەبینین،  وەكو  هەر  *بەڵام 
لەنێوانی حكوومەتی هەرێمی كوردستان و كۆمپانیای ئێس كەی ئینێرجی. 
وەزارەتی نەوتی عێراقی ناردنی نەوتی ڕاگرتووە بۆ كۆریا. ئایا بەڕای تۆ، بە 

پێی دەستووری عێراق، ئەو گرێبەستانە تا چەند یاسایین؟
- ئێمە بەدواداچوونی هەواڵەكان دەكەین لە دەزگاكانی میدیاو ئاگامان لە 
پەیوەندییەكانی نێوان حكوومەتی هەرێمی كوردستان و حكوومەتی كۆریا 
هەیەو هەروەها دەزانین وەزارەتی نەوتی عێراقی بڕیاری داوە بە ڕاگرتنی 
ناردنی نەوت بۆ كۆریا. پێویستە ئەم جۆرە گرفتانە لەنێوانی حكوومەتی 
هەرێمی كوردستان و حكوومەتی عێراقی چارەسەر بكرێت، ئەویش لەڕێگای 
دانوستاندن و گفتوگۆو پێویستە پەیوەندییەكانتان باشترو بەهێزتر بكەنەوە 
لەگەڵ  بكەن  هاوبەشییەك  جۆرە  پێویستە  عێراقی،  حكوومەتی  لەگەڵ 
حكوومەتی عێراقی لەبواری گەشەپێدانی بواری نەوت، ئەو كات لەوانەیە 
حكوومەتی عێراقی ڕەزامەند بێت لەسەر پەیوەندییە بازرگانییەكانی نێوان 

هەردوو حكوومەت، حكوومەتی هەرێمی كوردستان و حكوومەتی كۆریا.
دەتوانین هەتا 10-15ساڵی دیكە
هاوكاری هەرێمی كوردستان بكەین

*خەڵكی هەرێمی كوردستان كۆرییەكان بە هاوڕێی خۆیان دەزانن. ئایا تاكو 
چەند ئێوە ئامادەن بۆ هاوكاری كردنی كوردستان و هاووڵاتییەكانی و بۆ 

بونیاتنانەوەی هەرێمەكە؟
- بەڕای من خەمڵاندنی ئاستەكە زۆر زەحمەتە بۆ من، بەڵام لەوانەیە لە 
مەودای 5-10 ساڵ دەتوانین یارمەتیی هەرێمی كوردستان بدەین. ئێمەش 
ئامادەین هاوكاریی هەرێمەكە بكەین لەبواری دەرهێنانی نەوت و بونیاتنانەوەو 

پێشخستنی وڵاتەكە.	
*ئایا بەڕێز نێچیرڤان بارزانی چۆن دەبینی؟ ڕات چییە بەرامبەر بە سەرۆك 
حكوومەت؟ ئایا تۆ لەو بڕوایەدای كە نێچیرڤان بارزانی بتوانێت هەرێمی 

كوردستان وەكو كۆریای لێ بكات و پێشی بخات؟
- بەڕای من، نێچیرڤان بارزانی سەرۆك حكوومەتێكی لێهاتوو و زیرەك و 
بەتوانایە سەبارەت بە ئایندەی كوردستانیش لەژێر سایەیی حوكمرانی ئەودا، 
بەڵێ من لەو بڕوایەدام كە بەڕێز نێچرڤان بارزانی توانای هەیە هەرێمی 

كوردستان وەكو كۆریای باشوور پێش بخات.

چارەسەركردنی كێشەی 
گرێبەستەكان پێویستی بە 
وتووێژ و دانوستاندنە لە 

نێوان حكومەتی كوردستان و 
حكومەتی بەغدا

كۆریای باشوور و هەرێمی 
كوردستان پێویستیان 
بە یەكە بۆیە دەبێت 

پەیوەندییەكانیشان فراوان 
بێت

لەوانەیە لە مەودای 10-5 
ساڵ دەتوانین یارمەتیی 

هەرێمی كوردستان بدەین. 
ئامادەین هاوكاریی 

هەرێمەكە بكەین لەبواری 
دەرهێنانی نەوت و 

بونیاتنانەوەو پێشخستنی 
وڵاتەكە

سەرۆك لی بەنیازە 
پەیوەندییەكی باشترو 
فراوانتر دروست بكات 

لەگەڵ حكومەتی هەرێمی 
كوردستان. لەبەر ئەوەی 
ئێوە كێڵگەی نەوتیتان 

هەیە لە هەرێمەكەتان و 
حكوومەتی كۆریا پێویستیی 

بە نەوت و غازە. ئێوە 
پێویستیتان بە بونیاتنانەوە 
هەیەو ئێمەش پێویستیمان 

بە نەوت و غازە

لەوەتەیAKP س������ەركەوتنی ل������ە هەڵبژاردنەكانی 
توركی������ا وەدەس������تهێناوە، حكومەتی توركیا هەمیش������ە  
ش������ەڕێكی دەروونی لە  بەرامبەر  هەرێمی كوردستانی 
عێراق دا هەڵگیرس������اندووە، بەوەندەش نەوەستا  هێرشی 
سەربازی دەستیپێكردو بارودۆخەكەی ئاڵۆزتركرد. ئەمە 
لە كاتێكدا س������ەركردایەتی كورد ل������ەم هەرێمە هیوای 
زۆری بە  سەركەوتنی akp  هەبوو، كەچی خەریكە 
جیاوازییەك نەمێنێ لە نێوان AKP و حزبەتوركەكانی 
دیك������ەی توركیا كە بەربەرەكان������ی AKP یاندەكردلە 

كاتی هەڵبژاردندا.
ئێس������تا دەركەوت AKP   ئەو حیزبە نییە  بتوانێ  
موعجیزە دروست بكات، س������ەرباری بەرەنگاربوونەوەی 
لابەلای هەندێ جاری لەگەڵ سوپادا، بەڵام  نەیتوانی 
تا سەر لەس������ەر بەربەرەكانیكردنی سوپا بەردەوام بێت، 
ئێس������تا ئەردۆگان و هەروەها حیزبەكەیشی ئاراستەی 
سیاسیان  شێلووە، جارێك  باس لە مافی كوردان دەكەن، 
جارێكی تر كە س������وپا چاوی س������وور دەكاتەوە، باس لە 
هێ������رش و پەلام������ار دەكەن،ئەمەش ت������ەواو پێچەوانەی 
جێگیربوونی  دیموكراتییەت و تەناهی و ئاش������تییە لە 

ناوچەكە. 
با بپرس������ین ئایا توركیا لەم پەلامارەی بۆ سەر خاكی 
هەرێمی كوردستان  چ س������وودێكی پێدەگات؟ ئایا بە 
هێرش������ی عەس������كەری PKK  لەناو دەچێت؟ یان  با 
كەمێك روونتر قس������ە بكەین، ئایا بەراستی  ئامانجی 
توركیا پێكانی  PKK ەیە ؟، مەگەر توركیا لە ئێمە 
باشتر نەزانێ كە كێشەی PKK بە گورزی عەسكەر 
چارەس������ەر ناكرێت، بگرە  كە ب������ەرەو بەهار دەچین، بە 
هۆی ئەم توندو تیژیی������ەی توركیاوە گرفتی زیاتر بۆ 
ناو خاكی توركیاش دروس������ت دەبێت, كەواتە  ئامانجی  
بنچینەیی  حكومەتی توركیا – لە پەنای PKK ەوە 
-  تێكدانی  ئ������ەو ئارامییەیە كە هەنووكە لە هەرێمی 
كوردستاندا هەیە. دەنا بۆچی  هەنگاوێكی جیدی  لە 
توركیا بۆ كوردەكان نانێت تا گرفتی كوردان چێ ببن؟ 

!!PKK قیروسیا لە
لەوەت������ەی م������اوەی ئەم ش������ەش مانگ������ەی دوایی 
ب������ۆ  جێبەجێكردنی  م������ادەی 140 دیاریكراوە، توركیا   

ئارامی لێ هەڵگیراوە، بیانووی سەیر سەیر دەدۆزێتەوە، 
ئاخر هەموو دونیا  ئێس������تا وا درك������ی پێ دەكەن  كە 
ئاوارەكردن������ی دانیش������توانی  هەرێم������ی كوردس������تان و  
بۆردومانكردن������ی  گوندو خاكی هەرێ������م و  تێكدانی  
پ������رد كە بۆ هاتوچۆی خەڵكن، دەبێت چ پەیوەندییەكی 
ب������ە  PKK ەوە هەبێ������ت؟!! ئایا  ب������ە تێكدانی پرد و 
تێكچوونی  ژیانی ئاسایی خەڵكی ئەو ناوچانەی كە 
لە هێرشەكانی  توركیاوە نزیكن، توركیا دەتوانێ تا سەر 

رای گشتی بۆ خۆی وەدەست بهێنێ؟ 
توركی������ا  یەكەم ج������اری نییە سەركێش������ی دەكات، 
ب������ەڵام لەوەتەی  م������ادەی  140 هەنگاوی جیدی بۆ 
دەنرێت، س������ەبری لێ هەڵگیراوە و  ئەم هەموو سەروەت 
و س������امانەی خۆی دەرخواردی عەس������كەر دەدات، كە 
تا ئەیلولی 2006  خەرجیەكانی عەسكەر گەیشتبووە  
200 ملی������ار دۆلار  لە بەرامب������ەر PKK  كە ئەمە 

گەورەترین  زیانگەیاندنە بە خودی توركیا .
راستە توركیا  ئاڵۆزی پێ دروست دەكرێت و  ئارامی 
كوردستانیش دەشێوێنێ، بەڵام رووی توركیاش  بە تایبەت   
AKP  ئەوەندە گەش نابێت تا ئیتر متمانەو بڕوای پێ 
بكرێت.  ئاین������دەی توركیا بە عەقڵیەتی  بەڕێوەبردنی  
ئۆپەراسیۆن و  نەخوێندنەوەی  ئەوی تر گەشە ناكات، 
بەڵكو  زۆرترین زیان بەخۆی دەگەیەنێ، بەر لەوەی لە 

هەر وڵات و نەتەوەیەكی دیكە بگەیەنێ.
AKP ك������ە هاتە س������ەر حوكم  دەب������وو بەرنامەی 
هەڵبژاردنەك������ەی  وردە وردە جێبەجێ بكردایە، دەبوو لە 
لایەك گرنگی بە  كارە خزمەتگوزارییەكان و لە لایەكی 
تریش������ەوە پەیوەندیە هەرێمی و نێودەوڵەتییەكانی خۆی 
گەشە پێبدابوایە، بەڵام ئەوەی لەكاتی  هەڵبژاردنەكاناو  
لە گوتارەكانی ئەوكاتی ئەردۆگانا بینیمان  ئاو نەبوو 
س������ەراب بوو، ئێستا  خەریكە  س������ەفیری ئەمریكا لە 
بەغدا و پتریۆس و س������ۆلانا و بەریتانیاو زۆری تر  لەو 
هێرش������ەی توركیا نیگەران و دڵپڕ دەبن، باشتر لە جاران 
لە نیازی توركیا دەگەن،  س������ەرۆكی كوردستانیش بە 
حەكیم������ی خۆی  وردە وردە رای گش������تی نێودەوڵەتی 
ب������ەلای خۆیدا دەهێنێ، ك������ە دەرەنجام توركیا  جگە لە 

شەرمەزاری هیچی دیكەی بۆ نامێنێتەوە.

ئامانجی سیاسی توركیا و دونیای سەردەم



سەروتار

لە پەراوێزی هێرشە سەربازییەكەی توركیا بۆ سەر هەرێمی كوردستان

ژاپۆنی ئەمڕۆ و دوێنێ 
وەك نموونە

ئەوەی رێگە چارەی سەربازی هەڵبژێرێت ناتوانێت 
رۆڵی سوپەر پاوەری هەرێمیی بگێڕێت



ژمارە )673( 2008/2/25

25

لەوانەیە ژاپۆن 
نموونەیەكی زۆر باش بێت 
بۆ حكومەت و ژەنراڵەكانی 
سوپای توركیا، لەبەر 
ئەوەی هەردوو دەوڵەتی 
ژاپۆن و توركیا لەسەر 
بنەمای دوو شەڕی دۆڕاو 
بونیادنرانەوە، پێگەی 
توركیاش لە رووی 
جیۆپۆلیتكی جیهانەوە 
گەلێك لە پێگەی ژاپۆن 
باشترە

ئابووری توركیا بەردەوام 
هەڵئاوساوەوە و ئەو 
كۆمپانیا توركیانەش لە 
دەرەوەی توركیا كاری 
بزنس و وەبەرهێنان 
دەكەن بەردەوام لە 
حاڵەتێكی دڵەراوكێی 
دەژین، بەتایبەتی ئەو 
كۆمپانیا و سەرمایەدارانەی 
توركی كە بڕی 1-2 ملیار 
دۆلار وەبەرهێنانیان لە 
كوردستان هەیە

س������ەرەنجام نەك ه������ەر نەیتوانی درێژە بە داگی������ركاری كۆریا 
»باش������وور و باكوور« و چین بدات، بەڵكو وڵاتەكەی خۆشی 

كاولكرد.
راس������تە كارەس������اتی ناكازاكی و هیرۆش������یما دوو كارەس������اتی 
جەرگبڕی شەڕی دووەمی جیهانی بوو، بەڵام سەركێشیەكانی 
ژاپۆن نەبوایە ئەم كارەس������اتە رووینەدەدا و سەرەنجامیش ژاپۆن 

چەكی تەسلیم بوونی بۆ هاوپەیمانی ئیمزا نەدەكرد.
نموون������ەی ژاپۆنی دوێنێ پەندێكە بۆ هەموو ئەوانەی پش������ت 
لە چارس������ەرەی ئاش������تیانە دەكەن و رێگە چارەی س������ەربازی 
هەڵدەبژێرن ژاپۆن بە پەنابردن بۆ هێزی سەربازی ئەم ئاكامەی 

بەدەست هێنا:
-1 ئەو سەروەت و س������امانە مرۆییەی ئەمڕۆی ژاپۆن هەموو 

جیهانی سەرسام كردووە، بۆ شەڕ و كاولكاری بەكاردەهێنرا.
-2 س������وپاكەی ژاپۆن راس������تە توانی چین و كۆریا بەباش������وور 
و باكوورەوە داگیر بكات، بەڵام س������ەرنجام وڵاتەكەی خۆش������ی 

كاولكرد.
-3 ئ������ەو ئابوورییە بەهێزەی ئەمڕۆ ژاپۆن هەیەتی و گوزەرانی 
ژاپۆنییەكان لە ئاستی بەرزەدا پۆلێن دەكرێت، پێشتر ئەو دەستانەی 
ئەو ئابوورییەی ئەمڕۆیان دروستكرد، كرابوونە دەستێكی بێكارو 

وڵاتی دراوسێ و وڵاتانی خۆیانی پێ كاولدەكرا.
ژاپۆنی ئەمڕۆ ئەو سوپەر پاوەری جیهانی رێزی دەگرێت 

پەندێك بۆ توركیا
لەوانەی������ە ژاپ������ۆن نموونەیەكی زۆر باش بێ������ت بۆ حكومەت و 
ژەنراڵەكانی س������وپای توركیا، لەبەر ئ������ەوەی هەردوو دەوڵەتی 
ژاپۆن و توركیا لەسەر بنەمای دوو شەڕی دۆڕاو بونیادنرانەوە، 
پێگەی توركیاش ل������ە رووی جیۆپۆلیتكی جیهانەوە گەلێك لە 

پێگەی ژاپۆن باشترە.
ه������ەر ربۆیە زۆر گرنگە توركیا س������وودێكی گ������ەورە لە ژاپۆن 

وەربگرێت. بەتایبەتی كە چەند روویەكی لێكچوویان هەیە:
1- گەلانی توركیا بە هەموو پێكهاتەكانییەوە، گەلێكی ئیشكەرن 
و حەزی������ان لەوەیە خاوەنی وڵاتێكی ئاوەدان و پێش������كەوتووبن، 
هەر ئەم حەزەش وایلێك������ردون كە خەون بە ئەندامیەتی یەكێتی 
ئەوروپاوە ببینن، بەڵام لەبەر ئەوەی دەس������تەبژێری حوكمڕان و 
ژەنەراڵ س������تافەكانی توركیا، ئەم توانایەی گەلانی توركیا بۆ 

دوژمنایەتی و دەستدرێژی پەروەردە دەكەن، دەیبینی: 
أ‌- بەردەوام سوپایەكی مۆڵدراوی بێ ئیشیان دروستكردووە بەبێ 
ئەوەی هیچ هەڕەش������ەیەكی جدی لەس������ەر ئاسایشی نەتەوەیی 

توركیا هەبێت.
ب‌- وەك میدیاكان ئاماژەی پێدەكەن ئەوە چەند ساڵێكە، هێزێكی 
گەورەی سوپای توركیا كە بە 100-150 هەزار سەرباز مەزندە 
دەكرێت لەس������ەر سنووری هەرێمی كوردستانی عێراق مۆڵدراوە، 
بێگومان ئەم ژم������ارە زۆرە هەموویان لە تاكێكی بەرهەمهێنەوە 
كراون بە س������ەربازێكی بێكار، ئەگەر ئ������ەم هێزە مرۆییە لەبری 
ئەوەی لەسەر س������نوور بۆ هەڕەشەكردنی دانراون، بكرێنە هێزی 
كار و وەبەرهێنان بۆ هەرێمی كوردس������تانی عێراق، كە ئێس������تا 

پێویستی بە بونیادنانەوە هەیە، ئایا ئاكامەكەی چۆن دەبوو؟

لە جیهانی س������ەردەمدا دەوڵەتی خاوەن ش������كۆ و پێگەی بەهێز 
لەس������ەر ئاس������تی هەرێمی و جیهانی، ئەو دەوڵەتە كە بتوانێت 
لەس������ەر بنەم������ای بەرژەوەندی و ریزی هاوب������ەش و پەیوەندییە 
بازرگان������ی و ئابوورییەكان لەگەڵ دەوروبەری خۆی و جیهاندا 
بوونی خۆی بس������ەلمێنێت و هەوڵبدات دەوڵەتانی دراوس������ێی بە 
ش������ێوازی جۆراوجۆر س������وودی لێوەربگرن و بێتە دەروازەیەك بۆ 
گەشەسەندنی سەقامگیری هەرێمی و جیهانی لە سەر ئاستی 

ناوچەكە.
لە رۆژهەڵاتی ئاسیا، ژاپۆن توانیویەتی ئەو رۆڵە كاریگەرەی 
وەك س������وپەر پاوەرێكی هەرێمی پیادە بكات، ئێستا هیچ كام لە 
وڵاتانی رۆژهەڵاتی ئاسیا بە دەوڵەتی چینیشەوە ناتوانن رۆڵی 
ژاپۆن لە هاوكێش������ەی ناوچەكە و جیهان������دا فەرامۆش بكەن، 
بەڵام ژاپۆنی ئەمڕۆ نەك ژاپۆنی سەردەمانی شەڕی یەكەم و 

دووەمی جیهانی.
جیاوازی نێوان ژاپۆنی ئەمڕۆ و دوێنێ

مەبەست لە دوێنێی ژاپۆن ئەو سەردەمەیە كە ژاپۆن هەوڵیدەدا 
بە رێگەی هێزی س������ەربازی و نمایش������كردنی ماسولكەی هێز 
هەژموون و پێگەی خۆی بەس������ەر رۆژهەڵاتی ئاسیا و پاشان 
جیهان بسەپێنێت، ژاپۆن كۆریای داگیر كرد »كۆریای باكوور 
و باشووری ئەمڕۆ« هەروەها بەشێكی گەورەی چینی داگیر 
كرد، هێندە بڕوای بە چارەس������ەری س������ەربازی بۆ 
كێشەكان هەبوو، پەلاماری 
ئەمەریكاش������ی 
بەڵام  دا 

وەڵامی ئەم پرسیارە ئاسانە:
1- هەرێمی كوردستان دەبووە وەرشەیەكی كاركردن بۆ توركیا.

2- هەرێم������ی كوردس������تان دەبووە دەروازەیەك ب������ۆ بوژاندنەوەی 
ئابووری توركیا بە گش������تی و ئابووری باشووری رۆژهەڵاتی 
توركی������ا، كە خراپترین ناوچەی توركیایە، ئەمەش لەبەر ئەوەی 

دانیشتوانی ئەو ناوچانە كوردن.
3- حكومەت������ی هەرێم������ی كوردس������تان ل������ەرووی ئابووری و 
بازرگانییەوە هێندە پشتی بە توركیا دەبەست، هەتا ئەو ئاستەی 
توركی������ا دەب������ووە دەروازەی هەناردە و هێنانە ناوەوەی س������ەرجەم 
كەلوپەلەكانی كوردستان بە ناردنە دەرەوەی نەوتیش لە رێگەی 

توركیاوە.
4- كۆمەڵێك بەرژەوندی هاوبەش لەسەر ئاستی كۆمەڵایەتی، 
كەلتووری، ئابووری، بازرگانی دروست دەبوو، ئەم پەیوەندییانە 
پێویس������تیان بە بەرژەوەندی ئاسایشی هاوبەشی هەردوولا دەبوو، 
هەربۆیە نە هەرێمی كوردس������تان و نە دەوڵەتی توركیاش رازی 

نەدەبوون سنوورەكانیان ئاژاوەی تێدابێت.
5- لەس������ەر ئاس������تی جیهان و یەكێتی ئەوروپا پێگەی توركیا 
بەهێزتر دەبوو، هەروەك چۆن پێگەی دەوڵەتانی دیكەی ئەوروپا 

بەهۆی شكۆی هەرێمیانەوە لەناو یەكێتییەكە بەهێزتر بووە.
6- لەس������ەر ئاس������تی بەرژەوەن������دی هاوپەیمان������ی توركی������ا و 
كوردس������تان كە ئەمەریكایە ئ������ەم پەیوەندییە ئابوورییە بەهێزەی 
نێوان كوردس������تان و توركی������ا دەبووە هاندەرێك ب������ۆ بوژاندنەوەوە 
و رێكخس������تنەوەی سەرتاس������ەری ناوچەك������ە و هاتنی زیاتری 
سەرمایەدار و كۆمپانیاكانی ئەمەریكا، ئەمەش دەبووە سەرەتای 

وەرچەرخانێكی گەورە لە ناوچەكەدا.
دەسكەوتەكانی توركیا لە رێگەچارەی سەربازی و 

نمایشكردنی ماسولكەی هێز
چاودێرانی بارودۆخی توركیا و رۆژهەڵاتی ناوەڕاست، هەندێك 
جار بە گومانەوە س������ەیری ئەو دەكەن ك������ە توركیا لە كاتێكدا 
دەیەوێ������ت ئەندامی یەكێت������ی ئەوروپا و ناتۆ بێ������ت و هەروەها 
هاوپەیمانی س������تراتیژی ئەمەریكاش بێ������ت، بەڵام رەفتارەكانی 
بەوجۆرە بێت كە ئەو بیركردنەوە و رەفتارانە ئەم دەس������كەوتانەی 

بۆ توركیا لێ كەوتۆتەوە.
1- توركیا بە مۆڵدانی ژمارەیەكی زۆری س������ەرباز و هەوڵدان 
بۆ دروس������تكردنی هەڕەشەی دەرەكی، كێشە ناوخۆییەكانی بێ 

چارەس������ەر هێش������تۆتەوە، ئەمەش بۆتە ه������ۆكاری ئەوەی جۆرە 
ناس������ەقامگیرییەكی بەردەوام لە توركیادا هەبێت، ئەمەش بۆتە 

ئاستەنگی سەرەكی ناسنامەی بەئەوروپابوونی توركیا.
2- ئاب������ووری توركیا ب������ەردەوام هەڵئاوس������اوەوە و ئەو كۆمپانیا 
توركیانەش لە دەرەوەی توركیا كاری بزنس و وەبەرهێنان دەكەن 
»وەك رۆژنامەنووس و بزنس������مان ئیلنۆ چەڤیك چەندین جار بە 
ك������وردی ئەمەی لە گوڵان و ب������ە ئینگلیزی لە نێو ئەنەتۆلیان 
نووسیوە«، بەردەوام لە حاڵەتێكی دڵەراوكێی دەژین، بەتایبەتی 
ئەو كۆمپانیا و س������ەرمایەدارانەی توركی كە بڕی 1-2 ملیار 
دۆلار وەبەرهێنانیان لە كوردس������تان هەیە، هەموو كات ترس������ی 
ئەوەیان هەیە كە بارگرژی سیاسی كاریگەری لەسەر كارەكانیان 

هەبێت.
3- ئێستا توركیا كە ناتوانێت بنەماكانی دیموكراسی و مافەكانی 
م������رۆڤ جێبەجێ بكات، یەكێت������ی ئەوروپا بە دوژمنی خۆی 
دەزانێت، لەكاتێكدا ئەگ������ەر توركیا بنەماكانی یەكێتی ئەوروپا 
جێبەجێ بكات، هیچی لە فەرەنسا و ئەلمانیا و بەریتانیا كەمتر 

نییە، كە سێ دەوڵەتە گەورەكەی یەكێتی ئەوروپان.
4- لەسەر ئاس������تی رۆژهەڵاتی ناوەڕاس������ت توركیا بێجگە لە 
ئیسرائیل هەموو دەوڵەتانی ناوچەكە بە دوژمنی خۆی دەزانێت 
وەك: سوریا، ئێران، ئەردەن، هەرێمی كوردستان، عێراق، میسر.

لە كاتێكدا توركیا میراتگری مەدی ئیمپراتۆریەتی عوسمانییە 
خاوەنی كولتورێكە لەو وڵاتانە، دەبوایە ئێستا توركیا وەك چۆن 
ئیس������پانیا دەروازەی یەكێتی ئەوروپای������ە بۆ ئەمەریكای لاتین، 
بەهەمان ش������ێوە توركیاش دەروازەی یەكێت������ی ئەوروپا بوایە بۆ 
س������ەرجەم دەوڵەتانی ناو چوارچێوەی ئیمپراتۆریەتی عوسمانی 

كۆن.
5- لەب������ەر ئەوەی توركیا نەیتوانیوە لەس������ەر ئاس������تی ناوخۆ 
دەوڵەتێكی س������ەركەوتووی هەبێت لەس������ەر ئاس������تی ناوچەكە 
رەنگدانەوەیەك������ی س������لبی هەیە، توركیا بە حیس������اب زیاتر لە 
50 س������اڵە ئەندامی ناتۆیە و گەورەترین دەوڵەتی رۆژهەڵاتی 
ناوەڕاس������تە، تا ئێس������تا بۆ هیچ پرۆسەیەكی سیاسی ناوچەكە 
بانگهێش������ت نەكراوە، بەتایبەتی بۆ پرۆس������ەی ئاش������تی نێوان 
عەرەب- ئیسرائیل، لەكاتێكدا توركیا تەنیا دەوڵەتی ئیسلامی 
گەورەی غەیرە عەرەبە لەگەڵ عەرەب و ئیس������رائیل پەیوەندی 

هەیە.

دەبوایە ئێستا توركیا وەك 
چۆن ئیسپانیا دەروازەی 
یەكێتی ئەوروپایە بۆ 

ئەمەریكای لاتین، بەهەمان 
شێوە توركیاش دەروازەی 

یەكێتی ئەوروپا بوایە بۆ 
سەرجەم دەوڵەتانی ناو 

چوارچێوەی ئیمپراتۆریەتی 
عوسمانی كۆن

ژاپۆن لە رۆژهەڵاتی ئاسیا
ل������ە بەرامبەردا ئەگەر س������ەیری رۆڵی ژاپۆن بكەین لەس������ەر 
ئاس������تی هەرێمی واتە دەوڵەتانی ئاسیان یان دەوڵەتانی ئاسیای 
رۆژهەڵات دەبینین، رۆڵی ژاپۆن لەس������ەر سیاس������ەتی هەرێمی 
دەوڵەتانی رۆژهەڵاتی ئاس������یا هێندە كاریگ������ەرە هەربۆ نموونە 
تایوان كە هاوشێوەی هەرێمی كوردستان بارێكی تایبەتی هەیە، 
بۆ یەكلایكردنەوەی كێش������ەكان لەگ������ەڵ پەكین هانا بۆ تۆكیۆ 
دەبات، هەروەها لەسەر ئاستی چارەس������ەركردنی هەڕەشەكانی 
كۆریای باك������وور ئەمەریكا ناتوانێت رۆڵ������ی ژاپۆن لەبەرچاو 
نەگرێ������ت و لەهەموو ئەو كۆبوونەوانەی كە بۆ داماڵینی چەكە 
نێوكلیارییەكانی كۆریای باك������وور رێكدەخرێت، ژاپۆن یەكێكە 
لەو دەوڵەتانەی ئامادەبوونی هەیە و هەڵوێستەكانیشی بەڕێزەوە 

لەبەرچاو دەگیرێت.
ئەم پێگە هەرێمیەی ژاپۆن، لەس������ەر ئاستی رۆژهەڵاتی ئاسیا 
یەكەمجار ژاپۆنی كردە س������وپەر پ������اوەری هەرێمی و دواتریش 
لەسەر ئاس������تی جیهان بەتایبەتی دەوڵەتانی پیشەسازی گەورە 
G7 ئەو دەوڵەتەی كە نەخش������ەی سیاس������ەتی ئابووری جیهان 

دادەڕێژێت.
بۆچی دەوڵەتانی ئاسیای رۆژهەڵات رێزی ژاپۆن دەگرن

دەوڵەتی چین، كە گەورەتری������ن دەوڵەتی جیهانە لەرووی 
ژم������ارەی دانیش������توانەوە و یەكێك������ە لە پێن������ج ئەندامە 
هەمیشەییەكەی ئەنجومەنی ئاسایش و مێژوویەكی شەڕو 
خوێن������اوی لەگەڵ ژاپۆندا هەیە و ئێس������تاش هەندێك لە 
هاووڵاتیانی ژاپۆنی و چینی لەس������ەر ئەو رابردووە چاو 
لەیەكتری سووردەكەنەوە و هەوڵدەدەن پەیوەندییەكانی نێوان 
چی������ن و ژاپۆن ئاڵۆز بكەن »وەك ئەو كتێبانەی لەم چەند 
ساڵەی دوایی كە لە ژاپۆن چاپكران هاووڵاتییانی چینی 
نیگەران كرد«. بەڵام لەبەر ئەوەی سیستەمی حوكمڕانی 
ژاپۆن ئامانجی بەرەو پێشەوە بردن و گەشەسەندنی ژاپۆن 
و ناوچەكەی������ە، دەبینین كۆماری چی������ن رێزی دەوڵەتی 
ئێس������تای ژاپۆن دەگرێت و تەنانەت كە ژاپۆن پشتگیری 
لە تای������وان دەكات بۆ ئەوەی نەگەڕێت������ەوە بۆ چین هیچ 

ئاژاوەیەك دروست نابێت.
ئێس������تا پڵنگەكان������ی رۆژهەڵات������ی ئاس������یا، ل������ە رووی 
گەشەسەندنی ئابوورییەوە هەموو جیهانی سەرسام كردووە، 

گواس������تنەوەی ئەزموونی ژاپۆن بۆ ئەو وڵاتانە، ژاپۆن بە 
ناردنی كۆمپانیا و سەرمایەدارەكانی بۆ ئەو وڵاتانە، ئەو 
وڵاتانەی كردووە بە بەش������ێك لە ئیمپراتۆریەتی ئابووری، 
ئ������ەم وڵاتانە هەر ئ������ەو وڵاتانە بوون ك������ە ئامادەبوون بە 
ملیۆنەها كەس������یان لێ بكوژرێت ب������ە مەرجێك ژاپۆن لە 
وڵاتەكانیاندا نەبێت، كەچی ئێستا ئامادەن هەموو هەوڵێك 
بدەن بۆ ئەوەی كۆمپانیا و سەرمایەگوزارەكانی ژاپۆن لە 

وڵاتەكەیاندا بمێنێتەوە.
كەواتە ئەگەر لەم راستەوە سەیری رەفتاری توركیا لەسەر ئاستی 
هەرێمی و جیهان بكەین، راس������تە هەرێمی كوردستان یان سوریا 
ناتوانن لە ئاستی هەڕەشە و دەستدرێژییەكانی توركیا بەرامبەر 
بن، راستە س������وپای توركیا دەتوانێت چەند پردێكی پەڕینەوەی 
هاووڵاتییان تێكبدات، كە هەر ئەندازیارانی خۆماڵی كوردستان 
دروس������تیان ك������ردووە »وەك بۆ ئەم راپۆرتە تیم������ی ئەندازیاری 
بەڕێوەبەرایەتی رێگاوبانی پارێزگای دهۆك پێی راگەیاندین« 
ئەو پردانە لە ماوەی كەمت������ر لە مانگێك چاكدەكرێتەوە، بەڵام 
پردی متمانەی نێوان توركیا و هەرێمی كوردس������تان بەئاسانی 

چاكناكرێتەوە.
بۆ هەڵسەنگاندنی زیاتری ئەم پرسە لە سەر ئاستی چاودێرانی 

نێودەوڵەتی، گوڵان پەیوەندی بەم بەڕێزانە كرد:
1- د.محەمەد نوردەین، پسپۆر و تایبەتمەندی دۆسێی توركیا 

لەسەر ئاستی رۆژهەڵاتی ناوەڕاست.
2- پرۆفیس������ۆر هنری باركی، پس������پۆرو تایبەتمەندی دۆسێی 

توركیا لەسەر ئاستی ئەمەریكا و جیهان
3- رۆژنامەنووس داڤید ئیگتاتۆس، ستوون نووسی بەناوبانگی 
واشنتۆن پۆست و چاودێری سیاسی لەسەر بارودۆخی عێراق و 

توركیا و رۆژهەڵاتی ناوەڕاست.
بۆ هەڵس������ەنگاندنی ئەو زیانانەش، كە لە ئاكامی هێرشەكەی 
توركیا بەهەرێمی كوردس������تان كەوتوون، گوڵان پەیوەندی كرد 

بەم بەڕێزانەوە:
1- تەمەر رەمەزان، پارێزگاری دهۆك.

2- عومەر ئیبراهیم،  بەڕێوەبەری گشتی رێگاوبان لە وەزارەتی 
ئاوەدانكردنەوەی حكومەتی هەرێمی كوردستان

3- ئەندازیار دێوالی، بەڕێوەبەری چاككردنەوەی پرد و رێگاوبان 
لە بەڕێوەبەرایەتی رێگاوبانی دهۆك.

توركیا بە حیساب زیاتر 
لە 50 ساڵە ئەندامی 
ناتۆیە و گەورەترین 
دەوڵەتی رۆژهەڵاتی 
ناوەڕاستە، تا ئێستا بۆ 
هیچ پرۆسەیەكی سیاسی 
ناوچەكە بانگهێشت 
نەكراوە، بەتایبەتی بۆ 
پرۆسەی ئاشتی نێوان 
عەرەب- ئیسرائیل، 
لەكاتێكدا توركیا تەنیا 
دەوڵەتی ئیسلامی گەورەی 
غەیرە عەرەبە لەگەڵ 
عەرەب و ئیسرائیل 
پەیوەندی هەیە

د. محەمەد نورەدین پسپۆڕ لەسەر دۆسێی 

توركیا بۆ گوڵان:

مەبەستی توركیا 
لەم ئۆپەراسیۆنە 
تەنیا پەكەكە نییە

 د. محەمەد نورەدین 
یەكێكە لەو ئەكادیمیانەی 
كە پسپۆر و تایبەتمەندە 
لەسەر دۆسێی توركیا و 
بەردەوام وتارەكانی لەسەر 

كێشەكانی كورد و توركیا لە 
رۆژنامەكانی لوبنان و كەنداو 

و لەندەن بڵاو دەكاتەوە.
د. محەمەد نورەدین پسپۆڕە 

لە مێژووی دەوڵەتی 
عوسمانی و دەوڵەتی كەمالی 

توركیا و هەروەها  لەسەر 
رەوشی ئێستای توركیا 

لەگەڵ یەكێتی ئەوروپا و 
هەڕەشە و دەستدرێژییەكانی 
بۆ سەر هەرێمی كوردستان.
گوڵان كە بەردەوام لەسەر 

كێشەكانی توركیا و هەرێمی 
كوردستان پەیوەندی پێوە 
دەكات، ئەمجارەش دوای 

هێرشی زەمینیەكەی توركیا 
بۆ سەر هەرێمی كوردستان 
پەیوەندی بە د. محەمەد 

نورەدین كرد و بەرێزی 
بەمجۆرە بۆ چوونەكانی 

خۆی بۆ گوڵان خستەڕوو.  

ئەو هێرشە زەمینییەی توركیا بۆسەر كوردستان بەرەنجامی 
رێككەوتنی ئەردۆگانە لەگەڵ بوش

* سووپای توركی دەستی كرد بە هێرش كردن بۆ سەر خاكی هەرێمی 
كورردستانی عێراق، ئەویش بە بیانۆی PKKە. ئایا بەڕێزت تێڕوانینت 
چییە بەرامبەر بەم هێرشە سەربازییەی كە لەسەر هەرێمی كوردستانی 

عێراق كراوە؟
- سەرەتا، بڕوا ناكەم ئەم پڕۆسەیە رووداوێكی كتوپڕ و نوێ بێت، بەڵكو 
لەسەر رێچكەی ئاسایی خۆی رۆیشتووەو پڕۆسەیەكە كە لە كۆتاییەكانی 
ساڵی رابردووەوە دەستی پێ كردووە. ئەویش لەدوای رێككەوتنێك لەنێوانی 
سەرۆكی حكومەتی توركیا، رەجەب تەیب ئەردۆگان لەگەڵ سەرۆكی 
ویلایەتە یەكگرتووەكانی ئەمەریكا جۆرج بۆش. بەڵام جیاوازییەكەی 
ئەم پڕۆسەیە ئەوەیە كە پڕۆسەیەكی زەمینییە، لەبەر ئەوەی پڕۆسەكانی 
پێشوو هێرشی ئاسمانی بوونە. بەڕای من، مەبەستی سەرەكی لەدواوەی 
ئەم پڕۆس������ەیە بریتییە لە دانانی PKK لەژێر فشارێكی بەردەوام بۆ 
ئەوەی هیچ مەجالێكیان بۆ نەمێنێتەوە بۆ هەناسەكێشان. لەبەر ئەوەی، 
هەموو ساڵێك و لەم كاتانەدا، لەگەڵ كۆتایی وەرزی زستان و هاتنی 
وەرزی بەهار، چەكدارەكانی PKK چالاك دەبنەوەو دەس������ت دەكەن بە 

ئەنجامدانی هێرشەكانییان لەدژی حكومەتی توركیا.
ژەنراڵەكان و حكومەتی توركیا رێككەوتوون كە 

كاروبارەسەربازییەكان بۆ سوپا بەجێبهێڵرێت
* هەموو س������ەركردە سیاسییەكانی عێراق، تەنانەت لە كوردستانیش، 
هەموویان بانگێش������تی توركیا دەكەن ب������ۆ دۆزینەوەی رێگاچارەیەكی 
ئاش������تییانە بۆ چارەس������ەركردنی كێش������ەكان، نەك بە رێگاچارەیەكی 
سەربازی. بەڵام جەنەڕاڵە توركەكان جەخت دەكەنەوە لەسەر بەكارهێنانی 
ئۆپەڕاس������یۆنی س������ەربازی. ئایا، بەڕای تۆ، بۆ چی توركیا جەخت 
دەكاتەوە لەسەر بەكارهێنانی رێگاچارەی سەربازی بۆ چارەسەركردنی 

كێشەكان؟
- بێ گومان ئەوە شتێكی ئاشكرایەو هەموومان دەزانین كە لەناو توركیا 
جۆرە دابەش������بوونێك هەیە لە بیروڕا لەسەر چۆنییەتی چارەسەركردنی 
كێش������ەی پارتی كرێكارانی كوردستان و پرس������ی كورد بەشێوەیەكی 
گش������تی. كاتێك حكومەتی توركیا ناڕازی بوو لەس������ەر ئەنجامدانی 
هەر هەڵوێستێكی سەربازی لەدژی هەرێمی كوردستانی عێراق، سوپا 
فشاری دەخستە سەر حكومەت بۆ ئەنجامدانی ئۆپەڕاسیۆنی سەربازی. 
بەڕای من، ئێس������تا هەردوو لایەن گەیشتوونەتە جۆرە رێككەوتنێكی 
مامناوەندی، كە بریتییە لە بەجێهێشتنی كاروبارە سەربازییەكان بۆ سوپا. 
بەڵام بە سەرپەرش������تیی ویلایەتە یەكگرتووەكانی ئەمەریكا، كە دەبێت 
ئۆپەڕاسیۆنەكانیان سنووردار بێت. لەگەڵ بەردەوامبوونی حكومەتی 
توركیا لەس������ەر رۆیش������تن لەگەڵ حكومەتی هەرێمی كوردس������تانی 
عێ������راق. بۆیە، وابزانم هەمان ئەو مەبەس������تەیە كە لە روودانە، ئەویش 
دوای ئەو بانگێشتەی كە سەرۆك كۆماری عێراق وەریگرتووە لە هاوتا 
توركییەكەی بۆ ئەنجامدانی س������ەردانێك بۆ توركیا، بەڕای من ئەوە 

گرنگترین هەنگاوە.
مەبەستی سەرەكیی توركیا لە ئەنجامدانی ئەم ئۆپەڕاسیۆنە 
سەربازییانە بەتەنها پەكەكە نییە بەڵكو هەوڵدانە بۆ 

گەڕانەوەی توركیا بۆ نێو بازنەی پێشهاتە سیاسییەكانی عێراق
* ئێستا جۆرە تێگەیشتنێك لەنێوانی حكومەتی هەرێمی كوردستان و 
حكومەتی عێراق لەسەر دۆزینەوەی رێگاچارەیەك بۆ چارەسەركردنی 
كێش������ەی ش������اری كەركووك دروس������ت بووە. ئایا هۆكارەكان چین كە 



ژمارە )673( 2008/2/25

29
بەتایبەتی لەم كاتانەدا حكومەتی توركیا دەستی كرد بە ئەنجامدانی 
پڕۆسە سەربازییەكانی؟ ئایا هیچ پەیوەندییەكی هەیە لەگەڵ جێبەجێ 
كردنی ماددەی 140و گەڕاندنەوەی شاری كەركووك بۆ سەر هەرێمی 

كوردستان؟
- ئەگەر ئۆپەڕاس������یۆنە س������ەربازییەكانی توركیا هەر چ شێوەیەكی 
وەرگرتبێت، گەر ئاسمانی بێت، یان زەمینیی، یان هەر چ شێوەیەكی 
تر، بە رای من، تەنها پارتی كرێكارانی كوردستانی نەكردووەتە ئامانج. 
 PKK بەڵكو، جەنەڕاڵە توركەكان، زۆر جار ئاشكرایان كردووەتەوە كە
مایەی كۆنتڕۆڵ كردنەو دەتوانن بیخەنە ژێر كۆنتڕۆڵی سەربازییەوە. 
ب������ەڵام گەورەترین گرفتی توركیاو جەنەڕاڵەكانی بریتییە لە هەبوونی 
كیانێكی كوردی لە باكووری عێراق. روون و ئاش������كرایە كە مەبەستی 
سەرەكیی توركیا لە ئەنجامدانی ئەم ئۆپەڕاسیۆنە سەربازییانە بریتییە لە 
گەڕانەوەی بۆ نێو بازنەی پێشهاتە سیاسییەكانی عێراق، لەبەر ئەوەی 
لەدوای رووخانی رژێمی پێشوو و داگیركردنی ویلایەتە یەكگرتووەكانی 
ئەمەریكا بۆ عێراق و دەرچوونی توركیا لە بازنەی پێشهاتە سیاسییەكانی 
عێراق، ئەمڕۆ توركیا دەیەوێت بەڕێگاچارەی س������ەربازی و لەڕێگای 
بەكارهێنانی هێز دووبارە خۆی بس������ەپێنێت بەسەر رووداو پێشكەوتنە 
سیاسییەكانی ناوچەكە. هەروەها بۆ ئەوەی خۆی بسەلمێنێت بەرامبەر 
بە كوردەكانی عێراق كە بوونیان هەیە لە ناوچەكەو پێویستە حیسابیان بۆ 

بكرێت و رەچاوی بەرژەوەندییەكانیان بكرێت لە ناوچەكە.
ڕەزامەندیی ئەمەریكا لەسەر دەستێوەردانی سەربازی لە توركیا، 
لە پەیمانێك سەری هەڵدوە كە توركیا پەیمانی بە ئەمەریكا 

داوە لە ئایندەدا بەشێوەیەك دان دەنێت بە شەرعییەتی حكومەتی 
هەرێمی كوردستاندا

* بە پێی بڕیاری ئەنجوومەنی ئاسایشی نێودەوڵەتی، ئەمڕۆ عێراق 
وڵاتێكی داگیركراوە و لەژێر دەس������ەڵاتی ویلایەت������ە یەكگرتووەكانی 
ئەمەریكایە. ئایا، هۆكارەكان چین كە ویلایەتە یەكگرتووەكانی ئەمەریكا 
رەزامەند بووە لەسەر هێرشە سەربازییەكانی حكومەتی توركیا بۆ سەر 
هەرێمی كوردس������تانی عێراق؟ ئایا ئەم������ە مانای ئەوە دەگەیەنێت كە 

ویلایەتە یەكگرتووەكانی ئەمەریكا دووبارە پشت لە كوردەكان بكات؟
- نەخێر من بەو ش������ێوەیە بیر ناكەمەوە. لەبەر ئەوەی هەر لەس������ەرەتای 
بڕیارەكەی ویلایەتە یەكگرتووەكانی ئەمەریكا بۆ داگیركردنی عێراق. 
كوردەكان دۆستی سەرەكی بوون كە ویلایەتە یەكگرتووەكانی ئەمەریكا 
پشتی پێی دەبەستی لە پڕۆس������ەی داگیركردنەكە. بۆیە، سەبارەت بە 
رەزامەندیی ویلایەتە یەكگرتووەكانی ئەمەریكا لەس������ەر دەستێوەردانی 
سەربازی لە لایەنی توركیاوە لە كاروبارەكانی عێراق، لە پەیمانێك سەری 
هەڵ������داوە لە لایەنی توركیاوە بۆ ویلایەتە یەكگرتووەكانی ئەمەریكا كە 
بەشێوەیەك دان دەنێت بە شەرعییەتی حكومەتی هەرێمی كوردستان، ئەمە 
لە لایەنێكەوە، كە پرسیارێكە سەرجەم توركیای گرتۆتەوە و هەموویان ئەو 
هزرەیان هەیە. لە لایەنێكی ترەوە، هەندێ لایەن بڕوایان وایە كە ویلایەتە 
یەكگرتووەكانی ئەمەریكا باجی ئەو رەزامەندییە وەردەگرێت، بە ناردنی 
هێزی سەربازیی توركیا بۆ ئەفغانستان، مەبەست لە ناردنی هێزە كانی 
توركیا لە چواچێ������وەی هێزەكانی پەیمانی ناتۆدا، بە تایبەتی لەدوای 

ناڕەزایی وڵاتە بەشداربووەكان لەو ناوچەیە بۆ ناردنی هێزی زیاتر.
لەبەر ئەوەی توركیا نكۆڵی لەبوونی كورد دەكات

لەم ئۆپەراسیۆنەشدا سەركەوتوو بیت هەر دەگەرێتەوە خاڵی سفر
* دوایین پرس������یارمان پەیوەستە بە پرسی كورد لە توركیا. حكومەتی 
توركیاو جەنەڕاڵەكانی بەردەوامن لە هەوڵدان بۆ لاوازكردنی رۆڵی كورد 

لە توركیا. ئەویش بە بیانۆی پرسی PKKە. ئەمڕۆ DTP پارتێكی 
كوردییە لە پەرلەمان و مۆڵەت������ی وەرگرتووە، هەروەها رۆڵی هەیە لە 
پەرلەمان������ی توركیا. ئایا حكومەتی توركی������او ئیدارەی ئەردۆگان چ 
مەبەس������تێكی هەیە لە تواندنەوەی رۆڵ������ی كورد لە توركیا بە بیانۆی 

PKK؟
- توركیا بەردەوامە لە بەكارهێنانی گەمە ئاس������اییە پێش������ووەكەی، 
ئەوی������ش جووداكردن������ەوەی پارتی كرێكارانی كوردس������تان لە بنەما 
جەماوەرییەكەی لەنێ������و هاووڵاتییە كوردەكان������ی توركیا. هەروەها 
بەردەوامن لەس������ەر باس������كردنی ئەوەی كە جۆرە جیاوازییەك هەیە 
لەنێوان������ی ئەو میتودەی كە PKK پەی������ڕەوی دەكات، بێ گومان 
ئەویش بە پێی لێدوانە فەرمییەكان������ی حكومەتی توركیا، لەگەڵ 
تێڕوانینی كوردەكانی توركیا كە پشتگیری دەكەن لە پارتی عەدالەت 
و گەش������ەپێدان. لێرە پرس������یارێك دێتە پێش������ەوە، گەر بێت و توركیا 
سەركەوتوو بێت لە لەناوبردنی هەموو چەكدارەكانی پارتی كرێكارانی 
كوردستان و بنبڕكردنی هەموو بنكەكانیان لە هەرێمی كوردستانی 
عێ������راق و چیاكانی قەندیل، ئایا هەن������گاوی دواتری چی دەبێت؟ 
بەڕای من، دوای ئەوە، دووبارە دەگەڕێتەوە خاڵی سفر. لەبەر ئەوەی 
كێشەی كورد كەوتووەتە ناو چوارچێوەی خاكی توركیاو حكومەتی 
توركیا هەردەم ناڕازییە لەسەر نكۆڵی كردن لەسەر هەبوونی نەتەوەیەك 
كە ناوی نەتەوەی كوردە لە ناو خاكی توركیا، كە نەتەوەیەكە خاوەن 
مافی رۆش������نبیری و كەلتووری و لایەنەكانی ت������ر لە مافەكانی 
كوردەكان. بۆیە، پێویستە ئەنقەڕە واز بێنێت لەم سیاسەتەی ئێستای 
لە نكۆڵی كردن، كە نزیكەی 80 س������اڵە لەدژی كوردەكان پەیڕەوی 
دەكات لەپێناوی سەقامگیریی سیاسی و كۆمەڵایەتی لە وڵاتەكە.

ئەگەر ئۆپەراسیۆنەكە سنووردار بێت
لەوانەیە هەرێمی كوردستان تێگەیشتنێكی هەبێت

بەڵام ئەگەر سنووردارنەبیت ئەوا تێگەیشتنیش نامێنێت
* بەڕێزت وەكو پسپۆرێك لەسەر كاروبارەكانی توركیا، ئایا كوردەكانی 
عێراق چ رێگایەك بگرنە بەر بۆ مامەڵەكردن لەگەڵ هەڕەشەكانی 
توركیا؟ ئایا، ئەگەرێك هەیە بۆ داگیرس������اندنی جەنگ لەنێوانی 
سوپای توركی و پێشمەرگەی كوردستان؟ باری ئەمڕۆی هەرێمی 

كوردستانی عێراق چۆن دەبینیت؟
- بەڕای من، گەر بێت و ئۆپەڕاس������یۆنە س������ەربازییەكەی سووپای 
توركیا سنووردار بێت و تەنها چەند ناوچەیەكی جوگرافی بگرێتەوەو 
لەچوارچێ������وەی ماوەیەكی كاتی دیاریكراو بێ������ت، هەروەها زۆر بە 
قووڵایی خاكی هەرێمی كوردستان نەڕوات، ئەوە لەوانەیە كوردەكانی 
هەرێمی كوردستان جۆرە تێگەیش������تنێكیان بۆ درووست بێت لەسەر 
بارەك������ە. بەڵام، گەر بە پێچەوانەوە بێت، ئ������ەوە بڕواناكەم بارەكە لە 
بازنەی تێگەیش������تن بمێنێتەوەو لە چوارچێوەی ئاشتی و تێگەیشتن 
دەردەچێت. بێ گومان ئەو كاتە جەنگ و پێكدادان درووست دەبێت. 
بەڵام بێ گومان ئەو ش������تەش روونادات، لەبەر ئەوەی چەند رێساو 
بنەمایەك هەیە، پێش هەموو شتێك، ئۆپۆزیسیۆنی عێراقی و كوردی 
هەیە كە هەرگیز رێگا نادەن بەم جۆرە دەستێوەردانە لە قووڵایی خاكی 
عێراق و خاكی هەرێمی كوردس������تان. سەرەڕای سیاسەتی ویلایەتە 
یەكگرتووەكانی ئەمەریكا كە هەرگیز رێگا نادات بە درووست بوونی 
ئەم جۆرە دەس������تێوەردانانە لە قووڵایی خاكی هەرێمی كوردستانی 

عێراق لە لایەنی سووپاو هێزەكانی توركیا.

ئەم هێرشە زەمینیەی 
توركیا بۆ سەر كوردستان 
بەرەنجامی رێككەوتنی 
ئەردۆگانە لەگەڵ بوش

هەموو هەوڵی توركیا بۆ 
ئەوەیە بگەڕێتەوە ناو 
پێشهاتە سیاسیەكانی 
عێراق

پێویستە ئەنقەڕە واز 
بێنێت لەم سیاسەتەی 
ئێستای لە نكۆڵی كردن، 
كە نزیكەی 80 ساڵە لەدژی 
كوردەكان پەیڕەوی دەكات 
لەپێناوی سەقامگیریی 
سیاسی و كۆمەڵایەتی لە 
وڵاتەكە

ئەمەریكا هەرگیز رێگا 
نادات بە درووست بوونی 
ئەم جۆرە دەستێوەردانانە 
لە قووڵایی خاكی هەرێمی 
كوردستانی عێراق لە لایەن 
سوپاو هێزەكانی توركیا

پرۆفیسۆر هنری-جی- باركی شرۆڤەكارو چاودێری توركیا لە ئەمەریكا بۆ گوڵان:

پرسی كورد لە توركیا زۆر لە پەكەكە گەورەترەو 
بە سنووربەزاندنیش كێشە ناوخۆییەكانی توركیا 

چارەسەر ناكرێن
 پرۆفیسۆر هنری باركی كە لەسەر ئاستی ئەمەریكا بە یەكێك لە تۆژەرە بەناوبانگەكانی دۆسێی توركیا دادەنرێت، خاوەنی 
 CIA چەندین كتێبە لەسەر توركیاو كێشەی كورد لە توركیاو لە ساڵی«1998« لەگەڵ گراهام فۆلەری كۆنە ئەفسەری
 the Turkeys كتێبێكیان بە هاوبەشی لەسەر مەسەلەی كوردی توركیا نووسیووە، بەناوی مەسەلەی كوردی توركیا

Kurdish queslion
 Reluctank Neighbor: Turkeys Role in the هەروەها لە ساڵی 1996 كتێبێكی دیكەی بە ناونیشانی

Middle east
پرۆفیسۆر باركی، بەردەوام بۆچوون و بەدواداچوونی خۆی لەسەر توركیا لە رۆژنامەو گۆڤارە بەناوبانگەكانی ئەمەریكاە 

بڵاودەكاتەوە، سەبارەت بەم هێرشە زەمینییەی توركیا بۆ سەر هەرێمی كوردستان پرۆفیسۆر هنری باركی بەمجۆرە بۆ گوڵان 
هاتە ئاخاوتن.  

لەم بارودۆخەدا حكوومەتی 
عێراق هیچی پێناكرێت، 

تەنها ئەوەندە نەبێت 
رەخنە لە توركیا بگرێت

توركیا وتووێژكردنی 
لەگەڵ حكوومەتی هەرێمی 

كوردستان بۆ چارەسەری 
ئەم كێشەیە بە داننان 
بە حكوومەتی هەرێمی 

كوردستان دەزانێت

لە كۆتاییدا هەردەبێت 
توركیا ئەم كێشەیە بە 

رێگەچارەی ئاشتی چارەسەر 
بكات

لەبەر ئەوەی هەلومەرجەكە گونجاو نییە

ئۆپەراسیۆنەكە سنووردار دەبێت
*تێڕوانینی ئێوە چییە لەس������ەر س������نووربەزاندن و هێرشی 
زەمین������ی س������وپای توركی������ا بۆ س������ەر خاك������ی هەرێمی 

كوردستان؟
من پێموانییە ئۆپەراس������یۆنێكی بەربڵاو بێت بە چەشنێك 
ژمارەیەكی گەورەی س������وپای توركیا بێتە قوڵاییەوە لەبەر 
ئەوەی هەلومەرجەكە بۆ هێرش������ێكی بەرف������راوان گونجاو 

نییە.
ئەمەریكا خوازیارە توركیا بە رەوتێكی خێرا
ئۆپەراسیۆنەكەی ئەنجام بدات و بكشێتەوە

*پێش������بینی دەكەیت هەڵوێس������تی وڵات������ە یەكگرتوەكانی 
ئەمەریكا چی دەبێت؟

-من پێ������م وایە وڵاتە یەكگرتوەكان������ی ئەمەریكا خوازیارە 
توركیا بە رەوتێكی خێرا ئۆپەراس������یۆنەكەی ئەنجام بدات 
و بكش������ێتەوە. واتە ئۆپەراسیۆنێكی كورتخایەن بێت و زۆر 

درێژە نەكێشێت.
توركیا بە بیانووی پەكەكە

سنووری بەزاندووە
*بە پێ������ی بڕی������اری ئەنجوومەن������ی ئاسایش������ی نەتەوە 
یەكگرتووەكان، ئەمەریكا بەرپرسە لە سەقامگیری عێراق، 
هێرش و س������نووربەزاندنی سەربازی توركیاش دەبێتە هۆی 
شڵەژاندنی س������ەقامگیری هەرێمی كوردس������تان، پێتوایە 
ئەمەریكا بەردەوام دەبێت لەس������ەر درێژەپێدانی هەڵوێستی 

بێدەنگی لە ئاست توركیادا؟
- لێرەدا دوو لێكدانەوە هەیە بۆ یاس������ای نێودەوڵەتی، لەبەر 
ئەوەی، ئەوەی ئێوە دەیڵێن شتێكی راست و دروستە، لەلایەكی 
دیكەشەوە توركیا پێیوایە بەپێی یاسای نێودەوڵەتی مافی 
بەرگری لە خۆكردن و كاردانەوەی هەیە. لەبەر ئەوەی گەر 
پەكەكە لە باكووری عێراقدا نەبووایە توركیا مافی ئەوەی 

نەدەبوو هێرش بكات و سنوور ببەزێنێت.
پرسی كورد زۆر لە پەكەكە گەورەترە

بەسنووربەزاندن كێشەكانی ناوخۆی توركیا 
چارەسەرناكرێن

* نزیكەی بیس������ت ملیۆن كورد ل������ە توركیادا دەژین، ئایا 
پێتوایە لەناوبردنی پەكەكە لەلای������ەن توركیاوە دەبێتەهۆی 

چارەسەركردنی پرسی كورد لە توركیادا؟
- بە دڵنیاییەوە نەخێر، پرسی كورد زۆر لە پەكەكە گەورەترە. 
هەروەها بە تەنیا بوونی پەكەكە لە باكووری عێراقدا تەنها 
كێشەی توركیا نییە، بەڵكو ئەوە تەنها بەشێكی كێشەكەیە. 
توركەكان ناتوانن بەهۆی س������نووربەزاندنەوە كێش������ەی ناو 

وڵاتەكەی خۆیان چارەسەر بكەن.

حكوومەتی عێراق هیچی پێناكرێت
تەنها دەتوانێت رەخنە بگرێت

*ئایا هەڵوێستی حكوومەتی ناوەندی چی دەبێت لە ئاست 
ئەو سنووربەزاندن و هێرشە سەربازییەدا؟

- حكوومەت������ی عێراقی رەخنە ل������ەو بڕیارەی حكوومەتی 
توركیا دەگرێت لەبەر ئەوەی نایەوێت ئەمە ببێتە پێشینەیەك 
بۆ وڵاتانی دیكە بۆ ئەوەی هەمان هەڵوێس������ت بگرنەبەر. 
بەڵام لە راستیدا حكومەتی ناوەندی ئامادەبوونێكی زۆری 
لەو ناوچەیەدا نییە لەبەر ئەوە كارێكی زۆری لە دەس������ت 
نایەت. لەبەر ئەوە تەنها دەتوانێت رەخنە بگرێت و من نازانم 
ئایا بەڕێز تاڵەبانی كە بڕیار بوو س������ەردانی توركیا بكات 

گەشتەكەی هەڵدەوەشێنێت یان نا.
هیچ حكوومەتێك خوازیار نییە دەوڵەتێكی دەرەكی

دەست لە كاروبارە ناخۆییەكانی وەربدات
*ئەی ئەگەر توركیا دەستێوەردانی لە كێشەی كەركووكدا 

كرد؟
-من نازانم هەڵوێس������تی حكوومەتی ناوەندی چی دەبێت، 
بەڵام هی������چ حكوومەتێك خوازیار نییە دەوڵەتێكی دەرەكی 
دەست لە كاروبارە ناخۆییەكانی وەربدات. كێشەیەكی دیكە 
هەیە كە بایەخێكی كەمی پێدراوە ئەویش ئەوەیە كە توركیا 
ب������ۆ ماوەیەكی دوورودرێژە ل������ەو ناوچەیەدا بوونی هەیە و 
نازانرێ������ت ئایا داوای لێدەكرێت ئ������ەو ناوچەیە بەجێبهێڵێت 

یان نا.
توركیا وتووێژ لەگەڵ هەرێمی كوردستان

بەداننان بە هەرێمی كوردستان لە قەڵەم دەدات
*بەڵام سەركردە عێراقی و كوردەكان رایانگەیاندووە ئامادەی 
گفتوگۆكردنن لەگەڵ توركیادا بۆ چارەسەركردنی كێشەی 
پەكەكە بەش������ێوەیەكی ئاشتییانە، بۆچی توركیا پێداگیری 

دەكات لەسەر چارەسەری سەربازی؟
- لەب������ەر ئەوەی توركیا نیگەرانە ل������ەوەی ئەگەر رێگەی 
وتووێژ لەگەڵ هەرێمی كوردس������تان بگرێتەبەر و هاوكاری 
لەگەڵ كوردەكاندا كرد، ئەمە دەبێتە ش������ەرعییەتپێدان بەو 

بارودۆخەی لە كوردستاندا هەیە.
لە كۆتاییدا هەردەبێت بەرێگەچارەی ئاشتی ئەم مەسەلەیە 

چارەسەر بكرێت.
*كەواتەچ������ۆن پەیوەندییەكان������ی حكوومەت������ی هەرێمی 
كوردستان و حكوومەتی توركیا دەبینیت لەم بارودۆخەدا؟

-م������ن هی������وای ئ������ەوەم دەخواس������ت ك������ە بارودۆخەكە بە 
ئاراس������تەیەكی باشتردا بڕۆیشتایە بەتایبەتی كە بڕیار بوو 
سەرۆك تاڵەبانی سەردانی توركیای بكردایە. هەروەها من 
پێموایە لە كۆتاییدا هەر دەبێت چارەسەرێك بۆ ئەو كێشەیە 

بدۆزرێتەوە. 

پێموانییە ئۆپەراسیۆنێكی 
بەربڵاو ئەنجام بدرێ 
بە چەشنێك ژمارەیەكی 
گەورەی سوپای توركیا بێتە 
قوڵاییەوە لەبەر ئەوەی 
هەلومەرجەكە بۆ هێرشێكی 
بەرفراوان گونجاو نییە

ئەمەریكا خوازیارە 
توركیا بە رەوتێكی خێرا 
ئۆپەراسیۆنەكەی ئەنجام 
بدات و بكشێتەوە. واتە 
ئۆپەراسیۆنێكی كورتخایەن 
بێت

داڤید ئیگناتۆس ستووننووسی بەناوبانگی واشنتۆن پۆست بۆ گوڵان:

گفتوگۆی گرنگ بۆ چارەسەری ئەم 
سنووربەزاندنەی توركیا لە نێوان ئەمریكا 

و بارزانی و تاڵەبانیدا دەبێت

 داڤید ئیگناتۆس 
یەكێكە لەو ستووننووسە 
بەناوبانگانەی واشنتۆن  
پۆست كە بەردەوام لەسەر 
كێشەكانی رۆژهەڵاتی 

ناوەڕاست و عێراق دەنووسێت 
و، نووسینەكانیشی لەسەر 

ئاستی جیهان و بڕیارسازانی  
ئەمریكا بایەخی پێدەدرێت و 
حسابی وردی لەسەر دەكرێت.

لە مانگی رابردوو لە 
ستوونێكیدا كە بەناونیشانی 

تواناكان بۆ رووخانی مالكی 
رێكدەخرێن بڵاو كردەوە 

و تیایدا باسی گوشاری 
هاوپەیمانی كوردستانی 

كردبوو دژی مالكی، ئەوە 
بوو گوڵان وتووێژێكی 

تێروتەسەلی لەگەڵ كردو، 
ستوونەكەی و وتووێژەكەی 

پێكەوە بڵاوكردەوە، هەر 
لەسەر ئەم ستوونە بێجگە لە 
وتووێژەكەی گوڵان، لەسەر 

ئاستی ئەمریكا رایان كرۆكەر 
و ژەنراڵ پەتریۆس وەڵامیان 
دایەوە، لەسەر ئاستی عێراق 
وتەبێژی رەسمی حكومەتی 

عێراق، لەسەر ئاستی 
هاوپەیمانی كوردستانیش 

د. فوئاد مەعسوم وەڵامیان 
دایەوە، هەر بۆیە دوای هێرشە 
زەمینیەكەی توركیا بۆ سەر 
هەرێمی كوردستان، گوڵان 
جارێكی دیكە پەیوەندی بە 
ئیگناتۆس كرد و بەڕێزی 
بەمجۆرە رای خۆی بۆ 

گوڵان دەربڕی.  

ئەمەریكا رێگەی لە توركیا نەگرتووە
بۆ جێبەجێكردنی ئەم داگیركارییە

* تێڕوانینی ئێوە چیە لەسەر سنووربەزاندن و هێرشی زەمینی 
سوپای توركیا بۆ سەر خاكی هەرێمی كوردستان؟

-وڵات������ە یەكگرتووەكانی ئەمەریكا بە توركیای راگەیاندووە كە 
ئەمەریكا كێش������ەی پەكەكە بە جیددی وەردەگرێت و پشتیوانی 
ل������ە كردەوەكانی توركی������ا دەكات دژی پەكەكە بە هۆی پێدانی 
زانیاری هەواڵگ������ری و رێگەدان بە توركی������ا تاوەكو لە خاكی 
عێراقدا ئۆپەراس������یۆن بكات. ئەمڕۆش توركیا رایگەیاندووە كە 
پێشتر ئەمەریكای ئاگادار كردۆتەوە لە ئەنجامدانی هێرشەكەی، 
ئەمەریكاش رێگەی لە توركیا نەگرتووە بۆ جێبەجێكردنی ئەم 

داگیركارییە.
گفتۆگۆی گرنگ بۆ كۆنترۆڵكردنی ئەم ئۆپەراسێۆنە
لەنێوان ئەمریكاو تاڵەبانی و بارزانیدا دەبێت

*بە پێی بڕیاری ئەنجومەنی ئاسایش������ی نەتەوە یەكگرتووەكان 
ئەمەریكا بەرپرسە لە سەقامگیری عێراق، هێرش و سنوربەزاندنی 
س������ەربازی توركیاش دەبێتە هۆی ش������ڵەژاندنی سەقامگیری 
هەرێمی كوردس������تان، پێت وایە ئەمەریكا بەردەوام دەبێت لەسەر 

درێژەپێدانی هەڵوێستی بێدەنگی لە ئاست توركیادا؟
ئەمەریكا لەبەردەم هەل و مەرجێكی ناس������ك و هەس������تیاردایە، 
لەبەر ئەوەی لە لایەن نەتەوە یەكگرتووەكان بەرپرسیارێتی عێراق 
و كوردستان خراوەتە ئەستۆی ئەمەریكا. من پێم وایە گفتوگۆ 
قورس������ەكە لە نێوان ئەمەریكا و ئەندامە كوردەكانی حكومەتی 
عێراقدا دەبێت، ب������ە دیاریكراوی لەگەڵ بەڕێ������زان تاڵەبانی و 
بارزانیدا، بە تایبەتی ئایا هەوڵ و كۆششی نوێ دەگرنەبەر بۆ 
كۆنتڕۆڵكردنی پەكەكە بە چەشنێك ئەمەریكا لە هەڵوێستێكی 
باش������تردا دەبێت بۆ ئەوەی بە توركیا رابگەیەنێت كە پێویس������تە 

سوپاكەی بكشێنێتەوە و ئۆپەراسیۆنەكانی رابگرێت.
بۆ ئەوەی گفتوگۆكان لەگەڵ توركیا سەركەوتووبن
پێویستە سەركردە عێراقی و كوردەكان بەرەیەكی 

یەكگرتوو پێكبهێنن
*بەڵام سەركردە عێراقی و كوردەكان رایان گەیاندووە ئامادەی 
گفتوگۆكردنن لەگەڵ توركیادا بۆ چارەس������ەركردنی كێش������ەی 
پەكەكە بە ش������ێوەیەكی ئاش������تییانە، بۆچی توركیا پێداگیری 

دەكات لە سەر چارەسەری سەربازی؟
- باش������ترین چارەسەر بریتیە لە دەس������تپێكردنی گفتوگۆكان لە 
نێوان حكومەتی عێ������راق كە لە لایەن وڵات������ە یەكگرتووەكانی 
ئەمەریكاوە پش������تیوانی كرابێت لەگەڵ حكومەتی توركیدا بۆ 
دۆزینەوەی رێگەی نوێ بۆ كۆنتڕۆڵكردنی پەكەكە بە شێویەك 
توركیا دڵنیابێت چیتر لە لایەن پەكەكەوە هەڕەش������ەی لێناكرێت 
لە س������نوورەكانی عێراق و توركیاوە. بۆ ئەوەی ئەو گفتوگۆیانە 
س������ەركەوتووبن دەبێت س������ەركردە عێراقی و كوردەكان بەرەیەكی 
یەكگرت������وو پێكبهێنن، كە ئ������ەوەش تەحەددایەكی گەورەیە كە 

دەبێت عێراق وەك یەك وڵات رەفتار بكات.
ئەگەر بە تەنیا وەك حكومەتی هەرێمی كوردستان لەم 

كێشەیەدا بەتەنیا روبەڕوبەرووی توركیا ببێتەوە دووچاری 

گیروگرفتی زیاتر دەبێت
* چ������ۆن پەیوەندییەكان������ی حكومەت������ی هەرێمی كوردس������تان 
و حكومەت������ی توركیا دەبینی������ت لە پەیوەندیدا ب������ە بارودۆخی 

ئێستادا؟
- ئێس������تا پەیوەندییەكان زۆر خراپن، هەموو لایەكیش خوازیاری 
ئ������ەوەن خۆیان لە ناكۆكییەكی راس������تەقینە لاب������دەن لەو ناوچە 
س������نووریانەدا. پێم وایە مەس������ەلەكە بۆ كوردس������تان ئەوەیە كە 
دەبێت بەش������ێك بێت لە عێراق و بە ه������ۆی حكومەتی عێراقەوە 
گفتوگۆ لەگەڵ توركیادا بكات كە ئەوەش پێگەیەكی بەهێزتر 
بە كوردەكان دەدات لە گفتوگۆكاندا، لەبەر ئەوەی گەر بە تەنها 
وەك حكومەتی هەرێمی كوردستان روبەڕوی مەسەلەكە ببێتەوە 

دووچاری گیروگرفتی زیاتر دەبێت. 

ئەمەریكا لەبەردەم 
هەل و مەرجێكی 
ناسك و هەستیاردایە، 
لەبەر ئەوەی لە لایەن 
نەتەوە یەكگرتووەكان 
بەرپرسیارێتی عێراق و 
كوردستان خراوەتە ئەستۆی 
ئەمەریكا

پێم وایە مەسەلەكە بۆ 
كوردستان ئەوەیە كە دەبێت 
بەشێك بێت لە عێراق و بە 
هۆی حكومەتی عێراقەوە 
گفتوگۆ لەگەڵ توركیادا 
بكات كە ئەوەش پێگەیەكی 
بەهێزتر بە كوردەكان 
دەدات لە گفتوگۆكاندا

تەمەر رەمەزان پارێزگاری دهۆك بۆ گوڵان:

ئەو پردانەی 
فڕۆكەكانی توركیا 
رووخاندوونی پردی 

ستراتیژین و لە 
سنوورەوە دوورن

و چەندی������ن پردی س������تراتیژی لە دەڤ������ەرە جۆراوجۆرەكانی 
كوردس������تان رووخاون، سەبارەت بە دەس������تدرێژی هێزەكانی 
توركیا لە قوڵایی هەرێمی كوردستان بەڕێز تەمەر رەمەزان 

پارێزگاری دهۆك بە گوڵانی راگەیاند:
»بێگومان هێزەكان������ی توركیا زیانێكی زۆریان لە كۆمەڵێك 
پردی س������تراتیژی داوە، كە چواریان زۆر س������ەرەكین، ئەمە 

هێرشی سوپای توركیا سنووردار نەبوو
توركیا بانگهێشەی ئەوە دەكات هێرشەكەی سنووردارە و زیان 
بە هاووڵاتییان و ژێرخانی هەرێمی كوردس������تان ناگەیەنێت، 
هەروەه������ا لەمیدیاكانی خۆیدا ئاماژە ب������ەوە دەكات كەتەنیا 
ناوچە س������نوورییەكانە، بەڵام پاش ئەنجامدانی هێرشەكەی 
دەبینین، ش������اڵاوەكەی توركیا گەیشتۆتە قوڵایی كوردستان 

• ئەندازیار عومەر ئیبراهیم بەڕێوەبەری گشتی رێگاوبان: 
  بە رووخانی ئەو پردانە ناوچەیەكی گرنگ دادەبڕێت

• ئەندازیار دیوالی حەمێ بریندار بەڕێوەبەری چاككردنەوەی رێگە و 
  پردەكان لە بەڕێوەبەرایەتی رێگاوبانی دهۆك: 

  تیمەكانمان سەردانی پردەكانیان كردووە و بە تەواوی رووخێنراون

بێجگە لە رووخاندنی چەندین پردی پیادە«.

ئەم پردانەی كە هێزەكانی توركیا هێرش������ی كردوونەتەس������ەر 
هێرشی لابەلا یان بە رێكەوت نین لەبەر ئەوەی ئەو پردانەی 
بەهۆی فڕۆكەكانی توركیاوە رووخاون هەموویان لە ناوچەی 
زۆر گرنگن و كۆمەڵێك ناوچەی گرنگ پێكەوە دەبەستنەوە و 
شوێنی پردەكانیش پێویستی بە شارەزایی و دەستنیشانكردنی 
سەر نەخشە هەیە، هەربۆیە پێدەچێت فڕۆكەكانی توركیا بە 
دەستی ئەنقەست و بە پیلانی پێشوەختە پلانیان بۆ رووخاندنی 

ئەو پردانە دانابێت.
ئامانجی توركیا لە رووخاندنی ئەم پردانە

ئامانجی س������ەرەكی و دیاری توركیا لە رووخاندنی ئەم پردە 
ستراتیژییانە كە هەریەكەیان چەندین ناوچەی گرنگ پێكەوە 
دەبەس������تێتەوە، بۆ ئەوەیە ئەو ناوچانەی لە دوای راپەڕینی 
ساڵی 1991 لە لایەن حكومەتی هەرێمی كوردستان ئاوەدان 
كراونەت������ەوە، جارێكی تر وێران بكاتەوەو پێداویس������تییەكانی 
رۆژانە نەگات������ە ئەو ناوچە ت������ازە ئاوەدانكراوانە، دەربارەی 
بایەخی ئەم پردانە بۆ خەڵكی ناوچەكە و ئامانجی توركیا، 
ئەندازیار عومەر ئیبراهیم بەڕێوەبەری گش������تی رێگەو بان 
لە وەزارەت������ی ئاوەدانكردنەوەی حكومەت������ی هەرێم گوتی: 
»ئامانجی حكومەتی هەرێمی كوردس������تان هەر لەسەرەتاوە 
ئاوەدانكردنەوەی ئەو ناوچانەبووە كە پێش������تر لەلایەن رژێمی 
پێشووی عێراقەوە كاولكرابوو، بێگومان ئاوەدانكردنەوەی ئەو 
ناوچە شاخاوی و س������ەختانە پێویستی بە دروستكردنی پرد 
و رێگاوبان هەیە، هەربۆیە حكومەتی هەرێمی كوردس������تان 
لەو بارودۆخە ئاڵۆزەدا و ب������ەو ئیمكانیەتە كەمەی ئەوكات 
لەبەردەس������تی بوو، رێگەی گەیاندە ئەو ش������وێنە سەختانە و 
ئەو پردانەش������ی دروستكردووە بۆ ئەوەی ئەو ناوچانە ئاوەدان 

بكرێنەوە«.
س������ەبارەت بە چۆنیەتی دروستكردنی ئەو پردانە لە كاتێكدا 
كە كوردستان لە ژێر گەمارۆی دوو ئابلوقە دابووە لەمبارەوە 
عومەر ئیبراهیم گوتی: »ئەم پردانە بەگشتی و پردی ئاڤا 
مالكێ بەتایبەتی، ئاس������نە و درێژییەكەی 41 م، ئەم پردە 
لەلای������ەن ئەندازیار و كارمەندانی خۆمانەوە دروس������تكراوە و 
هەر خۆمان دەزانین چەند پێوەی زەحمەتمان كێش������اوە، بەڵام 
بەداخەوە وەك بینیمان ئەو پردە سەرتاپای لەبەریەك هەڵوەشاوە 

و دەبێت جارێكی دیكە سەرلەنوێ دروستی بكەینەوە«.
سەردانی تیمی ئەندازیاری بۆ پردە رووخاوەكان

س������ەبارەت بە ئاس������تی كاولكاری كە لەو ناوچەیە كراوە و 
هەوڵەكانی رێگاوبانی هەولێر بۆ سەرلەنوێ چاككردنەوەی 
پ������ردەكان، ئەندازی������ار دیوالی حەمێ برین������دار بەڕێوەبەری 
چاككردنەوەی پرد و رێگا ل������ە بەڕێوەبەرایەتی رێگاوبانی 
ده������ۆك بەمجۆرە ب������ە گوڵانی راگەیاند: »ب������ۆ ئەوەی لە 
نزیك������ەوە ئاگاداری ئ������ەو زیانانە بین كە ب������ەر ئەو پردانە 

كەوت������وون، تیمێكی ئەندازیاریمان رەوان������ە كرد، بەڵام لەبەر 
باری ئاسایش تەنیا توانیویانە سەردانی پردی ئاڤا مالكێ 
بكەن كە یەكێكە لە پردە س������تراتیژییەكان، زۆریش دوورە لە 

سنوورەوە، بەگشتی بەمجۆرەیە:
ل������ەو ناوچەیە ك������ە ناوچەیەكی ش������اخاوییە چەندین پردی 
گرنگی س������تراتیژیمان دروستكردووە، بەداخەوە 4 پرد لەوانە 
بە بۆمبای فڕۆكەكانی توركیا رووخێنراون و چەند پردێكی 
دیك������ەی پی������ادەش رووخێنراون ئەو چوار پردە س������ەرەكیەش 

ئەمانەن:
1. پردی ئاڤا مالكێ

ئ������ەم پ������ردە پردێك������ی زۆر گرنگە و ت������ەواوی ناوچەكانی 
شیلادزێ، گەلی باڵندە بۆ مێرۆ، رێكان، بۆ دۆسكی ژیرێ 

بۆ مزوری ژێرێ پێكەوە گرێدەداتەوە.
2. پردی سێدان

ئەم پردەش ناوچەكانی شیلادزێ بۆ دەڤەری بارزان و مزوری 
ژیرێ پێكەوە گرێدەداتەوە.

3. پردی شاجا، یان پردی پێ بەرخا
ئ������ەم پردە ت������ەواوی گوندەكان������ی دەڤەری رێ������كان پێكەوە 

دەبەستێتەوە.
4. پردی دوكەرامازی

ئەم پردەش ناوچەكانی رێكان بۆدۆسكی ژیرێ لەوێشەوە بۆ 
سنوور پێكەوە دەبەستێتەوە.

زیانی رووخانی ئەم پردانە لەسەر هاووڵاتیانی سڤیل
بێگومان پێكەوە بەستنەوەی ناوچەكان بە یەكتری هەنگاوی 
یەكەمی ئاوەدانكردنەوەی كوردستانە، سەبارەت بەو زیانەی 
لە ئاكامی رووخانی ئەم پردە دروست دەبن، تەمەر رەمەزان 
پارێزگاری دهۆك گوتی: ئ������ەم ناوچەیەی ئەم پردانەی 
رووخێن������راون ناوچەیەك������ی ژیارییە هەم بۆ دانیش������توانی 
ناوچەكە، هەمیش ناوچەیەكی گەشتوگوزارییە و ساڵانە 
بەدەیان هەزار ك������ەس رووی تێدەكەن، هەربۆیە كاتێك ئەم 
پردانە دەڕوخێنرێن ئەو ناوچەیە لێك دادەبڕێت و دابینكردنی 
پێداویستییەكانیان س������ەخت دەبێت، یان خەڵك ناچار دەبێت 
ناوچەكە چۆڵ بكات، ئەم ناوچەیەش ناوچەیەكی فراوانە 
و س������ەدان گوندی تێدایە كە بەهۆی ئەو پردانەوە پێكەوە 

بەستراونەتەوە«.
لەبەر نائارامی ناوچەكە شاندی حكومەتی عێراق ناتوانێت 

سەردانی ناوچە بۆمبارانكراوەكان بكات
ئەندازی������ار عومەر ئیبراهیم پێی راگەیاندین كەش������اندێكی 
وەزارەتی ئاوەدانكردنەوەی عێراق بەنیازبوون س������ەردانی ئەو 
ناوچانە بكەن كە بۆمباران كراون، پ������ردەكان رووخێنرابوون، 
ب������ەڵام پارێزگاری ده������ۆك پێی راگەیاندی������ن لەبەر ئەوەی 
بارودۆخی ناوچەكە مەترس������ی هەیە ئێمە ئەو سەردانەمان 

دواخستووە بۆ چەند رۆژێكی دیكە.

 هێزەكانی توركیا زیانێكی 
زۆریان لە كۆمەڵێك 
پردی ستراتیژی داوە، كە 
چواریان زۆر سەرەكین، 
ئەمە بێجگە لە رووخاندنی 
چەندین پردی پیادە

شاندێكی وەزارەتی 
ئاوەدانكردنەوەی عێراق 
بەنیازبوون سەردانی 
ئەو ناوچانە بكەن كە 
بۆمباران كراون، پردەكان 
رووخێنرابوون، بەڵام لەبەر 
ئەوەی بارودۆخی ناوچەكە 
مەترسی هەیە ئێمە ئەو 
سەردانەمان دواخستووە 

ئاسمیلەكردن..
ئەو پەیڤەی خەریك بوو پەیوەندییەكانی 
نێوان ئەڵمانیا و توركیا ژەهراوی بكات

ئێوە بۆچی ئێمە ئاسمیلە دەكەن
هەفتەی ڕابردوو ڕەجەب تەیب ئەردۆگان س������ەرۆك وەزیرانی 
توركیا بەزمانێكی هەڕەش������ەئامێزانە لەشاری كۆڵن-ی ئەڵمانیا 
ڕایگەیاند كە هیچ كەس������ێك ناتوانێ كۆمەڵگای تورك ئاسمیلە 
ب������كات )پەیڤ������ی ئاس������میلەكردن Assimilation: بەواتای 
تواندنەوەی زمان و كولتووری نەتەوەیەك لەسەر دەستی نەتەوەیەكی 
دیكە دێت(. لەم ڕووەوە ئەردۆگان بانگەوازی »ئاسمیلە نەبن«ی 
ئاراستەی تەواوی هاوڵاتیانی كۆماری توركیا كرد كە لەوڵاتی 
ئەڵمانی������ا دەژین و ڕوونیكردەوە كە دەبێ توركەكان لەهەر كوێیەك 
بن زمان و كولتووری خۆیان بپارێزن. سەرباری ئەمەش ئەردۆگان 
ئینتەگراتس������یۆن وەكو ئاسمیلە لێكچواند و گوتی ئاسمیلاسیۆن 

تاوانێكی مرۆڤایەتییە. 
ئەم ئاخاوتنەی ئەردۆگان لەكاتێكدایە كە حكوومەتی توركیا 

بە س������اڵانە سیاسەتی ئاسمیلەكردنی كوردان پێڕەو دەكات و كورد 
لەكۆم������اری توركی������ا مافی پەروەردەیان بەزمان������ی دایك نییە و 
بەشێوەی سیستماتیك ئەشكەنجە دەدرێن و وەك هاوڵاتی پلە دوو 
حیسابیان بۆ دەكرێ. لەتوركیا تائێستا كوردان مافی ئەوەیان نییە 
بەزمانی خۆیان پەروەردە ببینن و لەناوەندەكانی خوێندن و دامەزراوە 
فەرمییەكانی دەوڵەتدا زمانی كوردی بەكاربهێنن. ئێس������تاش بە 
دەیان هەزار كەس لەتوركیا بەهۆی بەكارهێنانی پەیڤی كوردی و 
ناوی كوردی لەدادگا داوایان لەسەر تۆماركراوە. بۆیە لێرەدا جێی 
خۆیەتی كوردان لەمیسداقییەتی ئاخاوتنەكەی ئەردۆگان بپرسن 
بۆئەوەی كورد زمانی خۆی بەكاربهێنێت. لەبەرئەوە پێشتر چەندین 
كەس لەتوركیا لەسەر بەكارهێنانی زمانی كوردی لەپۆستەكانیان 
دوورخراونەتەوە، دیارترینیان عەبدوڵڵا دەمیرباش-ی س������ەرۆكی 
ش������ارەوانی سوور بوو لەش������اری دیاربەكر. بۆیە كاتێك ئەردۆگان 

ئەردۆگان بڕیار دەدات پەخشتی تەلەفزیۆنی كوردی لەتوركیا دەست پێبكات

سەرەك وەزیرانی توركیاوەزیری پەنابەرانی ئەڵمانیا

ئەو مافە بۆ كۆمەڵگای تورك بەڕەوا دەبینێت ئەگەر بۆ كەسانی 
دیكەش هەمان م������اف بۆ فرە زمانی نەخوازێت ئەوا لێدوانەكانی 

مۆركێكی دووسەرە و ناسیۆنالیزمانە وەردەگرێ. 
دوای پەیدابوونی كاردانەوە نێودەوڵەتییەكان لەمەڕ گوتارەكەی 
س������ەرۆك وەزیرانی توركی������ا، ئەردۆگان������ی بەڕەچەڵەك گورجی 
بەشداری لەپرۆگرامێكی كەناڵی atv توركی كرد و ڕایگەیاند 
 TRT ك������ە لەحكوومەتەك������ەی كار بۆ ئ������ەوە دەكات كەناڵێكی
بكاتە كوردی و لەتەك پەخش������ی كوردی، بەزمانەكانی عەرەبی 
و فارس������یش پەخش دەكرێت. ئەردۆگان بانگەش������ەی ئەوەی كرد 
كە حیس������ابی توركان بریتی نییە لە ئاسمیلەكردن )تواندنەوە( یان 
ئەنتیگرەكردن )یەكخستن(ی كوردان، گوتی »هەر كەس بیەوێ 

دەتوانێ بەزمانی خۆی كۆرس بخوێنێت«. 
پەیوەس������ت بەم مژارە، ستووننووس������ی ڕۆژنام������ەی میللیەت 
حەس������ەن جەمال و چەند ڕۆژنامەوانێكی دیكە لەئۆفیس������ەكەی 
ئەردۆگان لەئیس������تانبوڵ لەگەڵ سەرۆك وەزیر دانیشتن و لەسەر 
ئەو مژارە بەتێروتەس������ەلی قسەیان كرد. ئەردۆگان پێی ڕاگەیاند 
كە كورد هێمای ئەساسی توركیان و ئەوان كێشەی ئاسمیلەكردن 
و ئەنتیگرەكردنی������ان نییە، هەر ك������ەس بخوازێ دەتوانێ بەزمانی 
دایك������ی كۆرس ببینێ������ت. ئێمە دەتوانی������ن تەكانێكی گوڕتر بەو 
مەس������ەلەیە بدەی������ن، ئێمە دەتوانین وا بكەین ك������ە كەناڵێكی وەك 
TRT تایبەت پەخشی كورد دەست پێبكات و تەنانەت بەعەرەبی 

و فارسیش پەخش بكات.
لەلایەكی دیكەوە، حەس������ەن جەمال لەسەر ئەو پرسە، وتارێكی 
سەرنجڕاكێش������ی لەڕۆژنامەی میللیەت نووس������ی و لەئەردۆگان 
دەپرسێ: ئایا سیاسەتی توركیا لەبەرامبەر كوردان ئاسمیلە كردنە 
یان ئەنتیگرە كردنە؟ حەس������ەن جەمال بەگەلێك نموونە نیش������انی 
ئەردۆگانی داوە كە توركیا لەبەرامبەر كوردان سیاسەتی تواندنەوە 
بەڕێوە دەبات و لەمبارەیەوە نموونەی پەرلەمانتاری كورد ئەحمەد 
تورك دەهێنێتەوە كە بەزۆر و بێ خواس������تی خۆی ئەنتیگرەی نێو 

كۆمەڵگای تورك كراوە.

لەبەر داواكارییەكانیان ئەشكەنجە دەدرێن
وەك بیرخس������تنەوەیەك لەساڵی 2001 لەهەر چوار لای توركیا 
بەه������ەزاران قوتابی كە داخوازی پەروەردەی������ان بەزمانی كوردی 
كردبوو، لەقوتابخان������ە و زانكۆكان دوورخرانەوە و لەدادگا داوایان 
لەسەر تۆماركرا و س������اڵانێكی زۆر سزای زیندانیان بۆ بڕایەوە. 
بەهەزاران قوتابی كە لەمافی خوێندن بێبەش ببوون، دەستگیركران 
و تێگەیش������تن كە داواكردنی خوێن������دن بەزمانی زگماكی مانای 
چییە. ه������اوكات بنەماڵەی ئ������ەو قوتابیانە ب������ۆ هەمان ئامانج 
داواكاریان پێشكەش������ی بەڕێوەبەرایەتی پەروەردەی نەتەوەیی كرد، 
بەڵام وەڵامەكەی������ان هەروەكو خۆی بە ناكامی مایەوە. لەبەرئەوە 
توركی������ا ڕێگای نەدا زمانی كوردی لەسیس������تمی خوێندن پێڕەو 
بكرێ������ت تەنها ئ������ەوە نەبێ لەڕێگای كردن������ەوەی هەندێ خولی 
تایب������ەت، بەڵام بەبیان������ووی ئەوەی ش������وێنەكانیان بچووكن، ئەم 
پرۆس������ەیە تا بڵێی زۆری خایاند، بەمش������ێوەیەش گوشاری سەر 
منداڵانی كورد بۆئەوەی لەخوێندن������ی زمانی زگماكیان بێبەش 

بن، درێژەی كێشا.

كاربەدەس������تانی دەوڵەتی تورك هەر جارێك س������ەردانی ئەوروپا 
دەكەن خۆیان وەكو نوێنەری دیموكراس������ی نیشاندەدەن، بەتایبەتی 
كە ڕووداوەكانی باكووری كوردستان پشتگوێ دەخەن، سەرباری 
ئەم������ەش لەدەڤ������ەرە جیاجیاكانی توركیا لەزۆر ش������وێن لەس������ەر 
بڵاوكردنەوەی پەرتووك، نووس������ینی كارتی پیرۆزبایی، نووسینی 
لافیت������ە و پان������كارت بەزمانی ك������وردی لەدادگا دۆس������ێیان بۆ 
كراوەتەوە و كەوتۆتە قاڵبی س������زاوە. جگە لەوەی ئەو داوایانەی 
كە لەبەرامب������ەر ڕۆژنامەی ڕۆژانەی كوردی »ئازادیا وەلات« 
كراونەت������ەوە لەژماردن نایەت. ئەردۆگانی������ش لەئەنقەرە و ئەروپا 
دەڵێ������ت »ئاس������میلەكردن تاوانێكی مرۆڤایەتیی������ە«، بۆیە خەڵك 
مەراقی ئەوە دەكات داخۆ قەدەخەكردنی زمانی كوردی دەكەوێتە 

چوارچێوەی چ یاسایەكەوە؟

ئەو دۆسێیانەی لەدادگا كراونەتەوە
لەبەرئەوەی سیاس������ەتمەدارانی كورد و شارەوانییە كوردییەكان 
بەك������وردی قەس������ەیان كردووە و وتاریان نووس������یوە ئ������ەوا دۆزیان 
لەبەرامبەردا كراوەتەوە. س������ەرۆكی ش������ارەوانی س������وور عەبدوڵڵا 
دەمیرب������اش و ئەنجومەنی ش������ارەوانی بەمەبەس������تی فرەزمانی 
لەپۆستەكەی دوورخراوەتەوە. تاكە ڕۆژنامەی كوردیش لەدیاربەكر 
دەردەچێ لەماوەی س������اڵ و نیوێكدا ڕووبەڕووی زیاتر لە 500 
داوای قانوون������ی و لێپرس������ینەوە هاتوون و سەرنووس������ەر و خاوەن 

ئیمتیازی ڕۆژنامەكەش دەستگیركراون.

پرسیار لەئەردۆگان؟؟
ئ������ەردۆگان لەمیانەی ئاخاوتنەكانی������دا لەئەنجومەن گوتی وا 
دیارە هیچ كەس ئەو مافەی نییە داوا لەكەس������ێكی دیكە بكات 
بۆئ������ەوەی زمانی خۆی بەكار نەهێنێ������ت و زمانی دایكی لەبیر 
بكات و فێر نەبێت. بۆئ������ەوەی لەواقیعەكە تێنەگەن و بەرخودان 
دەكەن. ئێوە بۆچی بەرخ������ودان دەكەن؟ ئێوە بۆچی لەفرە زمانی 
دەترس������ن؟ لەمە سروشتی تر هیچ ش������تی دیكە هەیە؟ خەڵكی 
دیاربەكر و ناوچەكانی دیكە ئەم پرس������یارانە لەئەردۆگان دەكەن. 
بۆئەوەی كورد زمانی دایكی لەبیر بچێتەوە، ئەم هەوڵانەی ئێوە 
لەپ������ای چییە؟ ئەوكاتەی ڕێگا نادەیت منداڵانی كورد پەروەردە 
بەزمانی زگماكیان ببینن، ئەمە نابێتە ئاسمیلەكردن؟! ئێوە بۆچی 
لەبەرامبەر فێربوون و مومارەس������ەكردنی زمانی كوردی ئەوەندە 
داكۆكی دەكەن؟ ئێ������وە بۆچی لەبەكارهێنان������ی زمانی كوردی 

دەترسن؟ بەڕێز ئەردۆگان بۆچی دەترسن؟!

عەبدوڵڵا دەمیرباش:
 پێم سەیرە سەرۆك وەزیر دەترسێت

عەبدوڵڵا دەمیرباش س������ەرۆكی لەكارلادراوی شارەوانی سوور 
لەبەرئەوەی چالاكییەكانی لەبواری بەكارهێنانی زمانی كوردی 
چەندین ج������ار دۆزی لەبەرامبەر كراوەتەوە و لەلایەن حكوومەتی 
پارتی داد و گەش������ەپێدانەوە بەهۆكاری داواكردنی پرۆژەی فرە 
زمانی دەستگیركراوە، لەبەرامبەر قسەكانی ئەردۆگان ناڕەزایی 
نیش������اندا. دەمیرباش لە لێدوانێكی تایبەتدا گوتی: سەرۆك وەزیر 

تەنها تورك و نەتەوەی توركان دەپارێزێت لەچوارچێوەی 

بەرگێكی ئیسلامیدا هەڵسوكەوت دەكات، دواتریش سەنتێزێكی 
»توركی- ئیسلامی« دەردەكات. بۆیە فرە زمانیش بۆ وڵاتێكی 
س������تاتۆگەرا و یونیتاری وەك توركیا زەحمەتە. لەبەرئەوە پێش������تر 
بەڕێ������ز ئەردۆگان بەكردەوە س������ەلماندوویەتی ك������ە مافی زمانی 
زگماكی بۆ كوردان ب������ەڕەوا نازانێت، هەروەك ماوەیەك لەمەوبەر 
گوتی ئەگەر سبەینێ پەروەردە بەزمانی كوردی دەست پێبكەین 
ئەوا لەداهاتوودا ئەرمەن و چەركەز و لازیش داوای هەمان ماف 
دەكەن. لەكاتێكدا بەڕێزیان لەبیری چووە كە لەوڵاتانی دیموكراسی 
و مۆدێرن فرەزمانی مافێكی ئاساییە، تەنانەت ئەمڕۆ لەهەرێمی 
كوردس������تانی عێراقی������ش توركمان و كلدۆئاش������وورییەكان مافی 
پەروەردەی������ان بەزمانی دایك هەیە و قوتابخان������ەی تایبەتیان بۆ 
كراوەتەوە. بۆیە مخابن ئەو قس������انەی بەڕێز ئەردۆگان ئاسۆكانی 
بەردەم ڕیفۆرم و دیموكراتیزەبوونی توركیا تەڵخ و تاریكتر دەكات 
و، ئیدی لەمە بەدوا دەبێ توركیا لەجیاتی نزیكبوونەوە ئەوروپا و 

جیهانی ڕۆژئاوا بەدوای شەریكی دیكەدا بگەڕێت.  
دەمیرباش گوتیش������ی: »بەڕێز سەرۆك وەزیر لەچی دەترسێن؟ 
ئەگەر بەڕێز ئەردۆگان ناترس������ێت بۆچی لێر ڕێگا نادات كورد، 
ئەرمەن، لاز، چەرك������ەز و نەتەوەكانی دیكە پەروەردەی زگماكی 
ببینن؟ ئەگەر وا نەبێت س������ەرۆك وەزیر ترس������ی لەخۆی هەیە. 
لەسیستم دەترس������ێت. ئەوانەی دەترس������ێن ناتوانن كەسانی دیكە 

بەترسنۆك و تاوانبار ناوزەد بكەن«. 
عەبدوڵ���ڵ��ا دەمیرب������اش لەكۆتای������ی ئاخاوتنەكانی������دا گوتی: 

»ئ������ەردۆگان بە تەنیا نای������ەوێ كوردەكانی ن������او توركیا بەڵكو 
دەخوازێ كوردەكانی ناو ئەڵمانیاش ئاس������میلە بكات و بیانكات 

بەتورك، بەڵام ئەڵمانیا ڕێ بەو سیاسەتە نادات«.
جەم ئۆزدەمیر:

دەبێ سەرۆك وەزیری توركیا چاوی لەئاست واقیعی 
ولاتەكەی بكاتەوە

جەم ئۆزدەمیر ئەندامی كۆمس������یۆنی باڵای گروپی سەوزی 
ئەڵمان������ی و ئەندام������ی پەرلەمانی ئەوروپ������ا وەڵامێكی توندی 
ئاخاوتنەكانی ئەردۆگانی دایەوە و ڕایگەیاند لەكاتێكدا سەرۆك 
وەزیرانی توركیا باس������ی ئەوە دەكات ئاسمیلاسیۆن تاوانێكی دژە 
مرۆڤایەتییە، دەبێ چاوی خۆشی لەئاست هەقیقەتی وڵاتەكەی 
بكاتەوە و ببینێ كە كەمینەكانی ئەو وڵاتە لەنێو چ ئاس������تەنگ 
و كەبتێكدا دەژین، لەتوركیا هێش������تا تەلەڤزیۆنی كوردی نییە كە 
پەش������ی زمانی كوردی بكات، چۆن ڕێگا بەخۆی دەدات دەرس 
بداتە ئەڵمانیا. ئەگەر توركیا ئەو مەترس������ییە بەدی دەكات ئەوا 

دەبێ بزانێت ئەو گرفتە پەیوەستە بەحكوومەتی ئەڵمانییەوە.
ئۆزدەمیر بەزمانێكی وش������ك ئەوەی بە بیر ئەردۆگان هێنایەوە 
كە هێش������تا لەتوركیا زمانی كوردی لەنێو قوتابخانە و زانكۆكان 
قەدەخەی������ە، تائێس������تا لەتوركیا پەخش������ی ك������وردی نییە، ئەمە 
ئاسمیلاسیۆنە یان ئەوەی بەڕێز ئەردۆگان بانگەشەی بۆ دەكات. 
ئەگەر ئەردۆگان پێیوایە لەدژی ئاسمیلاسیۆنە ئەوا وەلامی من 
بۆ بەڕێزیان بەمش������ێوەیە: »ئەمە كاری ئەو نییە، من بەهەمان 

عەبدوڵلا دەمیرباش سەرۆكی لەكارلادراوی شارەوانی سوور لەدیاربەكر بۆ گوڵان:

سەرۆك وەزیرانی توركیا دەخوازێ 
سەنتێزێكی توركی- ئیلامی دروستبكات

ش������ێوە وەڵامی سیاس������ەتمەدارانی ئەڵمان دەدەمەوە كە لایەنگری 
ئاسمیلە كردنن، ئاخاوتنی لەم چەش������نە پەیوەندییەكان ژەهراوی 

دەكەن.
لەبارەی داخوازی كردن������ەوەی زانكۆیەكی توركی لەئەڵمانیا، 
ئۆزدەمیر گوتی: »ئەمە ش������تێكی بێ مانایە، هیچ توركێك ئەم 
شتەی ناوێت. دەكرێ پەیمانگایەكی توركی- ئەڵمانی بكرێتەوە، 

هاوشێوەی ئەڵمانی- ئیسپانی.

ئەردۆگان ناسیۆنالیزمی توركی لەئەڵمانیا بڵاوكردەوە
ڕاوێژكاری ئەڵمانیا و وەزیری پەنابەران و یەكێتی كریس������تیان 
دیموكراتەكانی ئەڵمانیا )CDU( ڕەخنەی توندیان لەهەڵوێست 
و ئاخاوتنەكان������ی س������ەرۆك وەزیرانی توركیا گرت و قس������ەكانی 
ئەردۆگان لەشا ری كۆڵن وەكو دەستێوەردان لەكاروباری ناوخۆی 

ئەڵمانیا لێكدەدەنەوە.
وۆڵفگانگ بۆسباچ سەرۆكی فراكسیۆنی CDU هۆشداری 
دای������ە حكوومەت������ی توركیا كە دەس������ت لەكاروب������اری ناوخۆی 
ئەڵمانی������ا وەرنەدات. بۆس������باچ گوت������ی: »حكوومەتی ئەڵمانیا 
لەبەرامبەر سیاس������ەتی هاوبەش بەرامبەر هاووڵاتیان بەرپرسیارە 
بۆ لەبەرچاوگرتنی پرەنس������یبەكانی مافی مرۆڤ و هاووڵاتی 

دەستووریی نەك توركیا«.
لەلایەكی دیكەوە ئەنگێڵا مێركڵ ڕاوێژكاری ئەڵمانیا بەتوندی 
ڕەخنەی لەقسەكانی ئەردۆگان لەبارەی ئاسمیلەكردنەوە گرت و 

گوتی: »تێڕوانینی ئەردۆگان لەس������ەر ئینتەگراسیۆن هەڵەیە. 
واتای ئینتەگراس������یۆن ئەوەیە خۆ بەخۆ بەشداریكردن لەشێوەی 
ژیانی وڵاتێكدا، ئەوەی ئەڵمانیش نەبێت هاووڵاتییە و گرێدراوی 
ئەو وڵاتەن، بۆیە دەبێ ئێمە لەگەڵ سەرۆك وەزیری تورك لەسەر 

چەمكی ئینتەگراسیۆن گفتوگۆ بكەین«. 
هەروەها ئەروین هۆبەر س������ەرۆكی باسكی CDU لەبەرلین 
ناڕەزایی خۆی لەبەرامب������ەر ئاخاوتنەكانی ئەردۆگان دەربڕی و 
گوتی: »ئەردۆگان ناس������یۆنالیزمی تورك������ی لەخاكی ئەڵمانیا 
بڵاوكردەوە. ئەمە لەبەرامبەر ئەوروپایە و پێویس������تە ئێمە جارێكی 
دیكە بیر بكەینەوە بەبێ ئەم هەلومەرجانە بەڕێوەبردنی یاداشتی 
لێكتێگەیش������تنی نێ������وان توركی������ا و یەكێتی ئەوروپا لەش������وێنی 

خۆیدایە«.
سەرۆكی ش������ارەوانی بایرن ڕەخنەی لەقس������ەكانی ئەردۆگان 
گرت و گوتی: »ئەم قس������انە لەئاس������تی بەرزدا كران، بەداخەوە 
لەئاستی دۆستایەتیدا نەبوو، بەڕاستی حكوومەتی توركیا كورد، 
مەس������یحی و عەلەوییەكان ئاس������میلە دەكات نەك ئەڵمانیا تورك 

ئاسمیلە بكات«.
جێی باسە، میدیای ئەڵمانیا بایەخێكی زۆری داوە بەقسەكانی 
ئەردۆگان لەپەرلەمان كاتێك گوتی: »ئاسمیلە مەبن و سەرنجی 
ڕاكێش������ایە س������ەر ئەوەی كە حكوومەت������ی توركی������ا لەئەڵمانیا 
نای������ەوێ توركەكان������ی ئەڵمانیا لەنۆرم و ترادس������یۆنی توركێتی 

دووربكەونەوە«.

جەم ئۆزدەمیر پەرلەمانتاری ئەوروپا بۆ گوڵان:

لەكاتێكدا هێشتا لەتوركیا تەلەڤزیۆنێكی كوردی نییە
بۆ توركیا نییە ڕێنمایی ئەڵمانیا بكات


